
ⵜⴰⵙⴽⵜⵓⵔⵜ

ⵜⵉⴷⵔⴼⵉⵏ ⴷ ⵉⵣⵔⴼⴰⵏ ⵉⴷⵙⵍⴰⵏⵏ 
ⴷⴳ ⵓⴷⵓⵙⵜⵓⵔ ⴰⵎⴰⵢⵏⵓ

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵓⴳⴳⴰⵔ ⵏ ⵜⴷⵔⴼⵉⵏ ⴷ ⵉⵣⵔⴼⴰⵏ ⵉⴷⵙⵍⴰⵏⵏ ⵉ ⵅⴼ ⵉⵙⴹⵕⵚ ⵓⴷⵓⵙⵜⵓⵔ ⴰⵎⴰⵢⵏⵓ, 
ⵉⵙⴰⵡⵍ ⴷⵉ ⵜⴳⴳⵓⵔⵜ ⵜⵉⵙ ⵙⵏⴰⵜ ⵅⴼ ⵜⴷⵔⴼⵉⵏ ⴷ ⵉⵣⵔⴼⴰⵏ ⵉⴷⵙⵍⴰⵏⵏ ⴷⴳ ⵉⵎⵏⵏⵉⵜⵏ, 
ⵣⵉ 19 ⴰⵔ 40.

ⴰⵎⵏⵏⵉ 19

ⵓⴳⴷⴰⵏ ⵓⵔⴳⴰⵣ ⴷ ⵜⵎⵖⴰⵔⵜ ⴷⵉ ⵜⴷⵔⴼⵉⵏ ⴷ ⵉⵣⵔⴼⴰⵏ ⵓⵖⵔⵉⵎⵏ ⴷ ⵉⵙⵔⵜⴰⵏⵏ ⴷ 
ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ ⴷ ⵉⵏⵎⵏⴰⴹⵏ, ⵉ ⴷ ⵢⵓⵙⴰⵏ ⴷⵉ ⵜⴳⴳⵓⵔⵜ ⴰ ⵏ ⵓⴷⵓⵙⵜⵓⵔ ⴷ 
ⵉⵙⵡⴰⵔⵏ ⵏⵏⵉⴹⵏ  ⴷ ⵜⵎⵢⴰⵇⵇⴰⵏⵉⵏ ⴷ ⵜⵏⵜⵜⴰⵎⵉⵏ ⵜⵉⴳⵔⴰⵖⵍⴰⵏⵉⵏ, ⵉ ⵅⴼ ⵉⵙⵖⵣⵏ ⵍⵎⵖⵔⵉⴱ, 
ⵎⴰⵕⵕⴰ ⵎⴰⵏⴰ ⴰ ⴷⴳ ⵢⵉⴳⵔ ⵏ ⵉⵙⵡⴰⵔⵏ ⵏ ⵓⴷⵓⵙⵜⵓⵔ ⴷ ⵜⵔⵙⴰⵍ ⵏ ⵜⴳⵍⵍⵉⴷⵜ ⴷ ⵉⵣⵔⴼⴰⵏ ⵏⵏⵙ.

ⵉⵡⴰⵜⵙ ⵓⵡⴰⵏⴽ ⴰⴷ ⵢⵉⵍⵉ ⵓⵎⵏⵣⴰⵢ ⵏ ⵉⵙⴽⵉⵍ ⵊⴰⵔ ⵉⵔⴳⴰⵣⵏ ⴷ ⵜⵎⵖⴰⵔⵉⵏ. 

ⵉ ⵓⵡⵜⵜⴰⵙ ⴰ, ⵚⴽⵓⵏ ⴰⴳⵔⴰⵡ ⵏ ⵉⵙⴽⵉⵍ ⴷ ⵓⵙⴱⴷⴷⵉ ⵏ ⵇⵇⴰⵄ ⵜⵉⵡⵉⵍⴰⵜⵉⵏ ⵏ 
ⵓⵙⵏⵓⵃⵢⵓ.

ⴰⵎⵏⵏⵉ 20

ⵉⴳⴰ ⵓⵣⵔⴼ ⴷⵉ ⵜⵓⴷⵔⵜ ⴰⵣⵔⴼ ⴰⵎⵣⵡⴰⵔⵓ ⵉ ⴽⵓ ⴰⴼⴳⴰⵏ. ⵉⴼⵔⵔⴳ ⵓⵣⵔⴼ 
ⴰⵣⵔⴼ ⴰ.

ⴰⵎⵏⵏⵉ 21

ⴽⵓ ⴰⴼⴳⴰⵏ, ⵖⴰⵔⵙ ⴰⵣⵔⴼ ⴰⴷ ⵢⵉⵍⵉ ⵏⵜⵜⴰ ⴷ ⵡⴰⴽⵍⴰⵍ ⵏⵏⵙ ⴷⵉ ⵜⵏⴼⵔⵓⵜ, ⴰⴷ 
ⵉⴼⵔⴳ ⴰⴳⵍⴰ ⵏⵏⵙ. 

ⴹⵎⵎⵏⵏⵜ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⵜⴰⵏⴼⵔⵓⵜ ⵏ ⵉⵎⵣⴷⴰⵖⵏ ⴷ ⵡⴰⴽⴰⵍ ⴰⵏⴰⵎⵓⵔ, ⴷⴳ 
ⵢⵉⴳⵔ ⵏ ⵓⵣⵔⴰⴽ ⵏ ⵜⴷⵔⴼⵉⵏ ⴷ ⵉⵣⵔⴼⴰⵏ ⵉⴷⵙⵍⴰⵏⵏ ⵉⵏⴼⵔⵓⵜⵏ ⵉ ⵎⴰⵕⵕⴰ ⵉⵡⴷⴰⵏ. 

ⴰⵎⵏⵏⵉ 22

ⵓⵍⴰ ⴷ ⵢⵉⵛⵜ ⵏ ⵜⵎⵔⵙⵍⵜ ⵜⵓⵙⵍⵉⴳⵜ ⵏⵉⵖ ⵜⴰⴳⴷⵓⴷⴰⵏⵜ, ⵎⴰⵎⵛ ⵎⴰ ⵉⵍⵉⵏⵜ ⵜⵎⵙⵓⵜⴰⵍ, 
ⵓⵔ ⵖⴰⵔⵙ ⴰⵣⵔⴼ ⴰⴷ ⵜⴰⵖ ⵜⴰⵏⴼⵔⵓⵜ ⵏ ⵜⴼⴳⴳⴰ ⴷ ⵜⵏⵏⵉ ⵜⴰⵡⵏⴳⵉⵎⵜ ⵏ ⵓⴼⴳⴰⵏ. 

ⵓⵍⴰ ⴷ ⵢⵉⵊⵊ ⵓⵔ ⵖⴰⵔⵙ ⴰⵣⵔⴼ, ⵙ ⵛⴰ ⵏ ⵜⵎⵏⵜⵉⵍⵜ, ⴰⴷ ⵖⴰⵔⵙ ⵜⵉⵍⵉ ⵜⵉⵎⵙⴽⵔⵜ 
ⵜⵇⵙⵃ, ⵏⵉⵖ ⵡⴰⵔ ⵜⴰⵏⴼⴳⴰⵏⵜ ⴰⴽⴷ ⵛⴰ ⵏ ⵢⵉⵊⵊ, ⵏⵉⵖ ⴰⴷ ⵜ ⵉⵙⵄⵇⵇⵔ, ⵏⵉⵖ ⴰⴷ ⵉⵖⴹⵍ ⵣⵉ 
ⵜⵉⵣⵉ ⵏⵏⵙ ⵜⴰⵏⴼⴳⴰⵏⵜ .

ⵎⴰⵎⵛ ⵎⴰ ⵉⵍⵉ ⵓⵙⵔⴼⵓⴼⵏ, ⵎⴰ ⵏ ⵡⵏⵏⵉ ⵎⴰ ⵉⵜ ⵉⴳⴰⵏ, ⵉⴳⴰ ⴰⴱⴽⴽⵉⴹ, ⵅⴰⴼⵙ 
ⵜⴰⵎⵔⵔⵓⵜ ⵙ ⵓⵣⵔⴼ. 

ⴰⵎⵏⵏⵉ 23

ⵉⴳⴰ ⵓⴳⴷⵉⵍ ⴰⴷ ⵉⵜⵜⵡⴰⵟⵟⴼ ⵛⴰ ⵏ ⵓⴼⴳⴰⵏ, ⵏⵉⵖ ⴰⴷ ⵉⵜⵜⵡⴰⵎⵥ, ⵏⵉⵖ ⴰⴷ 
ⵉⵜⵜⵡⴰⴹⴼⵕ, ⵏⵉⵖ ⴰⴷ ⵉⵜⵜⵡⴰⵏⴽⴹ, ⵖⵉⵔ ⴷⵉ ⵛⴰ ⵏ ⵉⵎⴷⵢⴰⵜⵏ, ⵙ ⵎⴰⵎⵛ ⵉ ⴷ ⵢⵓⵙⴰ 
ⴷⴳ ⵓⵣⵔⴼ.

ⴰⵎⵉⵥ ⴰⵎⵙⵓⴳⵜ ⵏⵉⵖ ⵓⴼⴼⵉⵔ ⴷ ⵓⵏⵖⵓⴱⵓ ⵓⵛⵛⵉⵍ, ⴳⴰⵏ ⵉⴱⴽⴽⵉⴹⵏ ⵉⵏⵎⵉⵣⴰⵏ, ⵡⵏⵏⵉ 
ⵉⵜⵏ ⵉⵜⵜⴳⴳⵏ ⵅⴰⴼⵙ ⵜⵉⵎⵔⵔⵓⵜⵉⵏ ⵉⵇⵙⵃⵏ ⵎⴰⵕⵕⴰ. 

ⵉⵅⵚⵚⴰ ⴰⴷ ⵉⵙⵙⵏ ⴽⵓ ⵢⵉⵊⵊ ⵉⵜⵜⵡⴰⵎⵥ, ⴷⵖⵢⴰ ⵎⵉⵏ ⵅⴼ ⵉⵜⵜⵡⴰⵎⵥ ⴷ ⵉⵣⵔⴼⴰⵏ 
ⵏⵏⵙ, ⵣⵣⴰⴳⵙⵏ ⴰⵣⵔⴼ ⵏ ⵡⴰⵔ ⴰⵡⴰⵍ. ⴷⴳ ⵡⴰⴽⵓⴷ ⵇⵇⴰⵄ ⵢⵓⴷⵙⵏ, ⵖⴰⵔⵙ ⴰⵣⵔⴼ 
ⴷⵉ ⵜⵡⵉⵙⵉ ⵜⵓⵍⴳⵉⵏⵜ ⴷ ⵓⵎⵢⴰⵡⴰⴹ ⴰⴽⴷ ⵜⵡⴰⵛⵓⵏⵜ ⵏⵏⵙ, ⵙ ⵎⴰⵎⵛ ⵉ ⴷ ⵢⵓⵙⴰ ⴷⴳ 
ⵓⵣⵔⴼ.

ⴳⴰⵏ ⵉⵏⴼⵔⴰ ⵜⴰⵎⴰⵜⴰⵔⵜ ⵏ ⵜⵣⵣⵉⴷⴳⴰ ⴷ ⵓⵣⵔⴼ ⴷⴳ ⵓⵙⴰⵕⴰⴹ ⵓⵖⴷⵉⵎ.

ⵖⴰⵔⵙ ⵖⵔ ⴽⵓ ⵢⵉⵊⵊ ⵉⵜⵜⵡⴰⵎⵥ ⵉⵣⵔⴼⴰⵏ ⵉⴷⵙⵍⴰⵏⵏ ⴷ ⵜⵎⵙⵓⵜⴰⵍ ⵏ ⵉⵎⵉⵥ 
ⵜⵉⵏⴼⴳⴰⵏⵉⵏ. ⵉⵣⵎⵔ ⴰⴷ ⵉⵚⴰⵃⴰ ⵣⴳ ⵉⵖⴰⵡⴰⵙⵏ ⵏ ⵓⵙⵎⵓⵜⵜⴳ ⴷ ⵡⴰⵍⵍⴰⵙ ⵏ ⵓⵙⴽⵛⵎ. 

ⵉⴳⴰ ⵓⴳⴷⵉⵍ ⴰⵙⵉⵎⵎⵕ ⵅⴼ ⵓⵙⵏⵓⵃⵢⵓ ⴷ ⵓⴽⵙⴰⵏ ⴷ ⵜⴽⵕⴹⵉ. 

ⵜⵍⵍⴰ ⵜⵎⵔⵔⵓⵜ ⵏ ⵓⵣⵔⴼ ⵅⴼ ⵓⴱⴽⴽⵉⴹ ⵏ ⵜⴳⵙⵔⵉ ⴷ ⵇⵇⴰⵄ ⵉⴱⴽⴽⵉⴹⵏ ⵉⴳⴰⵏ 
ⴰⵏⵎⴳⴰⵍ ⵏ ⵜⴼⴼⵓⴳⵏⴰ ⴷ ⵉⴱⴽⴽⵉⴹⵏ ⵏ ⵉⵎⵏⵖⵉ ⴷ ⵇⵇⴰⵄ ⵜⵉⵕⵥⵉⵡⵉⵏ ⵜⵉⴽⵙⵡⴰⵜⵉⵏ ⴷ 
ⵜⵙⵏⴰⵎⵎⴰⴽⵉⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ.

ⴰⵎⵏⵏⵉ 24

ⴽⵓ ⵢⵉⵊⵊ ⵖⴰⵔⵙ ⴰⵣⵔⴼ ⴰⴷ ⵉⴼⵔⴳ ⵜⵓⴷⵔⵜ ⵏⵏⵙ ⵜⵓⵙⵍⵉⴳⵜ. 

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵓⴳⴷⵉⵍ ⴰⴷ ⵜⵉⵍⵉ ⵜⵕⵥⵉ ⵏ ⵜⵎⵓⴳⴳⴰ ⵏ ⵓⵣⴷⴷⵓⵖ. ⵓⵔ ⵜⴻⵜⵜⵉⵍⵉ ⵜⵔⵣⵣⵓⵜ ⴷⴰⴳⵙ 
ⵖⵉⵔ ⵙ ⵜⴼⴰⴷⵉⵡⵉⵏ ⴷ ⵜⵖⴰⵔⴰⵙⵉⵏ ⵏ ⵓⵣⵔⴼ.

ⵓⴳⴷⵉⵍ ⴰⴷ ⵜⵉⵍⵉ ⵜⵕⵥⵉ ⵏ ⵜⵓⴼⴼⵔⴰ ⵏ ⵉⵎⵢⴰⵡⴰⴹⵏ ⵉⵙⵉⵎⴰⵏⵏ, ⵎⴰⵎⵛ ⵎⴰ ⵜⴳⴰ ⵜⵡⵉⵍⴰ 
ⵏⵏⵙ. ⵓⵔ ⵜⴻⵜⵜⵉⵍⵉ ⵜⵓⵔⴰⴳⵜ ⵃⵎⴰ ⴰⴷ ⵉⵜⵜⵡⴰⵙⵙⵏ ⴰⵙⵙⴰⵢ ⵏⵏⵙ ⵏⵉⵖ ⴰⴷ ⵜⴻⵜⵜⵡⴰⵥⵕⴳ, 
ⵎⴰⵕⵕⴰ ⵏⵉⵖ ⵉⵎⵉⴽ ⵣⵣⴰⴳⵙ, ⵏⵉⵖ ⴰⴷ ⵜⴻⵜⵜⵡⴰⵙⵎⵔⵙ ⵓⵎⴳⴰⵍ ⵏ ⵛⴰ ⵏ ⵢⵉⵊⵊ, ⵖⵉⵔ 
ⵎⴰⵔⴰ ⴷⵉⵏ ⵛⴰ ⵏ ⵡⴰⵏⴰⴹ ⴰⵣⵔⴼⴰⵏ, ⵙ ⵜⴼⴰⴷⵉⵡⵉⵏ ⴷ ⵜⵎⴰⵎⴽⵉⵏ ⵉ ⵅⴼ ⵉⵙⴹⵕⵚ ⵓⵣⵔⴼ.

ⵎⴰⵕⵕⴰ ⵉⵡⴷⴰⵏ ⵖⴰⵔⵙⵏ ⴰⵣⵔⴼ, ⴰⴷ ⵎⵎⵓⵜⵜⵉⵏ ⵙ ⵜⴷⵔⴼⵉ ⴷⴳ ⵡⴰⴽⴰⵍ ⴰⵏⴰⵎⵓⵔ, 
ⴰⴷ ⴷⴰⴳⵙ ⵣⴷⵖⵏ, ⴰⴷ ⵣⵣⴰⴳⵙ ⴼⴼⵖⵏ, ⴰⴷ ⵖⴰⵔⵙ ⴷⵡⵍⵏ, ⵙ ⵎⴰⵎⵛ ⵉ ⴷ ⵢⵓⵙⴰ ⴷⴳ 
ⵓⵣⵔⴼ.

ⴰⵎⵏⵏⵉ 25

ⵜⴳⴰ ⵜⴰⵏⴼⵔⵓⵜ ⵜⴷⵔⴼⵉ ⵏ ⵓⵙⵡⵉⵏⴳⵎ ⴷ ⵜⴰⵏⵏⴰⵢⵜ ⴷ ⵜⵡⵏⵏⵉⵜ, ⵙ ⵇⵇⴰⵄ ⵜⵉⵡⵉⵍⴰⵜⵉⵏ 
ⵏⵏⵙ.

ⵜⴳⴰ ⵜⴰⵏⴼⵔⵓⵜ ⵜⴷⵔⴼⵉ ⵏ ⵓⵙⵏⴼⵍⵓⵍ ⴷ ⵜⵥⵕⵉⴳⵜ ⴷ ⵓⵙⴼⵙⵔ ⴷⴳ ⵉⴳⵔⴰⵏ ⵏ 
ⵜⵙⴽⵍⴰ ⴷ ⵜⵥⵓⵕⵉ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵜⵉⵇⵏⵉ.

ⴰⵎⵏⵏⵉ 26

ⵜⵜⴰⵡⵙⵏⵜ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ, ⵙ ⵉⵎⴰⵙⵙⵏ ⵉ ⴷ ⵢⵓⵙⴰⵏ, ⴳ ⵓⵙⵏⴼⵍⵓⵍ ⴰⴷⵍⵙⴰⵏ 
ⴷ ⵓⵏⴰⵥⵓⵕ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵜⵉⵇⵏⵉ ⴷ ⵜⵏⴽⵔⴰ ⵙ ⵜⵓⵏⵏⵓⵏⵜ. 

ⵉⴳⴰ ⵓⵡⵜⵜⴰⵙ ⵏⵏⵙ ⴰⵙⴱⵓⵖⵍⵓ ⴷ ⵓⵙⵏⵎⴰⵍⴰ ⵏ ⵉⴳⵔⴰⵏ ⵏⵏⵉ, ⵙ ⵢⵉⵛⵜ ⵏ ⵜⵎⴰⵎⴽⵜ 
ⵜⴰⵙⵉⵎⴰⵏⵜ, ⵙ ⵓⴱⴷⴷⵉ ⵅⴼ ⵜⵔⵙⴰⵍ ⵜⵉⴷⵉⵎⵓⵇⵔⴰⵜⵉⵜⵉⵏ ⴷ ⵜⵣⵣⵓⵍⴰⵏⵉⵏ ⵜⵉⵎⵏⵖⵓⴷⵉⵏ.

ⴰⵎⵏⵏⵉ 27

ⵖⴰⵔⵙⵏ ⵖⵔ ⵉⵏⵎⵓⵔⴰⵏ ⴷ ⵜⵏⵎⵓⵔⴰⵏⵉⵏ ⴰⵣⵔⴼ ⴰⴷ ⵙⵙⵏⵏ ⵉⵏⵖⵎⵉⵙⵏ ⵉⵍⵍⴰⵏ ⵖⵔ 
ⵜⵎⵙⵙⵓⴳⵓⵔⵜ ⵜⴰⴳⴷⵓⴷⴰⵏⵜ ⴷ ⵜⵎⵔⵙⴰⵍ ⵜⵉⵎⵙⵜⵉⵢⵉⵏ ⴷ ⵉⵏⴳⵎⴰⵎⵏ ⵉⵜⵜⵓⵙⵎⴰⴳⵍⵏ ⵙ 
ⵜⵏⴰⴼⵓⵜ ⵜⴰⴳⴷⵓⴷⴰⵏⵜ.



 12

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵓⵔ ⵉⵣⵎⵉⵔ ⴰⴷ ⵢⵉⵍⵉ ⵡⴰⵟⵟⴰⴼ ⵏ ⵓⵣⵔⴼ ⴷⴳ ⵓⵏⵖⵎⵉⵙ ⵖⵉⵔ ⵎⴰⵔⴰ ⴷⵉⵏ ⵛⴰ 
ⵏ ⵓⵣⵔⴼ, ⵃⵎⴰ ⴰⴷ ⵢⵉⵍⵉ ⵓⴼⵔⴰⴳ ⵏ ⵇⵇⴰⵄ ⵎⵉⵏ ⵉⵇⵇⵏⵏ ⵙ ⵓⵎⵣⴰⵖ ⴰⵏⴰⵎⵓⵔ ⴷ ⵓⴼⵔⴰⴳ ⵏ 
ⵜⵏⴼⵔⵓⵜ ⵜⴰⴳⵯⵏⵙⴰⵏⵜ ⴷ ⵜⴱⵕⵕⴰⵏⵉⵜ ⵏ ⵓⵡⴰⵏⴽ ⴷ ⵜⵓⴷⵔⵜ ⵜⵓⵙⵍⵉⴳⵜ ⵏ ⵉⵡⴷⴰⵏ ⴷ ⵡⴰⵔⴰⵢ 
ⵏ ⵜⵕⵥⵉ ⵏ ⵜⴷⵔⴼⵉⵏ ⴷ ⵉⵣⵔⴼⴰⵏ ⵉⴷⵙⵍⴰⵏⵏ ⵉ ⵅⴼ ⵉⵙⴹⵕⵚ ⵓⴷⵓⵙⵜⵓⵔ ⴰ, ⴷ ⵓⴼⵔⴰⴳ ⵏ 
ⵉⵙⵓⴳⴰⵎ ⵏ ⵉⵏⵖⵎⵉⵙⵏ ⴷ ⵉⴳⵔⴰⵏ ⵉⵜⵜⵙⵡⵓⵜⵜⵓ ⵓⵣⵔⴼ ⵙ ⵓⵏⵖⴰⴷ.

ⴰⵎⵏⵏⵉ 28

ⵜⴳⴰ ⵜⴰⵏⴼⵔⵓⵜ ⵜⴷⵔⴼⵉ ⵏ ⵜⵏⵖⵎⴰⵙⵜ, ⵉⵅⵚⵚⴰ ⵓⵔ ⵉⵜⵜⵉⵍⵉ ⵛⴰ ⵏ ⵓⵙⵍⴳⴰⵎⵓ ⴷⴰⵜ 
ⵅⴰⴼⵙ.

ⴽⵓ ⵢⵉⵊⵊ ⵖⴰⵔⵙ ⴰⵣⵔⴼ ⴰⴷ ⵢⵉⵏⵉ ⵎⵉⵏ ⵉⵜⵜⵡⴰⵍⴰ, ⴰⴷ ⵉⵣⵓⵣⵣⵔ ⵉⵏⵖⵎⵉⵙⵏ 
ⴷ ⵜⵡⵏⴳⵉⵎⵉⵏ ⴷ ⵜⴰⵏⵏⴰⵢⵉⵏ, ⵙ ⵜⴷⵔⴼⵉ, ⴱⵍⴰ ⴰⵙⵍⴳⴰⵎⵓ, ⴰⵙⵍⵉⴷ ⵎⵉⵏ ⵅⴼ ⵉⵙⴹⵕⵚ 
ⵓⵣⵔⴼ ⵙ ⵜⴼⵏⵥⴰⵢⵜ.

ⵙⵙⴱⵖⴰⵙⵏⵜ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⵅⴼ ⵓⵙⵏⵎⴰⵍⴰ ⵏ ⵢⵉⴳⵔ ⵏ ⵜⵏⵖⵎⴰⵙⵜ, ⵙ 
ⵜⵎⴰⵎⴽⵜ ⵜⴰⵙⵉⵎⴰⵏⵜ, ⵉⴱⴷⴷⵏ ⵅⴼ ⵜⵔⵙⴰⵍ ⵜⵉⴷⵉⵎⵓⵇⵔⴰⵜⵉⵜⵉⵏ ⴷ ⵓⵙⵡⵓⵜⵜⵓ ⵏ ⵉⵣⵔⴼⴰⵏ 
ⵓⵍⴳⵉⵏⵏ ⴷ ⵉⵖⴰⵔⴰⵏⵏ ⵉⵥⵍⵉⵏ.

ⵉⵜⵜⵙⵡⵓⵜⵜⵓ ⵓⵣⵔⴼ ⵉⵍⵓⴳⵏⵏ ⵏ ⵓⵙⵏⵎⴰⵍⴰ ⵏ ⵉⵎⴰⵙⵙⵏ ⵉⴳⴷⵓⴷⴰⵏⵏ ⵏ ⵓⵙⵏⵖⵎⵙ ⴷ 
ⵜⵉⴹⴰⴼ ⵏⵏⵙⵏ. ⵉⴹⵎⵎⵏ ⵚⴰⵃⴰ ⵣⴳ ⵉⵎⴰⵙⵙⵏ ⴰ, ⵙ ⵓⵣⵔⴰⴽ ⵏ ⵜⵎⴰⴳⵓⵜ ⵜⴰⵙⵏⵉⵍⵙⵜ ⴷ 
ⵜⴷⵍⵙⴰⵏⵜ ⴷ ⵜⵙⵔⵜⴰⵏⵜ ⵏ ⵡⴰⵎⵓⵏ ⴰⵎⵖⵔⴰⴱⵉ.

ⵉⵜⵜⴰⵡⵣ ⵓⴳⵔⴰⵡ ⴰⵎⴰⵜⴰⵢ ⵏ ⵓⵎⵢⴰⵡⴰⴹ ⵉⵙⵍⵉⵥⵉⵕ ⴷⴳ ⵓⵣⵔⴰⴽ ⵏ ⵜⵎⴰⴳⵓⵜ ⴰ, ⵙ 
ⵎⴰⵎⵛ ⵉ ⴷ ⵢⵓⵙⴰ ⴷⴳ ⵉⵙⵡⴰⵔⵏ ⵏ ⵓⵎⵏⵏⵉ 165 ⵣⴳ ⵓⴷⵓⵙⵜⵓⵔ ⴰ.

ⴰⵎⵏⵏⵉ 29

ⴳⴰⵏⵜ ⵜⴰⵏⴼⵔⵓⵜ ⵜⴷⵔⴼⵉⵏ ⵏ ⵜⵙⵎⵓⵏⵉ ⴷ ⵓⵙⵎⴷⵓⵔⵔⵓ ⴷ ⵜⵙⴽⴰⵏⵜ ⵜⴰⵏⴳⵔⴰⵢⵜ ⴷ 
ⵓⵙⵎⵓⵜⵜⴳ ⵏ ⵜⵎⵙⵎⵓⵏⵉⵏ ⴷ ⵜⴳⵯⵎⴰⵏⵉⵜ ⵜⴰⵏⵎⴰⵍⵍⵓⵜ ⴷ ⵜⵙⵔⵜⴰⵏⵜ. ⵉⵜⵜⵙⵡⵓⵜⵜⵓ ⵓⵣⵔⴼ 
ⵜⵉⴼⴰⴷⵉⵡⵉⵏ ⵏ ⵜⵎⵙⴽⵔⵜ ⵏ ⵜⴷⵔⴼⵉⵏ ⴰ. 

ⵉⴳⴰ ⴰⵏⴼⵔⵓ ⵓⵣⵔⴼ ⵏ ⵓⵙⵍⴰⴳ. ⵉⵜⵜⵙⵡⵓⵜⵜⵓ ⵓⵣⵔⴼ ⴰⵎⴰⴷⴷⴰⵙ ⵜⵉⴼⴰⴷⵉⵡⵉⵏ ⴷ 
ⵜⵎⴰⵎⴽⵉⵏ ⵏ ⵜⵎⵙⴽⵔⵜ ⵏⵏⵙ.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵎⵏⵏⵉ 30

 ⵖⴰⵔⵙⵏ ⵖⵔ ⵓⵏⵎⵓⵔⵉ ⴷ ⵜⵏⵎⵓⵔⵉⵜ ⴰⵣⵔⴼ ⴷⴳ ⵓⵙⵜⴰⵢ ⵏⵉⵖ ⴷⵉ ⵜⵎⵏⴽⴷⵜ, 
ⵎⴰⵛⴰ ⵉⵅⵚⵚⴰ ⴰⴷ ⴰⵡⴹⵏ ⴰⵡⵜⴰⵢ ⴰⵜⵔⴰⴳ ⵓⵍⴳⵉⵏ, ⵖⴰⵔⵙⵏ ⵓⵍⴰ ⴷ ⵉⵣⵔⴼⴰⵏ ⵓⵖⵔⵉⵎⵏ ⴷ 
ⵉⵙⵔⵜⴰⵏⵏ. ⵉⵙⴹⵕⵚ ⵓⵣⵔⴼ ⵅⴼ ⵉⵙⵡⴰⵔⵏ ⵉⵙⵙⴱⵖⴰⵙⵏ ⵅⴼ ⵜⵓⴳⴷⵓⵜ ⵏ ⵉⵣⵎⴰⵣ ⵊⴰⵔ 
ⵜⵎⵖⴰⵔⵉⵏ ⴷ ⵉⵔⴳⴰⵣⵏ ⴷⴳ ⵡⴰⴷⴰⴼ ⵖⵔ ⵜⵙⵖⴰⵏ ⵏ ⵉⵙⵜⴰⵢⵏ.

ⵉⴳⴰ ⵓⵙⵜⴰⵢ ⴰⵣⵔⴼ ⴰⵏⵉⵎⴰⵏ ⴷ ⵓⵣⵓⵛⵛⵍ ⴰⵏⴰⵎⵓⵔ.

ⵖⴰⵔⵙⵏ ⵖⵔ ⵉⴱⵕⵕⴰⵏⵉⵢⵏ ⵜⵉⴷⵔⴼⵉⵏ ⵜⵉⴷⵍⵙⴰⵏⵉⵏ ⵉⵍⵍⴰⵏ ⵙⵉⵎⴰⵏⵜ ⵏⵏⵙⵏⵜ ⵖⵔ 
ⵉⵏⵎⵓⵔⴰⵏ ⴷ ⵜⵏⵎⵓⵔⴰⵏⵉⵏ ⵉⵎⵖⵔⴰⴱⵉⵢⵏ, ⵙ ⵎⴰⵎⵛ ⵉ ⴷ ⵢⵓⵙⴰ ⴷⴳ ⵓⵣⵔⴼ.

 ⵥⴹⴰⵕⵏ ⵉⴱⵕⵕⴰⵏⵉⵢⵏ ⵉⵣⴷⴷⵖⵏ ⴷⵉ ⵍⵎⵖⵔⵉⴱ ⴰⴷ ⴷⵔⵓⵏ ⴷⴳ ⵓⵙⵜⴰⵢ ⴰⴷⵖⵔⴰⵏ, 
ⵙ ⵓⵣⵔⴼ ⵏⵉⵖ ⵙ ⵜⵙⵏⵙⵉ ⵏ ⵜⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ ⵏⵉⵖ ⵜⵉⵎⵙⴽⴰⵔ ⵏ ⵜⵓⴳⴷⵓⵜ ⵏⵏⵙⵏ 
ⴰⴽⴷ ⵉⵏⵎⵓⵔⴰⵏ ⵉⵎⵖⵔⴰⴱⵉⵢⵏ.

ⵉⵜⵜⵙⵡⵓⵜⵜⵓ ⵓⵣⵔⴼ ⵜⵉⴼⴰⴷⵉⵡⵉⵏ ⵏ ⵜⵉⴽⴽⵉ ⵏ ⵉⵡⴷⴰⵏ ⵉⵜⵜⵡⴰⴹⴼⵕⵏ ⵏⵉⵖ ⵉⵏⵏⵉ ⵉ 
ⵅⴼ ⵏⴽⴹⵏ ⵉⵡⴰⵏⴽⵏ ⵉⴱⵕⵕⴰⵏⵉⵢⵏ, ⴷ ⵜⴼⴰⴷⵉⵡⵉⵏ ⵏ ⵜⵉⴽⴽⵉ ⵏ ⵓⵣⵔⴼ ⵏ ⵓⵣⵡⴰⴳ.

ⴰⵎⵏⵏⵉ 31

ⵉⵙⵡⵓⵔⵓⵢ ⵓⵡⴰⵏⴽ ⴷ ⵜⵎⵔⵙⴰⵍ ⵜⵉⴳⴷⵓⴷⴰⵏⵉⵏ ⴷ ⵜⴳⵔⴰⵡⵉⵏ ⵜⵉⵏⴰⴽⴰⵍⵉⵏ ⴷⴳ 
ⵓⵙⵎⵓⵙⵙⵓ ⵏ ⵇⵇⴰⵄ ⵉⵎⴰⵙⵙⵏ ⵉⵍⵍⴰⵏ, ⵃⵎⴰ ⴰⴷ ⵙⵀⵡⵏⵏ ⵅⴼ ⵉⵏⵎⵓⵔⴰⵏ ⴷ ⵜⵏⵎⵓⵔⴰⵏⵉⵏ, ⵙ 
ⵜⵓⴳⴷⵓⵜ, ⴰⵣⵔⴼ ⴷⵉ : 

ⴰⵙⵓⵊⵊⵉ ⴷ ⵓⵏⵀⵍⵍⴰ ⴰⴷⵓⵙⴰⵏ;-	

ⴰⴼⵔⴰⴳ ⴰⵏⴰⵎⵓⵏ ⴷ ⵓⵙⴷⴷⵓⵍ ⴰⴷⵓⵙⴰⵏ ⴷ ⵓⵎⵢⴰⵡⴰⵙ ⵏ ⵜⵡⵉⵣⵉ, ⵏⵉⵖ ⵉ ⵉⵙⵏⵎⴰⵍⴰ -	
ⵓⵡⴰⵏⴽ;

ⴰⵙⵍⵎⴷ ⴰⵜⵔⴰⵔ ⵉ ⵖⴰ ⵉⵀⵡⵏ ⵡⴰⴷⴰⴼ, ⵖⴰⵔⵙ ⵜⴰⵖⴰⵔⴰ;-	

ⴰⵙⵎⵖⵔ ⵅⴼ ⵡⴰⵟⵟⴰⴼ ⴷⵉ ⵜⵎⴰⴳⵉⵜ ⵜⴰⵎⵖⵔⴰⴱⵉⵜ ⴷ ⵜⵔⵙⴰⵍ ⵜⵉⵏⴰⵎⵓⵔⵉⵏ ;-	

ⴰⵙⵎⵓⵜⵜⴳ ⴰⵣⵣⵓⵍⴰⵏ ⴷ ⵓⵙⴱⵓⵖⵍⵓ ⵣⴳ ⵓⵙⴳⵎⵉ ⴰⴽⵎⴰⵎ ⴷ ⵓⵏⴰⵥⵓⵕ;-	

ⴰⵣⴷⴷⵓⵖ ⵉⵥⵉⵍⵏ ;-	

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵜⴰⵡⵓⵔⵉ ⴷ ⵓⵙⴷⵓⵙ ⵏ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⴷⴳ ⵓⵔⵣⵣⵓ ⵅⴼ ⵜⵡⵓⵔⵉ ⵏⵉⵖ -	
ⴰⵙⵡⵓⵔⵉ ⴰⵙⵉⵎⴰⵏ;

ⴰⴷⴰⴼ ⵖⵔ ⵜⵙⵖⵓⵏⵉⵏ ⵜⵉⴳⴷⵓⴷⴰⵏⵉⵏ ⵏ ⵡⵏⵏⵉ ⵉⵙⵜⴰⵀⵍⵍⵏ;-	

ⴰⵣⵔⴼ ⴷⴳ ⵡⴰⵎⴰⵏ ⴷ ⵜⵓⴷⵔⵜ ⴷⴳ ⵓⵡⵏⴰⴹ ⵉⵖⵓⵙⵏ ;-	

ⵜⵉⴳⵎⵉ ⵜⴰⵙⵓⵍⴰⵏⵜ.-	

ⴰⵎⵏⵏⵉ 32

ⵜⴳⴰ ⵜⵡⴰⵛⵓⵏⵜ ⵉⴱⴷⴷⵏ ⵅⴼ ⵜⵓⵇⵇⵏⴰ ⵏ ⵢⵉⵡⵍ ⵓⵍⴳⵉⵏ ⵜⴰⵖⵔⴰⵙⵜ ⵜⴰⵙⵉⵍⴰⵏⵜ ⵏ 
ⵡⴰⵎⵓⵏ. 

ⵉⵙⵡⵓⵔⵓⵢ ⵓⵡⴰⵏⴽ ⵃⵎⴰ ⴰⴷ ⵉⴹⵎⵏ ⴰⴼⵔⴰⴳ ⴰⵣⵔⴼⴰⵏ ⴷ ⵓⵏⴰⵎⵓⵏ ⴷ ⵓⴷⵎⵙⴰⵏ ⵏ 
ⵜⵡⴰⵛⵓⵏⵜ, ⵙ ⵎⴰⵎⵛ ⵉ ⴷ ⵢⵓⵙⴰ ⴷⴳ ⵓⵣⵔⴼ, ⵎⴰⵏⴰ ⴰ ⵉⵜⵜⴰⵡⵙ ⴷⵉ ⵜⵎⵓⵏⵉ ⴷ ⵜⵡⴰⵔⵜ 
ⴷ ⵓⵃⵟⵟⵓ ⵏⵏⵙ.

ⵉⵙⵡⵓⵔⵓⵢ ⵓⵡⴰⵏⴽ ⵃⵎⴰ ⴰⴷ ⵢⵉⵍⵉ ⵓⴼⵔⴰⴳ ⴰⵣⵔⴼⴰⵏ ⴷ ⵓⴱⵓⵔⵣ ⴰⵏⴰⵎⵓⵏ ⴷ ⵓⵡⵏⴳⵉⵎ ⵉ 
ⵇⵇⴰⵄ ⵉⵃⵏⵊⵉⵔⵏ, ⵙ ⵓⵡⵉⴷⵉ, ⴱⵍⴰ ⵎⴰ ⵉⵛⵇⴰ ⴰⵏⵖ ⵓⵙⵓⵔⵙ ⵏ ⵜⵡⴰⵛⵓⵏⵜ ⵏⵏⵙⵏ. 

ⵉⴳⴰ ⵓⵙⵍⵎⴷ ⴰⴷⵙⵍⴰⵏ ⴰⵣⵔⴼ ⵏ ⵓⵔⴱⴰ, ⵉⴳⴰ ⴰⵣⵓⵛⵛⵍ ⵅⴼ ⵜⵡⴰⵛⵓⵏⵜ ⴷ ⵓⵡⴰⵏⴽ.

ⵉⵜⵜⵡⴰⵚⴽⵓ ⵓⵙⵇⵇⵉⵎ ⵏ ⵓⵎⵛⴰⵡⴰⵕ ⵏ ⵜⵡⵊⴰ ⴷ ⵜⵎⵥⵉ.

ⴰⵎⵏⵏⵉ 33

ⵉⵅⵚⵚⴰ ⵜⵉⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⴰⴷ ⴳⴳⵏⵜ ⵉⵙⵇⵇⴰⵍ ⵉ ⴷ ⵢⵓⵙⴰⵏ ⵉ ⵓⵙⵓⴼⵖ ⵏ 
ⵎⴰⵏⴰ ⴰ : 

ⴰⵙⵉⵔⵉⵡ ⴷ ⵓⵙⵎⴰⵜⴰ ⵏ ⵜⵎⴷⵔⴰⵡⵜ ⵏ ⵉⵄⵔⵔⵉⵎⵏ ⴷⵉ ⵜⴳⵎⵉ ⵜⴰⵏⴰⵎⵓⵏⵜ ⴷ -	
ⵜⴷⵎⵙⴰⵏⵜ ⴷ ⵜⴷⵍⵙⴰⵏⵜ ⴷ ⵜⵙⵔⵜⴰⵏⵜ ⵏ ⵜⵎⵓⵔⵜ; 

ⵜⵉⵡⵉⵙⵉ ⵏ ⵉⵄⵔⵔⵉⵎⵏ ⴷⴳ ⵡⴰⴷⴰⴼ ⵖⵔ ⵜⵓⴷⵔⵜ ⵜⴰⵎⵓⵙⵙⵓⵏⵜ ⴷ ⵜⵎⵙⵎⵓⵏⵜ, -	
ⴷ ⵜⵉⴽⴽⵉ ⵏ ⵜⵡⵉⵙⵉ ⵉ ⵉⵏⵏⵉ ⵉⵜⵜⴰⴼⵏ ⵜⴰⵏⵎⴰⵔⵜ ⴷⵉ ⵜⵏⴰⵎⵉⵜ ⵜⴰⵏⵎⵍⴰⵏⵜ ⴷ ⵜⴰⵏⴰⵎⵓⵏⵜ ⴷ 
ⵜⵣⵣⵓⵍⴰⵏⵜ; 

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

 ⴰⵙⵀⵡⵏ ⵏ ⵡⴰⴷⴰⴼ ⵏ ⵉⵄⵔⵔⵉⵎⵏ ⵖⵔ ⵜⴷⵍⵙⴰ ⴷ ⵜⵎⴰⵙⵙⴰⵏⵜ ⴷ ⵜⴽⵏⵓⵍⵓⵊⵉⵜ ⴷ -	
ⵜⵥⵓⵕⵉ ⴷ ⵜⵓⵏⵏⵓⵏⵜ ⴷ ⵉⵎⵓⵙⵙⵓⵜⵏ ⵉⵎⵙⵓⵔⴰⵔⵏ. ⵉⵅⵚⵚⴰ ⴰⴷ ⴹⵎⵏⵏ ⵜⵉⵎⵙⵓⵜⴰⵍ ⵉⵜⵜⵊⵊⴰⵏ 
ⵉⵄⵔⵔⵉⵎⵏ ⴰⴷ ⵙⵏⴼⵍⵏ ⴷⴳ ⵉⴳⵔⴰⵏ ⴰ ⵎⴰⵕⵕⴰ.

ⵉⵜⵜⵡⴰⵚⴽⵓ ⵉⵊⵊ ⵏ ⵓⵙⵇⵇⵉⵎ ⵏ ⵓⵎⵛⴰⵡⴰⵕ ⵏ ⵜⵄⵄⵓⵔⵎⴰ ⴷ ⵜⵡⵓⵔⵉ ⵜⴰⵎⵙⵎⵓⵏⵜ, 
ⵃⵎⴰ ⴰⴷ ⴷ ⴼⴼⵖⵏ ⵉⵡⵜⵜⴰⵙⵏ ⴰ.

ⴰⵎⵏⵏⵉ 34

ⵙⵔⵓⵙⴰⵏⵜ, ⵙⵎⵀⴰⵍⵏⵜ, ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⵜⵉⵙⵔⵜⵉⵜⵉⵏ ⵉⵜⵜⵡⴰⴳⴳⵏⵜ ⵉ 
ⵉⵎⵄⴹⴰⵕ. ⵙ ⵓⵢⵏⵏⵉ, ⵜⵜⴰⵡⵣⵏⵜ ⵅⴼ :

-	 ⴰⵙⵎⴽⵍ ⴷ ⵡⴰⵔⴰⵢ ⵣⴳ ⵉⵙⵓⵔⴰⵙ ⵏⵖⴷⵏⵉⵏ ⵉⴷⵉ ⵍⵍⴰⵏ ⵜⵎⵖⴰⵔⵉⵏ ⴷ ⵜⵢⵎⵎⴰⵜⵉⵏ ⴷ 
ⵉⵃⵏⵊⵉⵔⵏ ⴷ ⵉⵡⵙⵙⵓⵔⴰ; 

-	 ⴰⵍⵍⴰⵙ ⵏ ⵜⵙⵖⵉⵢⵜ ⵏ ⵉⵏⵏⵉ ⵉⵄⴹⴰⵕⵏ ⵣⵉ ⴰⵔⵔⵉⵎⵜ ⵏⵏⵙⵏ ⵏⵉⵖ ⵣⴳ ⵓⵏⵍⵍⵉ ⵏⵏⵙⵏ, ⵏⵉⵖ 
ⵓⵔ ⵣⵎⵉⵔⵏ ⴰⴷ ⵏⵀⵣⵣⵏ, ⴷ ⵓⵙⵉⴷⴼ ⵏⵏⵙⵏ ⴷⵉ ⵜⵓⴷⵔⵜ ⵜⴰⵏⴰⵎⵓⵏⵜ ⴷ ⵜⵓⵖⵔⵉⵎⵜ, ⴷ 
ⵓⵙⵀⵡⵏ ⵏ ⵓⵎⵔⴻⵔⵔ ⵏⵏⵙⵏ ⵙ ⵉⵣⵔⴼⴰⵏ ⴷ ⵜⴷⵔⴼⵉⵏ ⵉⵜⵜⵡⴰⴽⵣⵏ ⵉ ⵇⵇⴰⵄ ⵉⵡⴷⴰⵏ.

ⴰⵎⵏⵏⵉ 35

ⵉⴹⵎⵎⵏ ⵓⵣⵔⴼ ⴰⵣⵔⴼ ⵏ ⵜⵉⵍⵉⵜ.

ⵉⵣⵎⵔ ⵓⵣⵔⴼ ⴰⴷ ⵉⵙⵡⵓⵜⵜⵓ ⵣⴳ ⵢⵉⴳⵔ ⵏⵏⵙ ⴷ ⵓⵣⵣⴳⵉⵔ ⵏⵏⵙ, ⵎⴰⵔⴰ ⵉⵜⵜⵅⵚⵚⴰ 
ⴷⵉ ⵜⴳⵎⵉ ⵜⴰⴷⵎⵙⴰⵏⵜ ⴷ ⵜⵏⴰⵎⵓⵏⵜ ⵏ ⵜⵎⴰⵣⵉⵔⵜ. ⵜⴻⵜⵜⵉⵍⵉ ⵜⵉⴽⴽⵙⵜ ⵏ ⵜⵉⵍⵉⵜ ⵖⵉⵔ ⴷⵉ 
ⵛⴰ ⵏ ⵉⵎⴷⵢⴰⵜⵏ, ⵙ ⵜⵎⴳⴳⵉⵢⵉⵏ ⵉ ⵅⴼ ⵉⵙⴹⵕⵚ ⵓⵣⵔⴼ.

ⵉⴹⵎⵎⵏ ⵓⵡⴰⵏⴽ ⵜⴰⴷⵔⴼⵉ ⵏ ⵜⵙⵏⵜⴰⵢⵜ ⴷ ⵜⵎⵙⵙⵏⵜⵉⵜ ⴷ ⵓⵎⵣⵉⵣⵡⵔ ⵉⵍⴻⵍⵍⵉ. 
ⵉⵙⵡⵓⵔⵓⵢ ⴷⴳ ⵓⵙⵓⴼⵖ ⵏ ⵜⴳⵎⵉ ⵜⴰⵏⴼⴳⴰⵏⵜ ⵜⴰⵙⵓⵍⴰⵏⵜ, ⵃⵎⴰ ⴰⴷ ⵜⵉⵍⵉ ⵜⵣⵔⴼⵜ ⵜⴰⵏⴰⵎⵓⵏⵜ 
ⴷ ⵓⵃⵟⵟⵓ ⵏ ⵡⴰⴳⵍⴰ ⴰⴳⴰⵎⴰⵏ ⴰⵏⴰⵎⵓⵔ ⴷ ⵉⵣⵔⴼⴰⵏ ⵏ ⵜⴰⵙⵓⵜⵉⵏ ⵏ ⵢⵉⵎⴰⵍ.

ⵉⵜⵜⴰⵡⵣ ⵓⵡⴰⵏⴽ ⵃⵎⴰ ⴰⴷ ⵉⴹⵎⵏ ⴰⵡⵉⴷⵉ ⵏ ⵓⵣⵎⵣ ⵉ ⵇⵇⴰⵄ ⵉⵡⴷⴰⵏ, ⴷ ⵓⵏⵀⵍⵍⴰ 
ⵉⵥⵍⵉⵏ ⴷⴳ ⵉⵙⵎⵉⵍⵏ ⵉⵏⴰⵎⵓⵏⵏ ⵉ ⵖⴰ ⵉⵍⵍⴰ ⴷⵔⵓⵙ ⵏ ⵜⴳⵯⵏⵣⴰ.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵎⵏⵏⵉ 36

ⵜⵍⵍⴰ ⵜⵎⵔⵔⵓⵜ ⵏ ⵓⵣⵔⴼ ⵅⴼ ⵓⵏⵓⴼⵏ ⵉⵣⴷⵉⵏ ⵙ ⵉⵎⵏⵣⴰⵖⵏ ⵏ ⵜⵏⵓⴼⴰ, ⴷ ⵓⵙⵢⴰⴼⴰ ⵏ 
ⵇⵇⴰⵄ ⵓⵎⵍⴰⵏ ⵉⵕⵥⵥⴰⵏ ⴰⵎⵃⵉⵣⵡⵔ ⴰⵎⵓⵖⴷⵓ ⴷ ⴽⵓ ⵓⵏⵓⴼ ⴰⵥⵕⴼⴰⵏ. 

 	 ⵉⵅⵚⵚⴰ ⴰⴷ ⴰⵔⵉⵏⵜ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ, ⵙ ⵎⴰⵎⵛ ⵉ ⴷ ⵢⵓⵙⴰ ⴷⴳ ⵓⵣⵔⴼ, 
ⵣⴳ ⵇⵇⴰⵄ ⵓⵏⵓⴼⵏ ⵉⵣⴷⵉⵏ ⵙ ⵉⵎⵓⵙⵙⵓⵜⵏ ⵏ ⵜⵎⵙⵙⵓⴳⴰⵔ ⴷ ⵜⵎⴰⴷⴷⴰⵙⵉⵏ ⵜⵉⴳⴷⵓⴷⴰⵏⵉⵏ, 
ⴰⴷ ⵙⵙⵎⵔⵙⵏⵜ ⵜⵉⵏⵄⴰⵛⵉⵏ ⵉ ⵖⴰⵔⵙⵏⵜ ⵉⵍⵍⴰⵏ, ⴰⴷ ⵙⴳⵎⴹⵏⵜ ⵅⴼ ⵜⵜⴳⴰⵔⵉⵏ ⵜⵉⴳⴷⵓⴷⴰⵏⵉⵏ 
ⴷ ⵓⵙⵡⵓⴷⴷⵓ ⵏⵏⵙⵏⵜ, ⴰⴷ ⵜⵉⵍⵉ ⵜⵎⵔⵔⵓⵜ ⵅⴼ ⵓⵏⵓⴼⵏ ⴰ. 

ⵜⵍⵍⴰ ⵜⵎⵔⵔⵓⵜ ⵏ ⵓⵣⵔⴼ ⵅⴼ ⵓⵙⵓⴽⵉ ⴷⴳ ⵓⵙⵎⵔⵙ ⵏ ⵓⵏⴱⴰⴹ ⴷ ⵜⴱⵖⵓⵔⵜ ⴷ ⵉⵙⵓⵔⴰⵙ 
ⵏ ⵓⴽⵡⴰⵛ ⴷ ⵜⵖⵍⵍⴰⴱⵉⵜ, ⴷ ⵇⵇⴰⵄ ⵜⵉⵎⵙⴽⴰⵔⵉⵏ ⵉⵕⵥⵥⴰⵏ ⵉⵎⵏⵣⴰⵢⵏ ⵏ ⵓⵎⵃⵉⵣⵡⵔ 
ⵉⵍⴻⵍⵍⵉ ⴷ ⵓⵍⴳⵉⵏ ⴷⵉ ⵜⵙⵇⵇⴰⵏ ⵜⵉⴷⵎⵙⴰⵏⵉⵏ. 

ⵉⵜⵜⵡⴰⵙⵔⵙ ⵓⵏⴳⵎⴰⵎ ⴰⵏⴰⵎⵓⵔ ⵏ ⵜⵓⵍⵍⵓⵖⵜ ⴷ ⵡⴰⵔⴰⵢ ⵣⴳ ⵓⵙⴳⵓⴼⵙⵓ ⴷ ⵓⵙⴱⴷⴷⵉ 
ⵏⵏⵙ. 

ⴰⵎⵏⵏⵉ 37

ⵉⵅⵚⵚⴰ ⵉⵏⵎⵓⵔⴰⵏ ⴷ ⵜⵏⵎⵓⵔⴰⵏⵉⵏ ⴰⴷ ⵣⵔⴽⵏ ⴰⴷⵓⵙⵜⵓⵔ ⴷ ⵓⵣⵔⴼ. ⵉⵅⵚⵚⴰ ⴰⴷ 
ⵙⴽⴰⵔⵏ ⵉⵣⵔⴼⴰⵏ ⴷ ⵜⴷⵔⴼⵉⵏ ⵉⵍⵍⴰⵏ ⴷⴳ ⵓⴷⵓⵙⵜⵓⵔ ⵙ ⵜⵎⵙⵜⴳⴳⴰⵔⵜ ⴷ ⵜⵎⵓⵔⵉ , 
ⵎⵉⵏⵣⵉ ⵜⵇⵇⵏ ⵜⵎⵙⴽⵔⵜ ⵏ ⵉⵣⵔⴼⴰⵏ ⵖⵔ ⵜⵏⴽⵔⴰ ⵙ ⵜⵎⵙⴽⵔⵜ ⵏ ⵜⵎⵔⵉⵙⵉⵏ.

ⴰⵎⵏⵏⵉ 38

ⵜⵜⴰⵡⵙⵏ ⵉⵏⵎⵓⵔⴰⵏ ⴷ ⵜⵏⵎⵓⵔⴰⵏⵉⵏ ⴷⴳ ⵓⵎⵣⴰⵖ ⵅⴼ ⵜⵎⵓⵔⵜ ⴷ ⵜⵎⵓⵏⵉ ⵏ ⵡⴰⴽⴰⵍ 
ⵎⵏⵉⴷ ⵏ ⵜⴰⴷⵓⵜ ⵏⵉⵖ ⵏ ⵓⵙⴷⵉⴷⴷⵉⵢ.

ⴰⵎⵏⵏⵉ 39

ⵉⵅⵚⵚⴰ ⵎⴰⵕⵕⴰ ⵉⵡⴷⴰⵏ ⴰⴷ ⵎⴰⴳⵍⵏ, ⵙ ⵎⵉⵏ ⵖⴰⵔⵙⵏ ⵏ ⵜⵥⵥⵉⴹⵕⴰ, ⴷⵉ ⵡⴰⴳⴳⵯⴰⵜⵏ 
ⵉⴳⴷⵓⴷⴰⵏⵏ ⵉⵙⴽⴰⵔ ⵓⵣⵔⴼ ⵉⵜⵏ ⵉⴱⵟⵟⴰⵏ, ⵙ ⵜⵎⴳⴳⵉⵢⵉⵏ ⵉ ⵅⴼ ⵉⵙⴹⵕⵚ ⵓⴷⵓⵙⵜⵓⵔ.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵎⵏⵏⵉ 40

ⵉⵅⵚⵚⴰ ⵎⴰⵕⵕⴰ ⵉⵡⴷⴰⵏ ⴰⴷ ⵎⴰⴳⵍⵏ, ⵙ ⵜⵡⵉⵣⵉ, ⵙ ⵎⵉⵏ ⵖⴰⵔⵙⵏ ⵏ ⵉⵎⴰⵙⵙⵏ, 
ⴷⵉ ⵡⴰⴳⴳⵯⴰⵜⵏ ⵏ ⵜⴳⵎⵉ ⵏ ⵜⵎⴰⵣⵉⵔⵜ, ⵓⵍⴰ ⴷⵉ ⵜⵉⵏⵏⵉ ⵉ ⴷ ⵢⵓⵙⴰⵏ ⴷⴼⴼⵉⵔ ⵉ ⵜⵡⴰⵖⵉⵜⵉⵏ 
ⵜⵉⴳⴰⵎⴰⵏⵉⵏ ⵉⵃⴽⴽⵎⵏ ⵜⴰⵎⴰⵣⵉⵔⵜ .

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵣⵔⴼ ⵏ ⵜⵓⵚⴽⴰ ⵏ ⵜⵎⵙⵎⵓⵏⵉⵏ
ⵉⵜⵜⵡⴰⵙⴷⵖⵏ ⴷⵉ 24 ⴽⵟⵓⴱⵕ 2011

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 1.58.376
ⵉⵙⵏⵎⴰⵍⴰⵏ ⴰⵣⵔⴼ ⵏ ⵜⵓⵚⴽⴰ ⵏ ⵜⵎⵙⵎⵓⵏⵉⵏ

ⵙ ⵎⴰⵎⵛ ⵉⵜⵜⵡⴰⵙⵏⴼⵍ ⵙ ⵉⴹⵕⵉⵚⵏ ⴰ ⵓⵍⴳⵉⵏⵏ : 

-	 ⴰⵣⵔⴼ ⴰⵎⴰⴷⴷⴰⵙ ⵏ ⵉⵎⵓⵍⵍⵉⵜⵏ ⵉⵙⵔⵜⴰⵏⵏ ⵓⵟⵟⵓⵏ 29.11, ⵉ ⵓⵣⵣⴳⵉⵔ ⵏⵏⵙ ⵉⴼⴼⵖ 
ⴷ ⵓⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 1.11.166 ⴷⴳ ⵓⵙⴰⴽⵓⴷ ⵏ 24 ⴷⵉ ⵍⵇⵉⵄⴷⴰ 
1432 (22 ⴽⵟⵓⴱⵕ 2011) ; ⴷⴳ ⵓⵖⵎⵉⵙ ⴰⵎⴰⴷⴷⵓⴷ ⵓⵟⵟⵓⵏ 5989 ⴷⴳ 
ⵓⵙⴰⴽⵓⴷ ⵏ 26 ⴷⵉ ⵍⵇⵉⵄⴷⴰ 1432 (24 ⴽⵟⵓⴱⵕ 2011) ; ⵜⴰⵙⵏⴰ 5172 ; 

-	 ⴰⵣⵔⴼ ⵓⵟⵟⵓⵏ 07.09 ⵉⵡⴰⵜⵙⵏ ⴰⵙⴳⴳⴷ ⵏ ⵓⵎⵏⵏⵉ 5 ⵣⴳ ⵓⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 
1.58.376 ⵉ ⴷ ⵉⴼⴼⵖⵏ ⴷⵉ 3 ⵊⵓⵎⴰⴷⴰ ⴰⵎⵣⵡⴰⵔⵓ 1378 (15 ⵏⵓⵡⴰⵏⴱⵉⵔ 
1958) ⵉ ⵓⵙⵏⵎⴰⵍⴰ ⵏ ⵓⵣⵔⴼ ⵏ ⵜⵓⵚⴽⴰ ⵏ ⵜⵎⵙⵎⵓⵏⵉⵏ ⵙ ⵎⴰⵎⵛ ⵉⵜⵜⵡⴰⵙⴳⴳⴷ, 
ⵉⵜⵜⵡⴰⵙⴰⵍⴰ, ⵉ ⵓⵣⵣⴳⵉⵔ ⵏⵏⵙ ⵉⴼⴼⵖ ⴷ ⵓⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 1.09.39 
ⴷⴳ ⵓⵙⴰⴽⵓⴷ ⵏ 22 ⵚⴰⴼⴰⵕ 1430 (18 ⴱⵕⴰⵢⵕ 2009) ; ⴰⵖⵎⵉⵙ ⴰⵎⴰⴷⴷⵓⴷ 
ⵓⵟⵟⵓⵏ 5712 ⴷⴳ ⵓⵙⴰⴽⵓⴷ ⵏ 30 ⵚⴰⴼⴰⵕ 1430 (26 ⴱⵕⴰⵢⵕ 2009), ⵜⴰⵙⵏⴰ 
614 ; 

-	 ⴰⵣⵔⴼ ⵓⵟⵟⵓⵏ 75.00 ⵉ ⵓⵣⵣⴳⵉⵔ ⵏⵏⵙ ⵉⴼⴼⵖ ⴷ ⵓⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 
102.206, ⴷⴳ ⵓⵙⴰⴽⵓⴷ ⵏ 12 ⵊⵓⵎⴰⴷⴰ ⴰⵎⵣⵡⴰⵔⵓ 1423 (23 ⵢⵓⵍⵢⵓⵣ 2002) ; 
ⴰⵖⵎⵉⵙ ⴰⵎⴰⴷⴷⵓⴷ ⵓⵟⵟⵓⵏ 5046 ⴷⴳ ⵓⵙⴰⴽⵓⴷ ⵏ 3 ⵛⵄⴱⴰⵏ 1423 (10 ⴽⵟⵓⴱⵕ 
2002), ⵜⴰⵙⵏⴰ 2892 ; 

-	 ⴰⵎⵕⵚⵓⵎ ⵙ ⵓⵣⵔⴼ ⵓⵟⵟⵓⵏ 2.92.719 ⵉ ⴷ ⵉⴼⴼⵖⵏ ⴷⵉ 30 ⵕⴰⴱⵉⵄ ⴰⵎⵣⵡⴰⵔⵓ 
1413 (28 ⵛⵓⵜⴰⵏⴱⵉⵔ 1992), ⵙ ⵓⵙⵏⴼⵍ ⴷ ⵓⵙⴰⵍⵉ ⵏ ⵙⵉⵏ ⵏ ⵉⵎⵏⵏⵉⵜⵏ 18 ⴷ 
32 ⵣⴳ ⵓⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 1.58.376 ⵉ ⴷ ⵉⴼⴼⵖⵏ ⴷⵉ 3 ⵊⵓⵎⴰⴷⴰ 
ⴰⵎⵣⵡⴰⵔⵓ 1378 (15 ⵏⵓⵡⴰⵏⴱⵉⵔ 1958) ⵙ ⵓⵙⵏⵎⴰⵍⴰ ⵏ ⵓⵣⵔⴼ ⵏ ⵜⵓⵚⴽⴰ ⵏ 
ⵜⵎⵙⵎⵓⵏⵉⵏ ; ⴰⵖⵎⵉⵙ ⴰⵎⴰⴷⴷⵓⴷ ⵓⵟⵟⵓⵏ 4169 ⵉⵜⵜⵡⴰⵍⴰⵙ ⵙⵏⴰⵜ ⵏ ⵜⵡⴰⵍⴰⵜⵉⵏ 
ⴷⴳ ⵓⵙⴰⴽⵓⴷ ⵏ 30 ⵕⴰⴱⵉⵄ ⴰⵎⵣⵡⴰⵔⵓ 1413 (28 ⵛⵓⵜⴰⵏⴱⵉⵔ 1992), ⵜⴰⵙⵏⴰ 
1214 ; 

-	 ⴰⴹⴰⵀⵉⵕ ⴰⵛⴰⵔⵉⴼ ⵉⴳⴰⵏ ⴰⵣⵔⴼ ⵓⵟⵟⵓⵏ 1.73.283 ⴷⴳ ⵓⵙⴰⴽⵓⴷ ⵏ 6 ⵕⴰⴱⵉⵄ 
ⴰⵎⵣⵡⴰⵔⵓ 1393 (10 ⵉⴱⵔⵉⵔ1973) ; ⴰⵖⵎⵉⵙ ⴰⵎⴰⴷⴷⵓⴷ ⵓⵟⵟⵓⵏ 3154 ⴷⴳ 
ⵓⵙⴰⴽⵓⴷ ⵏ 7 ⵕⴰⴱⵉⵄ ⴰⵎⵣⵡⴰⵔⵓ 1393 (11 ⵉⴱⵔⵉⵔ 1973), ⵜⴰⵙⵏⴰ 1064.

ⴰⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 1.58.376
ⵉⵙⵏⵎⴰⵍⴰⵏ ⴰⵣⵔⴼ ⵏ ⵜⵓⵚⴽⴰ ⵏ ⵜⵎⵙⵎⵓⵏⵉⵏ

ⵉⵜⵜⵡⴰⵙⵙⵏ ⵣⴳ ⵓⴹⴰⵀⵉⵕ ⴰ ⴰⵛⴰⵔⵉⴼ ⵢⴰⵜⵜⵓⵢⵏ, ⴰⵇⵇⴰ ⵏⵡⵛⴰ ⴰⵏⴰⴹ ⵏⵏⵖ ⴰⵛⴰⵔⵉⴼ 
ⵉⵜⵜⵉⵏⵉⵏ :

ⵜⵓⵟⵟⵓⵜ ⵜⴰⵎⵣⵡⴰⵔⵓⵜ
ⴷⵉ ⵜⵓⵚⴽⴰ ⵏ ⵜⵎⵙⵎⵓⵏⵉⵏ ⵙ ⵓⴼⵔⵉⵙ ⴰⵎⴰⵜⴰⵢ

ⴰⵎⵏⵏⵉ 1

ⵜⴳⴰ ⵜⵎⵙⵎⵓⵏⵜ ⴰⵎⵙⴰⵙⴰ ⵉ ⵓⵙⵓⴼⵖ ⵏ ⵓⵎⵢⴰⵡⴰⵙ ⴰⵙⵓⵍⴰⵏ ⵊⴰⵔ ⵙⵉⵏ ⵏ ⵉⴼⴳⴰⵏⵏ ⵏⵉⵖ 
ⴰⵟⵟⴰⵚ ⵉⴷⵙⵏ, ⵃⵎⴰ ⴰⴷ ⵙⵎⵔⵙⵏ ⵓⵎⵍⴰⵏ ⵏⵏⵙⵏ ⵏⵉⵖ ⵉⵎⵓⵙⵙⵓⵜⵏ ⵏⵏⵙⵏ, ⵉ ⵢⵉⵊⵊ ⵏ ⵓⵡⵜⵜⴰⵙ 
ⵉⴳⴰⵏ ⵡⴰⵔ ⴱⵟⵟⵓ ⵏ ⵡⴰⵔⵔⴰⵣⵏ ⵊⴰⵔ ⴰⵙⵏ.

ⵃⵎⴰ ⴰⴷ ⵜⵉⵍⵉ ⵜⵓⵖⵣⴰⵏⵜ ⵖⵔ ⵜⵎⵙⵎⵓⵏⵜ, ⵜⵜⵡⴰⴳⴳⵏ ⵅⴰⴼⵙ ⵉⵙⵡⴰⵔⵏ ⵓⵍⴳⵉⵏⵏ 
ⵉⵎⴰⵜⴰⵢⵏ ⵓⵙⵏⵉⵙⵏ ⵅⴼ ⵜⵎⵖⵓⵏⵉⵏ ⴷ ⵜⵎⵔⵉⵙⵉⵏ.

ⴰⵎⵏⵏⵉ 2

ⵜⵣⵎⵔ ⴰⴷ ⵜⵉⵍⵉ ⵜⵓⵚⴽⴰ ⵏ ⵜⵎⵙⵎⵓⵏⵉⵏ ⵏ ⵉⴼⴳⴰⵏⵏ ⵙ ⵇⵇⴰⵄ ⵜⴰⴷⵔⴼⵉ ⴷ ⵡⴰⵔ 
ⵜⵓⵔⴰⴳⵜ ⴷⴰⵜ, ⵙ ⵜⴼⴰⴷⴰ ⵏ ⵜⵉⴳⵉⵜ ⵙ ⵉⵙⵡⴰⵔⵏ ⵏ ⵓⵎⵏⵏⵉ 5.

ⴰⵎⵏⵏⵉ 3

ⵜⴳⴰ ⵜⴰⵎⵓⵙⵙⵔⵜ ⴽⵓ ⵜⴰⵎⵙⵎⵓⵏⵜ ⵉⵜⵜⵡⴰⵚⴽⵓⵏ ⵃⵎⴰ ⴰⴷ ⵖⴰⵔⵙ ⵉⵍⵉ ⵛⴰ ⵏ ⵓⵡⵜⵜⴰⵙ 
ⵡⴰⵔ ⵓⵍⴳⵉⵏ, ⵉⴳⴰ ⴰⵎⵓⵣⵣⵍ ⵉ ⵉⵣⵔⴼⴰⵏ ⵏⵉⵖ ⵉ ⵜⵖⴰⵔⵉⵡⵉⵏ ⵜⵉⵎⴰⵜⴰⵢⵉⵏ, ⵏⵉⵖ ⵉⵕⵥⵥⴰ 
ⴰⵙⴳⴷ ⵏ ⵍⵉⵙⵍⴰⵎ, ⵏⵉⵖ ⵜⴰⵎⵓⵏⵉ ⵏ ⵡⴰⴽⴰⵍ, ⵏⵉⵖ ⴰⵏⴳⵔⴰⵡ ⴰⴳⵍⴷⴰⵏ, ⵏⵉⵖ ⵜⴻⵜⵜⵙⴷⴷⵉⴷ 
ⵅⴼ ⵎⴰⵕⵕⴰ ⵜⵉⵡⵉⵍⴰⵜⵉⵏ ⵏ ⵓⵙⵏⵓⵃⵢⵓ. 

ⴰⵎⵏⵏⵉ 4

ⴽⵓ ⴰⴳⵎⴰⵎ ⵏ ⵜⵎⵙⵎⵓⵏⵜ ⵉ ⵓⵔ ⵉⵜⵜⵡⴰⵚⴽⵓⵏ ⴷⴳ ⵢⵉⵊⵊ ⵏ ⵡⴰⴽⵓⴷ ⵉⵜⵜⵙⵡⵓⵜⵜⵓⵏ, 
ⵉⵣⵎⵔ ⴰⴷ ⵣⵣⴰⴳⵙ ⵉⴼⴼⵖ ⵎⵍⵎⵉ ⵎⵎⴰ ⵉⵅⵙ, ⴷⴼⴼⵉⵔ ⵉ ⵖⴰ ⵉⵅⵍⵍⵚ ⴰⵜⵉⴳ ⵏ ⵓⵍⵜⴰⵖ 
ⵏⵏⵙ ⴷ ⴰⵜⵉⴳⴳⵏ ⵏ ⵓⵙⴳⴳⵯⴰⵙ ⵉⵍⵍⴰⵏ ⴷⴳ ⵓⴱⵔⵉⴷ, ⴰⵢⴰ ⴱⵍⴰ ⴽⵓ ⵜⴰⴼⴰⴷⴰ ⵜⵣⵣⵍ ⵎⵉⵏ 
ⵉⵄⴷⵓⵏ.

ⴰⵎⵏⵏⵉ 5

ⵉⵅⵚⵚⴰ ⴽⵓ ⵜⴰⵎⵙⵎⵓⵏⵜ ⴰⴷ ⵜⵙⵙⵎⵏⵉⴷ ⵉⵛⵜ ⵏ ⵜⵙⴳⵓⵔⵉ ⵉ ⵓⵙⵖⵉⵎ ⵏ ⵜⵏⴱⴰⴹⵜ 
ⵜⴰⵎⵙⵙⵓⴳⵓⵔⵜ ⵜⴰⴷⵖⵔⴰⵏⵜ, ⵎⴰⵏⵉ ⵉⵍⵍⴰ ⵓⵙⵖⵉⵎ ⵏ ⵜⵎⵙⵎⵓⵏⵜ, ⵓⵙⵔⵉⴷ ⵏⵉⵖ ⵙ ⵓⵎⵙⴽⴰⵔ 
ⴰⵣⵔⴼⴰⵏ ⵉ ⵉⵜⵜⵉⵛⵛⵏ ⵉⵛⵜ ⵏ ⵜⵙⴰⵟⵟⴼⵜ ⵜⴰⵔⵙⵓⵍⴰⵏⵜ ⵜⵉⵎⵙⵙⵉⵜⵍⵉⵜ, ⴷⴰⴳⵙ ⴰⵙⴰⴽⵓⴷ 
ⵏ ⵡⴰⵙⵙ ⵉⴷⵉ ⵜⵎⵎⵡⵛ, ⴷⴼⴼⵉⵔ ⵜⵙⵙⴽⴽⴰ ⵜⵏⴱⴰⴹⵜ ⵜⴰⴷⵖⵔⴰⵏⵜ, ⵉ ⵜⵎⵓⵔⴰⵢⵜ 
ⵜⴰⵎⴰⵜⴰⵢⵜ ⴷⵉ ⵜⵙⵏⴱⴹⴰⵢⵜ ⵜⴰⵎⵣⵡⴰⵔⵓⵜ ⵉⵥⵍⵉⵏ, ⵉⵛⵜ ⵏ ⵜⵓⵏⵖⵉⵍⵜ ⵏ ⵜⵙⴳⵓⵔⵉ ⴷ 
ⵜⵓⵏⵖⵉⵍⵉⵏ ⵏ ⵜⵏⵜⴰⵎⵉⵏ ⵜⵓⴹⴼⵉⵔⵉⵏ, ⵉ ⴷ ⵖⴰ ⵢⴰⵙⵏ ⴷⴳ ⵓⴳⵟⵟⵓⵎ ⵡⵉⵙ ⴽⵕⴰⴹ, ⴰⵢⴰ ⵃⵎⴰ 
ⴰⴷ ⵜⵣⵎⵔ ⴰⴷ ⵜⵉⵏⵉ ⵜⴰⵏⵏⴰⵢⵜ ⵏⵏⵙ ⴷⵉ ⵜⵓⵜⵜⵔⴰ ⵎⴰⵔⴰ ⵉⵜⵜⵅⵚⵚⴰ.

ⵅⵎⵎⵉ ⵜⴻⵜⵜⴽⵜⵓⵔ ⵜⵙⴳⵓⵔⵉ ⵜⵉⵎⴳⴳⵉⵢⵉⵏ ⵉⵜⵜⵡⴰⵙⴹⵕⵚⵏ ⴷⴳ ⵓⴳⵟⵟⵓⵎ 
ⵉⵏⴹⴼⵕ, ⵜⴻⵜⵜⵎⵡⵛⴰ ⵜⵙⴰⵟⵟⴼⵜ ⵜⴰⴳⵉⵔⴰⵏⵜ ⵓⵛⵛⵉⵍ ⴷⴳ ⵓⵣⵎⵣ ⵓⵔ ⵉⵄⴷⴷⵓ 60 ⵏ 
ⵓⵙⵙⴰⵏ, ⵎⴰⵔⴰ ⵓⵔ ⵜⵎⵎⵡⵛ ⴷⴳ ⵓⵣⵎⵣ ⴰ, ⵜⵣⵎⵔ ⵜⵎⵙⵎⵓⵏⵜ ⴰⴷ ⵜⵙⵙⵏⵜⴰ ⴰⵎⵓⵙⵙⵓ 
ⵏⵏⵙ ⵙ ⵎⴰⵎⵛ ⵉ ⴷ ⵢⵓⵙⴰ ⴷⴳ ⵉⵡⵜⵜⴰⵙⵏ ⵏ ⵉⵣⵔⴼⴰⵏ ⵏⵏⵙ.

ⴷⴰⴳⵙ ⴷⵉ ⵜⵙⴳⵓⵔⵉ ⴰ:

-	 ⵉⵙⵎ ⵏ ⵜⵎⵙⵎⵓⵏⵜ ⴷ ⵉⵡⵜⵜⴰⵙⵏ ⵏⵏⵙ;

-	 ⵜⴰⵍⴳⴰⵎⵜ ⵙ ⵉⵙⵎⴰⵡⵏ ⵉⵏⵉⵎⴰⵏⵏ ⴷ ⵉⵙⵎⴰⵡⵏ ⵏ ⵜⵡⴰⵛⵓⵏⵜ ⴷ ⵜⵖⵍⴰⵏⵜ ⴷ ⵓⵡⵜⴰⵢ ⴷ 
ⵓⵙⴰⴽⵓⴷ ⴷ ⵓⴷⵖⴰⵔ ⵏ ⵜⵍⴰⵍⵉⵜ ⴷ ⵜⵣⵣⵓⵍⵜ ⴷ ⵓⴷⵖⴰⵔ ⵏ ⵜⵣⴷⵓⵖⵜ ⵏ ⵉⴳⵎⴰⵎⵏ ⵏ 
ⵓⵙⵉⵔⴰ ⴰⵎⵙⵙⵓⴳⵓⵔ;

-	 ⴰⴼⵔⵉⵙ ⵉⵣⵉ ⵜⴳⵣⵣⴰⵏ ⵜⵎⵙⵎⵓⵏⵜ ⵎⴰⵎⵛ ⵎⴰ ⵉⵍⵉ ⵉⵙⵎ ;

-	 ⵜⵓⵏⵖⵉⵍⵉⵏ ⵏ ⵜⴽⴰⵕⴹⵉⵡⵉⵏ ⵜⵉⵏⴰⵎⵓⵔⵉⵏ ⵏⵉⵖ ⵜⵉⴽⴰⵕⴹⵉⵡⵉⵏ ⵏ ⵜⵣⴷⵓⵖⵜ ⵉ 
ⵉⴱⵕⵕⴰⵏⵉⵢⵏ;

-	 ⴰⵙⵖⵉⵎ ⵏ ⵜⵎⵙⵎⵓⵏⵜ ;

-	 ⵓⵟⵟⵓⵏⵏ ⴷ ⵉⵙⵖⵉⵎⵏ ⵉ ⵜⵚⴽⵓ ⵜⵎⵙⵎⵓⵏⵜ, ⵣⵣⴰⴳⵙⵏ ⴰⵢⵢⴰⵡⵏ ⴷ ⵜⵎⵔⵙⴰⵍ ⵉⵜⵜ 
ⵉⴹⴼⵕⵏ ⴷ ⵜⵉⵏⵏⵉ ⵉ ⵅⴰⴼⵙ ⵉⴱⴹⴰⵏ ⵉ ⵉⵙⵡⵓⵔⵉⵏ ⴰⴷⵓ ⵜⵎⵙⵙⵓⴳⵓⵔⵜ ⵏⵏⵙ, ⵏⵉⵖ 
ⵖⴰⵔⵙ ⴰⴽⵉⴷⵙ ⵜⵉⵙⵇⵇⴰⵏ ⵜⵉⵙⵓⵍⴰⵏⵉⵏ, ⵜⵡⴰⵜⵙ ⴰⴷ ⵖⴰⵔⵙⵏⵜ ⵜⵉⵍⵉ ⵜⴰⵡⵓⵔⵉ 
ⵉⵛⵛⴰⵔⵏ;

ⵣⵎⵔⵏⵜ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⵉⵜⵜⴰⵎⵥⵏ ⵜⴰⵙⴳⵓⵔⵉ ⵏ ⵜⵓⵚⴽⴰ ⵏ ⵜⵎⵙⵎⵓⵏⵉⵏ, ⴰⴷ 
ⵔⵣⵓⵏⵜ ⴰⴷ ⵖⴰⵔⵙⵏⵜ ⵜⵉⵍⵉ ⵜⴰⴽⴰⵕⴹⴰ ⵓⵟⵟⵓⵏ 2 ⵏ ⵜⵉⴼⵔⵜ ⵜⴰⵣⵔⴼⴰⵏⵜ ⵏ ⵉⵎⵏⵜⴰⵢⵏ.

ⵜⵜⵡⴰⵔⵏⵉⵏ ⵖⵔ ⵜⵙⴳⵓⵔⵉ ⵉⵎⵍⴰⵏ ⴷⴳ ⵓⴳⵟⵟⵓⵎ ⴰⵎⵣⵡⴰⵔⵓ ⵏ ⵓⵎⵏⵏⵉ ⴰ ⵉⵣⵔⴼⴰⵏ 
ⵉⴷⵙⵍⴰⵏⵏ, ⵜⵜⵎⴰⵡⵛⵏⵜ ⴽⵕⴰⴹⵜ ⵏ ⵜⵔⵡⴰⵙⵉⵏ ⵏ ⵜⵏⵜⴰⵎⵉⵏ ⴰ ⵉ ⵓⵙⵖⵉⵎ ⵏ ⵜⵏⴱⴰⴹⵜ ⵜⴰⵎⵙⵙⵓⴳⵓⵔⵜ 
ⵜⴰⴷⵖⵔⴰⵏⵜ, ⵉⵜⵜⵉⵛⵛⵏ ⵉⵛⵜ ⵣⵣⴰⴳⵙⵏⵜ ⵉ ⵜⵏⴼⵍⵓⵙⵜ ⵜⴰⵎⴰⵜⴰⵢⵜ ⵏ ⵜⵏⴱⴰⴹⵜ.

ⵉⵙⴳⵎⴰⴹ ⴱⴰⴱ ⵏ ⵜⵓⵜⵜⵔⴰ ⵅⴼ ⵜⵙⴳⵓⵔⵉ ⵏⵏⵙ ⴷ ⵜⵏⵜⴰⵎⵉⵏ ⵜⵓⴹⴼⵉⵕⵉⵏ, ⵉⵜⵜⴳ 
ⵉⵏⵉⴳⵉ ⵅⴼ ⵜⵓⵙⵖⴰ ⵏⵏⵙⵏⵜ. ⵓⵛⵛⵉⵍ ⵜⵜⵉⵍⵉⵏ, ⵅⴼ ⵉⵣⵔⴼⴰⵏ ⵉⴷⵙⵍⴰⵏⵏ ⴷ ⵜⵍⴳⴰⵎⵜ ⵏ ⵉⴳⵎⴰⵎⵏ 
ⵉⵜⵜⵓⵙⵎⴰⴳⵍⵏ ⵙ ⵜⵎⵓⵙⵙⵓⴳⵓⵔⵜ ⵏ ⵜⵎⵙⵎⵓⵏⵜ ⵏⵉⵖ ⵙ ⵓⵙⵡⵓⴷⴷⵓ ⵏⵏⵙ, ⵉⵣⵔⴼⴰⵏ ⵏ ⵓⵜⴰⵏⴱⵔ 
ⵉⵜⵜⵡⴰⵅⵍⵍⵚⵏ ⵅⴼ ⵓⴽⵙⴰⵢ ⴱⵍⴰ ⵙⵏⴰⵜ ⵏ ⵜⵔⵡⴰⵙⵉⵏ.

ⴽⵓ ⴰⵙⵏⴼⵍ ⴷⴳ ⵓⵙⵡⵓⴷⴷⵓ ⵏⵉⵖ ⴷⵉ ⵜⵎⵙⵙⵓⴳⵓⵔⵜ ⵏⵉⵖ ⴽⵓ ⴰⵙⴳⴳⴷ ⴷⴳ ⵉⵣⵔⴼⴰⵏ 
ⵉⴷⵙⵍⴰⵏⵏ, ⵓⵍⴰ ⴷ ⵜⵓⵚⴽⴰ ⵏ ⵜⵎⵔⵙⴰⵍ ⵜⴰⵢⵢⴰⵡⵉⵏ ⵏⵉⵖ ⵜⵓⴹⴼⵉⵕⵉⵏ ⵏⵉⵖ ⵜⵏⵏⵉ ⵉⴱⴹⴰⵏ, 
ⵉⵅⵚⵚⴰ ⴰⴷ ⵉⵜⵜⵡⴰⵏⵏⴰ ⴷⴳ ⵡⴰⵢⵢⵓⵔ ⵉⵏⴹⴼⵕ, ⵙ ⵜⴼⴰⴷⵉⵡⵉⵏ ⵏⵏⵉ ⵙⵉⵎⴰⵏⵜ ⵏⵏⵙⵏⵜ, ⵓⵔ 
ⵜⵣⵎⵉⵔ ⴰⴷ ⵜⵉⵍⵉ ⵜⵖⵉⵢⵢⵉⵜ ⵅⴼ ⵉⵏⵏⵉⴹⵏ ⵙ ⵓⵙⵏⴼⵍ ⴰ ⴷ ⵓⵙⴳⴳⴷ ⴰ ⵖⵉⵔ ⵣⴳ ⵡⴰⵙⵙ ⵏ 
ⵜⵙⴳⵓⵔⵉ ⵙ ⵣⵣⴰⴳⵙ.

ⵎⴰⵔⴰ ⵓⵔ ⵉⵍⵍⵉ ⵛⴰ ⵏ ⵓⵙⵏⴼⵍ ⴷⴳ ⵉⴳⵎⴰⵎⵏ ⵏ ⵜⵎⵙⵙⵓⴳⵓⵔⵜ, ⵉⵅⵚⵚⴰ ⵉⵎⵏⵜⴰⵢⵏ 
ⴰⴷ ⵉⵏⵉⵏ ⴱⵍⵍⵉ ⴰⵙⵏⴼⵍ ⵏⵏⵉ ⵓⵔ ⵉⵎⵙⵉⵔ ⴷⴳ ⵓⵙⴰⴽⵓⴷ ⵉⵜⵜⵡⴰⵙⵡⵓⵜⵜⵓⵏ ⵙ ⵉⵣⵔⴼⴰⵏ 
ⵉⴷⵙⵍⴰⵏⵏ.

 ⵅⴼ ⴽⵓ ⵜⴰⵙⴳⵓⵔⵉ ⵙ ⵓⵙⵏⴼⵍ ⵏⵉⵖ ⵡⴰⵔ ⴰⵙⵏⴼⵍ, ⴼⴽⴽⴰⵏ ⵉⵛⵜ ⵏ ⵜⵙⴰⵟⵟⴼⵜ 
ⵜⵉⵎⵙⵙⵉⵜⵍⵉⵜ, ⴷⴰⴳⵙ ⴰⵙⴰⴽⵓⴷ ⵏ ⵡⴰⵙⵙ ⵎⵍⵎⵉ ⵜⵎⵎⵡⵛ.

ⴰⵎⵏⵏⵉ 6

ⴽⵓ ⵜⴰⵎⵙⵎⵓⵏⵜ ⵜⵜⵡⴰⵚⴽⵓ ⵙ ⵓⴼⵔⵉⵙ ⵓⵍⴳⵉⵏ, ⵉⵜⵜⵉⵍⵉ ⵖⴰⵔⵙ ⴰⵣⵔⴼ ⴰⴷ ⵜⵏⵄⵕ 

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵣⴷⴰⵜ ⵉ ⵜⵙⵏⴱⴹⴰⵢⵉⵏ, ⴰⴷ ⵜⵙⵖ ⵙ ⵜⵏⴳⵔⵜ, ⴰⴷ ⵖⴰⵔⵙ ⵢⵉⵍⵉ ⵎⴰⵏⴰ ⴰ, ⴰⴷ ⵜ ⵜⵙⵙⵓⴳⵓⵔ 
ⵎⴰⵎⵛ ⵜⴻⵜⵜⵡⴰⵍⴰ : 

1-	 ⴰⴳⴳⵯⴰⵙⵏ ⵉⴳⴷⵓⴷⴰⵏⵏ;

2-	 ⴰⵜⵉⴳⴳⵏ ⵏ ⵓⵍⵜⴰⵖ ⵏ ⵉⴳⵎⴰⵎⵏ ⵏⵏⵙ ;

3-	 ⴰⵜⵉⴳⴳⵏ ⵏ ⵜⵙⵓⵔⵉ ⵜⴰⵙⴳⵯⵙⴰⵏⵜ ⵏ ⵉⴳⵎⴰⵎⵏ ⵏⵏⵙ;

4-	 ⴰⴳⴳⵯⴰⵙⵏ ⵏ ⵢⵉⴳⵔ ⵓⵙⵍⵉⴳ;

5-	 ⴰⴳⴳⵯⴰⵙⵏ ⵉ ⵜⵜⴰⵎⵥⵏⵜ ⵜⵎⵙⵎⵓⵏⵉⵏ ⵣⵉ ⴱⵕⵕⴰ ⵏⵉⵖ ⵣⵉ ⵜⵎⴰⴷⴷⴰⵙⵉⵏ ⵜⵉⴳⵔⴰⵖⵍⴰⵏⵉⵏ, 
ⵜⵉⴳⵉⵜ ⵙ ⵉⵎⵏⵏⵉⵜⵏ 17 ⴷ 32 ⵉⵜⵜⵡⴰⵍⴰⵙⵏ ⴷⴳ ⵓⵣⵔⴼ ⴰ ;

6-	 ⵉⵙⵖⵉⵎⵏ ⴷ ⵉⵎⴰⵙⵙⵏ ⵉⵥⵍⵉⵏ ⵙ ⵓⵙⵡⵓⴷⴷⵓ ⵏⵏⵙ ⴷ ⵜⵙⵎⵓⵏⴰⵢ ⵏ ⵉⴳⵎⴰⵎⵏ ⵏⵏⵙ ;

7-	 ⴰⴳⵍⴰ ⵓⵛⵛⵉⵍ ⵉ ⵜⵎⵙⴽⵔⵜ ⴷ ⵓⵙⵓⴼⵖ ⵏ ⵉⵡⵜⵜⴰⵙⵏ ⵏⵏⵙ ;

ⴰⵎⵏⵏⵉ 7

ⵜⵅⵣⵣⵔ ⵜⵙⵏⴱⴹⴰⵢⵜ ⵜⴰⵎⵣⵡⴰⵔⵓⵜ ⴷⵉ ⵜⵓⵜⵜⵔⴰ ⵏ ⵜⵙⴳⵓⵔⵉ ⵙ ⵜⵓⵙⵙⵔⴰ ⵏ 
ⵜⵎⵙⵎⵓⵏⵜ ⵉ ⴷ ⵢⵓⵙⴰⵏ ⴷⴳ ⵓⵎⵏⵏⵉ ⵡⵉⵙ ⴽⵕⴰⴹ ⵙⵏⵏⵊ.

ⵜⵅⵣⵣⵔ ⵜⵙⵏⴱⴹⴰⵢⵜ ⵜⴰⵎⵣⵡⴰⵔⵓⵜ ⵓⵍⴰ ⴷⵉ ⵜⵓⵜⵜⵔⴰ ⵏ ⵓⴼⵙⵙⴰⵢ ⵏ ⵜⵎⵙⵎⵓⵏⵜ 
ⵎⴰⵔⴰ ⵜⵍⵍⴰ ⴷⴳ ⵢⵉⵊⵊ ⵏ ⵓⵙⵓⵔⵙ ⵉⵕⵥⵥⴰⵏ ⴰⵣⵔⴼ. ⴰⵢⴰ ⵙ ⵜⵓⵜⵜⵔⴰ ⵏ ⴽⵓ ⴰⵎⵏⵜⴰⵢ ⵏⵉⵖ 
ⵙ ⵜⵙⵏⵜⴰⵢⵜ ⵏ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ.

ⵎⵇⵇⴰⵕ ⵇⴰⵄ ⵉⵎⴰⵙⵙⵏ ⵏ ⵜⵢⵜⵉ, ⵜⵣⵎⵔ ⵜⵙⵏⴱⴹⴰⵢⵜ ⴰⴷ ⵜⴰⵏⴹ, ⴳ ⵢⵉⴳⵔ ⵏ 
ⵜⵎⴳⴳⵉⵢⵉⵏ ⵏ ⵓⵃⵟⵟⵓ, ⵙ ⵜⵔⴳⵍⴰ ⵏ ⵉⴷⵖⴰⵔⵏ ⴷ ⵓⴳⴷⴷⵓⵍ ⵏ ⴽⵓ ⵜⴰⵙⵎⵓⵏⵉ ⵏ ⵉⴳⵎⴰⵎⵏ ⵏ 
ⵜⵎⵙⵎⵓⵏⵜ.

ⴰⵎⵏⵏⵉ 8

ⵜⵍⵍⴰ ⵜⵎⵔⵔⵓⵜ ⵏ ⵜⴼⴳⵓⵔⵜ ⵊⴰⵔ 1.200 ⴷ 5.000 ⴷⵔⵀⵎ ⵅⴼ ⵉⵡⴷⴰⵏ ⵏⵏⵉ, 
ⴷⴼⴼⵉⵔ ⵏ ⵜⵓⵚⴽⴰ ⵏ ⵜⵎⵙⵎⵓⵏⵉⵏ, ⵜⵜⴳⴳⵏ ⵛⴰ ⵏ ⵜⵎⵀⴰⵍ ⵉⵍⵍⴰⵏ ⴷⴳ ⵓⵎⵏⵏⵉ ⵡⵉⵙ ⵚⴹⵉⵚ 
ⴱⵍⴰ ⵎⴰ ⵉⵡⵉⵏⵜ ⴷⵉ ⵜⵎⴳⴳⵉⵢⵉⵏ ⵏ ⵓⵎⵏⵏⵉ 5, ⵎⴰⵔⴰ ⴷⵉⵏ ⴰⵍⵍⴰⵙ ⵏ ⵡⵓⵏⵓⴼ, ⵜⵜⵙⵎⵢⴰⵜⴰⵢ 
ⵜⴼⴳⵓⵔⵜ.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵜⴻⵜⵜⵉⵍⵉ ⵜⵎⵔⵔⵓⵜ ⵙ ⵓⵖⵣⵓ ⵊⴰⵔ ⴰⵢⵢⵓⵔ ⴷ ⵚⴹⵉⵚ ⵏ ⴰⵢⵢⵓⵔⵏ, ⴷ ⵜⴼⴳⵓⵔⵜ 

ⵊⴰⵔ 10.000 ⴷ 20.000 ⴷⵔⵀⵎ, ⵏⵉⵖ ⵉⵛⵜ ⵣⴳ ⵜⵎⵔⵔⵓⵜⵉⵏ ⴰ, ⵡⵏⵏⵉ ⵉⵄⴷⵓⵏ ⴰⵡⵜⵜⵓ ⵏ 

ⵜⵎⵙⴽⵔⵜ ⵏ ⵜⵡⵓⵔⵉⵡⵉⵏ ⵏⵏⵙ ⵏⵉⵖ ⵢⴰⵍⵙ ⵜⵓⵚⴽⴰ ⵡⴰⵔ ⵜⵓⵍⴳⵉⵏⵜ, ⴷⴼⴼⵉⵔ ⵏ ⵢⵉⴱⴹⵉ ⵙ 

ⵓⴼⵙⵙⴰⵢ ⵏ ⵜⵎⵙⵎⵓⵏⵜ.

ⵜⴻⵜⵜⵉⵍⵉ ⵜⵙⵏⵙⵉ ⵏ ⵜⵎⵔⵔⵓⵜⵉⵏ ⴰ ⵓⵍⴰ ⵅⴼ ⵉⴼⴳⴰⵏⵏ ⵉ ⵉⵜⵜⴰⵡⵙⵏ ⴷⵉ ⵜⵙⵎⵓⵏⴰⵢ ⵏ 

ⵉⴳⵎⴰⵎⵏ ⵏ ⵜⵎⵙⵎⵓⵏⵜ ⵉ ⵅⴼ ⵏⴱⴹⵏ ⵙ ⵓⴼⵙⵙⴰⵢ.

ⵜⵓⵟⵟⵓⵜ ⵜⵉⵙ ⵙⵏⴰⵜ 
ⴷⵉ ⵜⵎⵙⵎⵓⵏⵉⵏ ⵓⵎⵉ ⵉⵜⵜⵡⴰⴽⵣ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ

ⴰⵎⵏⵏⵉ 9

ⴽⵓ ⵜⴰⵎⵙⵎⵓⵏⵜ ⴱⵍⴰ ⵉⵎⵓⵍⵍⵉⵜⵏ ⵉⵙⵔⵜⴰⵏⵏ ⴷ ⵜⵎⵙⵎⵓⵏⵉⵏ ⵙ ⵓⴼⵔⵉⵙ ⴰⵙⵔⵜⴰⵏ ⵉ 

ⵉⵍⵍⴰⵏ ⴷⵉ ⵜⵓⵟⵟⵓⵜ ⵜⵉⵙ ⴽⴽⵓⵥⵜ ⵏ ⵓⵣⵔⴼ ⴰ, ⵉⵣⵎⵔ ⴰⴷ ⴷⴰⵙ ⵉⵜⵜⵡⴰⴽⵣ ⵙ ⵓⴼⵔⵉⵙ ⵏ 

ⵜⵏⴰⴼⵓⵜ ⵜⴰⴳⴷⵓⴷⴰⵏⵜ ⵙ ⵓⵎⵕⵚⵓⵎ ⴷⴼⴼⵉⵔ ⵉ ⵖⴰ ⵜⵙⵔⵙ ⵉⵛⵜ ⵏ ⵜⵓⵜⵜⵔⴰ ⴷⴳ ⵉⵎⵔⵙⵉ, 

ⵜⵔⵣⵣⵓ ⵜⵏⴱⴰⴹⵜ ⵜⴰⵎⵙⵙⵓⴳⵓⵔⵜ ⴷⴳ ⵉⵡⵜⵜⴰⵙⵏ ⵏⵏⵙ ⴷ ⵉⵎⴰⵙⵙⵏ ⵏ ⵜⵡⵓⵔⵉ ⵏⵏⵙ.

ⵉⵅⵚⵚⴰ ⴰⴷ ⵅⴰⴼⵙ ⴰⵔⵔⵏ ⵙ ⵜⵢⵢⵉⵀⵜ ⵏⵉⵖ ⵙ ⵜⴰⴳⵯⵉⵜ, ⴰⴷ ⵉⵏⵉⵏ ⵎⴰⵢⵎⵎⵉ ⴷⴳ 

ⵓⵣⵎⵣ ⵓⵔ ⵉⵄⴷⴷⵓ ⵚⴹⵉⵚ ⵏ ⴰⵢⵢⵓⵔⵏ, ⵉⵜⵜⵙⵙⵏⵜⴰ ⵣⴳ ⵓⵙⴰⴽⵓⴷ ⵏ ⵓⵙⵔⵓⵙ ⵏⵏⵙ ⵣⴷⴰⵜ ⵉ 

ⵜⵏⴱⴰⴹⵜ ⵜⴰⵎⵙⵙⵓⴳⵓⵔⵜ ⵜⴰⴷⵖⵔⴰⵏⵜ.

ⵜⵜⵙⵡⵓⵜⵜⵓⵏⵜ ⵜⴼⴰⴷⵉⵡⵉⵏ ⵉⵜⵜⵅⵚⵚⴰⵏ ⵉ ⵜⵢⵢⵉⵀⵜ ⵏ ⵜⵓⵜⵜⵔⴰ ⵏ ⵜⴼⵔⵙⵉⵜ ⵏ ⵜⵏⴰⴼⵓⵜ 

ⵜⴰⴳⴷⵓⴷⴰⵏⵜ ⵙ ⵢⴰⵏ ⵓⴹⵕⵉⵚ ⴰⵎⴰⴷⴷⴰⵙ.

ⵎⴰⵛⴰ ⵜⵉⵎⴳⵔⴰⵡⵉⵏ ⵜⵉⵎⴰⵏⵓⵏⵉⵏ ⵜⵉⵎⵥⴹⴰⵕⵉⵏ ⵙ ⵎⴰⵎⵛ ⵉ ⴷ ⵢⵓⵙⴰ ⴷⴳ ⵉⵙⵡⴰⵔⵏ 

ⵏ ⵓⵎⵏⵏⵉ 17 ⵣⴳ ⵓⵣⵔⴼ ⵓⵟⵟⵓⵏ 06.87 ⵉⵇⵇⵏⵏ ⵙ ⵓⵙⴳⵎⵉ ⵏ ⵜⴼⴳⴳⴰ ⴷ ⵜⵓⵏⵏⵓⵏⵜ, ⵜⵜⴰⵎⵥⵏⵜ 

ⵙ ⵜⴳⴳⴰⵍⵜ ⵏ ⵓⵣⵔⴼ ⵜⵓⴽⵣⴰ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ. ⵜⴻⵜⵜⵉⵍⵉ ⵜⵓⴽⵣⴰ ⴰ ⵙ 

ⵓⵎⵕⵚⵓⵎ ⵉⵎⵍⴰⵏ.

ⵜⵉⵎⵙⵎⵓⵏⵉⵏ ⵉⵜⵜⵡⴰⴽⵣⵏ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ, ⵙ ⵜⴼⴰⴷⵉⵡⵉⵏ ⵉ ⴷ 

ⵢⵓⵙⴰⵏ ⴷⴳ ⵓⴹⵕⵉⵚ ⴰⵎⴰⴷⴷⴰⵙ, ⵉⵅⵚⵚⴰ ⴰⴷ ⴳⴳⵏⵜ ⵉⵛⵜ ⵏ ⵜⵎⵙⵙⵉⴹⵏⵜ ⵉⵙⵙⴽⴰⵏⵏ ⵉⵛⵜ ⵏ 

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵜⵡⵍⴰⴼⵜ ⵜⴰⴼⴰⵡⵜ ⵅⴼ ⵓⵏⵓⴳⴳⴰ ⵏⵏⵙ ⴷ ⵓⵙⵓⵔⵙ ⵏⵏⵙ ⴰⵥⵕⴼⴰⵏ ⴷ ⵜⵏⴰⵟⵟⵓⴼⵜ ⵏⵏⵙ, ⵉⵅⵚⵚⴰ 

ⴰⴷ ⵃⴹⴰⵏⵜ ⵜⵉⵍⴳⴰⵎⵉⵏ ⵏ ⵜⵏⵖⵔⵓⴼⵜ ⴷ ⵜⵏⵜⴰⵎⵉⵏ ⵉⴼⵔⵔⵣⵏ ⵉⵣⵎⵎⵉⵎⵏ ⵉⵎⵉⴹⴰⵏⵏ ⴷ ⵉⵍⵓⴳⵏ ⴷⴳ 

ⵓⵣⵎⵣ ⵏ ⵙⵎⵎⵓⵙ ⵏ ⵉⵙⴳⴳⵯⴰⵙⵏ.

ⵉⵅⵚⵚⴰ ⵜⵏⵜ ⴰⴷ ⵡⵛⵏⵜ ⵉⵛⵜ ⵏ ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵉ ⵜⵏⴼⵍⵓⵙⵜ ⵜⴰⵎⴰⵜⴰⵢⵜ ⵏ ⵜⵏⴱⴰⴹⵜ 

ⴰⴷ ⴷⴰⴳⵙ ⵜⵉⵍⵉ ⵜⴰⵎⴰⵎⴽⵜ ⵏ ⵓⵙⵎⵔⵙ ⵏ ⵉⵙⵓⴳⴰⵎ ⵉ ⴰⵎⵥⵏⵜ ⴷⴳ ⵢⵉⵊⵊ ⵏ ⵓⵙⴳⴳⵯⴰⵙ 

ⵓⵖⵔⵉⵎ. ⵉⵅⵚⵚⴰ ⴰⴷ ⵉⵙⵖⵣⵏ ⵅⴼ ⵜⵏⴰⴹⵜ ⴰ ⵓⵎⵓⵣⴰⵢ ⴰⵎⵙⵙⵉⴹⵏ, ⵉⵙⵎ ⵏⵏⵙ ⴰⴷ ⵢⵉⵍⵉ 

ⵉⵣⵎⵎⴻⵎ ⴷⵉ ⵜⵍⴳⴰⵎⵜ ⵏ ⵓⵏⴳⵎⴰⵎ ⵏ ⵉⵎⵓⵣⴰⵢⵏ ⵉⵎⵙⵙⵉⴹⵏⵏ, ⴰⴷ ⵉⴳⴳ ⵉⵏⵉⴳⵉ ⵅⴼ ⵉⵎⵉⴹⴰⵏⵏ ⵉ 

ⴷⴰⴳⵙ, ⵜⵉⴳⵉⵜ ⵙ ⵉⵙⵡⴰⵔⵏ ⵏ ⵓⵣⵔⴼ ⵉⵇⵇⵏⵏ ⵙ ⵓⵣⵔⴼ ⵏ ⵜⵙⵏⴱⴹⴰⵢⵉⵏ ⵜⵉⵥⵕⴼⴰⵏⵉⵏ.

ⵎⴰⵔⴰ ⵜⴳⴳⴰ ⵜⵎⵙⵎⵓⵏⵜ ⵓⵏⵓⴼ ⵏ ⵜⵎⵔⵉⵙⵉⵏ ⵜⵓⵍⴳⵉⵏⵉⵏ ⵏⵉⵖ ⵉⵏⵏⵉ ⵉⴷⴰⵔⵏ ⴷⴳ ⵓⵣⵔⴼ 

ⵏⵏⵙ ⴰⴷⵙⵍⴰⵏ, ⵉⵣⵎⵔ ⴰⴷ ⴰⵙ ⴽⴽⵙⵏ ⵜⵓⴽⵣⴰ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ ⴷⴼⴼⵉⵔ 

ⵉ ⵓⵙⵎⵉⴳⵍ ⵏⵏⵙ, ⵃⵎⴰ ⴰⴷ ⵜⵙⴰⵙⵜⵡⴰ ⴰⵙⵓⵔⵙ ⵏ ⵜⵎⵙⵙⵉⴹⵏⵜ ⵏⵏⵙ ⴷⴳ ⵓⵣⵎⵣ ⵏ ⴽⵕⴰⴹ ⵏ 

ⴰⵢⵢⵓⵔⵏ.

ⵜⴰⵎⵙⵎⵓⵏⵜ ⵉⵜⵜⵡⴰⴽⵣⵏ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ ⵜⵜⵉⵍⵉⵏⵜ ⵖⴰⵔⵙ 

ⵜⵉⴱⵖⵓⵔⵉⵏ ⵉⵍⵍⴰⵏ ⴷⴳ ⵉⵙⵡⴰⵔⵏ ⵉ ⴷ ⵖⴰ ⵢⴰⵙⵏ ⴱⵍⴰ ⵜⵉⴱⵖⵓⵔⵉⵏ ⵉⵍⵍⴰⵏⵜ ⴷⴳ ⵓⵎⵏⵏⵉ 6 

ⵙⵏⵏⵊ.

ⴱⵍⴰ ⵉⴹⵕⵉⵚⵏ ⵓⵣⵔⵉⴼⵏ ⵏ ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ ⵏⵉⵖ ⵛⴰ ⵏ ⵢⵉⵎⵉⵙ ⵏⵏⵉⴹⵏ 

ⵉ ⵖⴰ ⵉⵍⵍⴰ ⵜⵓⵔⴰⴳⵜ ⴰⴷ ⵉⵙⵙⵉⴷⴼ ⵜⵉⵏⵓⴷⴰⴼ, ⵉⵣⵎⵔ ⴰⴷ ⵉⵜⵜⵡⴰⵙⴹⵕⵚ ⴷⴳ ⵓⵎⵕⵚⵓⵎ 

ⵉⵜⵜⴰⴽⵣⵏ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ ⴰⵇⵇⴰ ⵜⵣⵎⵔ ⵜⵎⵙⵎⵓⵏⵜ ⴰⴷ ⵜⵙⵙⵓⵜⵔ ⴽⵓ 

ⴰⵙⴳⴳⵯⴰⵙ, ⴱⵍⴰ ⵜⵓⵔⴰⴳⵜ ⴷⴰⵜ, ⵜⴰⵡⵍⵍⵓⵖⵜ ⵜⴰⴳⴷⵓⴷⴰⵏⵜ ⵏⵉⵖ ⵛⴰ ⵏ ⵢⵉⵎⵉⵙ ⵏⵏⵉⴹⵏ ⵖⴰⵔⵙ 

ⵜⵓⵔⴰⴳⵜ ⴰⴷ ⴷ ⵉⵙⵙⵉⴷⴼ ⵜⵉⵏⵓⴷⴰⴼ. ⵎⴰⵛⴰ ⵉⵅⵚⵚⴰ ⴰⴷ ⵜⵡⵛ ⵜⴰⵙⴳⵓⵔⵉ ⵙ ⵓⵢⵏⵏⵉ ⵣⴷⴰⵜ 

ⵉ ⵓⵏⴼⵍⵓⵙ ⴰⵎⴰⵜⴰⵢ ⵏ ⵜⵏⴱⴰⴹⵜ, 15 ⵏ ⵓⵙⵙⴰⵏ ⵙ ⵜⴷⵔⵙⵉ, ⴷⴰⵜ ⵉ ⵓⵙⴰⴽⵓⴷ ⵏ ⵓⵎⵓⵙⵙⵓ ⵉ 

ⵜⵔⵣⵣⵓ ⴰⴷ ⵜⵙⴽⵔ. ⵉⵅⵚⵚⴰ ⴰⴷ ⵢⵉⵍⵉ ⴷⵉ ⵜⵙⴳⵓⵔⵉ ⴰ ⴰⵙⴰⴽⵓⴷ ⴷ ⵓⴷⵖⴰⵔ ⵏ ⵓⵎⵓⵙⵙⵓ 

ⵓⵍⴰ ⴷ ⵜⵏⵓⴷⴰⴼ ⵜⵉⵎⵉⵍⵖⵉⵏ ⴷ ⵓⵡⵜⵜⴰⵙ ⵏⵏⵙⵏⵜ.

ⵉⵣⵎⵔ ⵓⵏⴼⵍⵓⵙ ⴰⵎⴰⵜⴰⵢ ⵏ ⵜⵏⴱⴰⴹⵜ ⴷⴳ ⵡⴰⴽⵓⴷ ⵉⵎⵍⴰⵏ, ⴰⴷ ⵉⵙⵏⵉⵍ ⵙ ⵢⵉⵛⵜ ⵏ 

ⵜⵖⵜⴰⵙⵜ ⵙ ⵜⵎⵏⵜⵉⵍⵜ ⵅⴼ ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ, ⵏⵉⵖ ⵅⴼ ⵓⵙⵏⵎⴰⵍⴰ ⵏ ⵇⵇⴰⵄ ⵎⵉⵏ 

ⵉⵣⵎⵔⵏ ⴰⴷ ⴷ ⵢⴰⵡⵉ ⵜⵉⵏⵓⴷⴰⴼ ⵜⵉⵥⵕⴼⴰⵏⵉⵏ, ⵎⴰⵔⴰ ⵉⵜⵜⵡⴰⵍⴰ ⴱⵍⵍⵉ ⵙⵎⵏⴰⵍⴰⵏ ⵉⴹⵕⵉⵚⵏ 

ⵓⵣⵔⵉⴼⵏ ⴷ ⵉⵎⴰⴷⴷⴰⵙⵏ ⵉⵣⵉ ⵅⴷⴷⵎⵏ. 

ⴰⵎⵏⵏⵉ 10

ⴽⵓ ⵜⴰⵎⵙⵎⵓⵏⵜ ⵉⵜⵜⵡⴰⴽⵣ ⴰⵙ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ, ⵜⵣⵎⵔ ⴰⴷ 
ⵜⴽⴼⴹ, ⴷⴳ ⵓⵙⴰⵜⵉ ⵏ ⵉⵡⵜⵜⴰ ⵉⵍⵍⴰⵏ ⴷⴳ ⵓⵎⵕⵚⵓⵎ ⵏ ⵜⵓⴽⵣⴰ ⵙ ⵓⴼⵔⵉⵙ ⵏ ⵜⵏⴰⴼⵓⵜ 
ⵜⴰⴳⴷⵓⴷⴰⵏⵜ, ⵜⵉⵏⵄⴰⵛⵉⵏ ⴷ ⵡⴰⴳⵍⴰ ⵉⵜⵜⵎⵓⵜⵜⵓⵢⵏ ⴷ ⵜⵓⵚⴽⴰⵡⵉⵏ ⵉⵜⵜⵅⵚⵚⴰⵏ ⵉ ⵓⵡⵜⵜⴰⵙ 
ⵏⵏⵙ ⵏⵉⵖ ⵉ ⵓⵙⵏⵜⵉ ⵉ ⵜⵔⵣⵣⵓ ⴰⴷ ⵜⴳⴳ.

ⴰⵎⵏⵏⵉ 11

ⴽⵓ ⵜⴰⵎⵙⵎⵓⵏⵜ ⵉⵜⵜⵡⴰⴽⵣ ⴰⵙ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ, ⵜⵣⵎⵔ, ⴷⴳ 
ⵢⵉⴳⵔ ⵏ ⵜⴼⴰⴷⵉⵡⵉⵏ ⵉⵜⵜⵉⵍⵉⵏ ⴷⴳ ⵉⵣⵔⴼⴰⵏ ⵏⵏⵙ ⵉⴷⵙⵍⴰⵏⵏ, ⴷⴼⴼⵉⵔ ⵉ ⵜⵓⵔⴰⴳⵜ ⵉ ⴷ 
ⵉⵙⵙⵓⴼⵖ ⵓⵎⴰⵡⵙⴰⵙ ⴰⵎⵣⵡⴰⵔⵓ, ⵙ ⵢⵉⵛⵜ ⵏ ⵜⵖⵜⴰⵙⵜ, ⴰⴷ ⵜⵙⵖ ⴱⵍⴰ ⵡⴰⵔⵔⴰⵣ, ⵙ 
ⵜⵎⵖⵓⵏⵉⵏ ⵊⴰⵔ ⵉⵎⴰⴷⴷⴰⵔⵏ ⵏⵉⵖ ⵙ ⵜⵖⵍⴰⴼⵜ ⴷ ⵡⴰⵔⵔⴰⵣ ⴰⴳⵍⴰ, ⵢⵉⵍⵉ ⴷ ⵉⵇⴰⵕⵉⴹⵏ ⵏⵉⵖ 
ⴷ ⴰⵜⵉⴳⴳⵏ ⵏⵉⵖ ⴷ ⵎⵉⵏ ⵉⵜⵜⵎⵓⵜⵜⵓⵢⵏ ⵏⵉⵖ ⴷ ⵜⵓⵚⴽⴰⵡⵉⵏ.

ⵓⴳⴷⵉⵍ ⵅⴼ ⵛⴰ ⵏ ⵜⵎⵙⵎⵓⵏⵜ ⵖⴰⵔⵙ ⵜⴰⵏⴰⴼⵓⵜ ⵜⴰⴳⴷⵓⴷⴰⵏⵜ ⴰⴷ ⵜⵟⵟⴼ ⵛⴰ ⵏ 
ⵜⵉⴽⴽⵉ ⵏ ⵡⴰⴳⵍⴰ ⵉⵜⵜⵎⵓⵜⵜⵓⵢⵏ ⵏⵉⵖ ⵜⵓⵚⴽⴰⵡⵉⵏ, ⵎⴰⵔⴰ ⵜⴰⵏⴰⴼⵓⵜ ⵏ ⵜⵉⴽⴽⵉ ⴰ ⵜⴻⵜⵜⵇⵇⵉⵎ 
ⵖⵔ ⵉⵎⵡⵛⵉ ⵏⵏⵙ.

ⴰⵎⵏⵏⵉ 12

ⵉⵅⵚⵚⴰ ⵇⵇⴰⵄ ⴰⵜⵉⴳⴳⵏ ⵉⵜⵜⵎⵓⵜⵜⵓⵢⵏ ⵉⵍⵍⴰⵏ ⵖⵔ ⵜⵎⵙⵎⵓⵏⵜ ⴰⴷ ⵜⵏ ⵜⵣⵎⵎⴻⵎ ⵙ 
ⵢⵉⵙⵎ ⵏⵏⵙ ⴷⴳ ⵉⵙⴷⴰⵡⵏ ⵏⵏⵙ, ⵓⴳⴷⵉⵍ ⴰⴷ ⵜⵏ ⵜⵙⵙⵄⴷⵓ ⵉ ⵃⴷⴷ ⵏⵉⵖ ⴰⴷ ⵜⵏ ⵜⵙⵙⵏⴼⵍ 
ⵏⵉⵖ ⴰⴷ ⵜⵏ ⵜⴰⵔⵣ ⵙ ⴰⵜⵉⴳⴳⵏ ⵏⵏⵉⴹⵏ ⵏⵉⵖ ⵙ ⵜⵓⵚⴽⴰⵡⵉⵏ, ⵖⵉⵔ ⴷⴼⴼⵉⵔ ⵏ ⵜⵓⵔⴰⴳⵜ ⵉ ⴷ 
ⵉⵙⵙⵓⴼⵓⵖ ⵓⵎⴰⵡⵙⴰⵙ ⴰⵎⵣⵡⴰⵔⵓ ⵙ ⵜⵖⵜⴰⵙⵜ.

ⴰⵎⵏⵏⵉ 13

ⴽⵓ ⵜⵓⵚⴽⴰ ⵉⴳⴰⵏ ⵜⵉⴽⴽⵉ ⵊⴰⵔ ⵉⵎⴰⴷⴷⴰⵔⵏ ⵏⵉⵖ ⵉⴳⴰⵏ ⵜⴰⵖⵍⴰⴼⵜ, ⵓⵔ ⵜⴳⴳⵉ 
ⵓⵛⵛⵉⵍ ⵉ ⵓⵙⵡⵓⴷⴷⵓ ⵏ ⵜⵎⵙⵎⵓⵏⵜ, ⵙⵄⴷⴷⵓⵏ ⵜⵜ ⴷⵉ ⵜⵡⵉⵍⴰ ⴷ ⵓⵣⵎⵣ ⵉⵜⵜⵡⴰⵙⴹⵕⵚⵏ 
ⴷⵉ ⵜⵏⵜⴰⵎⵜ ⵏ ⵜⵓⵔⴰⴳⵜ ⵉⵍⵍⴰⵏ ⴷⴳ ⵓⵎⵏⵏⵉ 11 ⵙⵏⵏⵊ, ⵉⵜⵜⵕⴰⵃ ⵡⴰⵜⵉⴳ ⵏⵏⵙ ⵖⵔ ⵜⴼⵏⵉⵇⵜ ⵏ 
ⵜⵎⵙⵎⵓⵏⵜ ⵃⵎⴰ ⴰⴷ ⵜ ⵙⵙⵎⵔⵙⵏ, ⵙ ⵎⴰⵎⵛ ⵅⴰⴼⵙ ⵙⴹⵕⵚⵏ ⴷⴳ ⵓⵎⵏⵏⵉ ⵉⵄⴷⵓⵏ.

ⵜⵓⵟⵟⵓⵜ ⵜⵉⵙ ⴽⵕⴰⴹⵜ
ⴷⵉ ⵜⵎⵙⵎⵓⵏⵉⵏ ⵜⵉⵎⴳⵔⴰⵡⵉⵏ ⴷ ⵜⵙⴷⴰⵡⵉⵢⵉⵏ

ⴰⵎⵏⵏⵉ 14

ⵣⵎⵔⵏⵜ ⵜⵎⵙⵎⵓⵏⵉⵏ ⴰⴷ ⵚⴽⵓⵏⵜ ⵊⴰⵔ ⴰⵙⵏⵜ ⵜⵉⵎⴳⵔⴰⵡⵉⵏ ⵏⵉⵖ ⵜⵉⵙⴷⴰⵡⵉⵢⵉⵏ.

ⵉⵅⵚⵚⴰ ⴰⴷ ⵜⵎⵎⵡⵛ ⵜⵙⴳⵓⵔⵉ ⵅⴼ ⵜⵎⴳⵔⴰⵡⵉⵏ ⴰ ⵏⵉⵖ ⵜⵉⵙⴷⴰⵡⵉⵢⵉⵏ ⴰ, 
ⵜⴻⵜⵜⵡⴰⵔⵉ ⵙ ⵎⴰⵎⵛ ⵉ ⴷ ⵢⵓⵙⴰ ⴷⴳ ⵓⵎⵏⵏⵉ 5 ⵙⵏⵏⵊ, ⴷⴰⴳⵙ ⵓⴳⴳⴰⵔ, ⵉⵙⵎⴰⵡⵏ ⵏ 
ⵜⵎⵙⵎⵓⵏⵉⵏ ⵉ ⵣⵉ ⵜⵜⵡⴰⵚⴽⵓⵏⵜ ⵜⵎⴳⵔⴰⵡⵉⵏ ⵏⵉⵖ ⵜⵉⵙⴷⴰⵡⵉⵢⵉⵏ ⵉⵎⵍⴰⵏ ⴷ ⵉⵡⵜⵜⴰⵙⵏ ⵏⵏⵙ 
ⴷ ⵉⵙⵖⵉⵎⵏ ⵏⵏⵙ. ⵉⵅⵚⵚⴰ ⵜⴰⵙⴳⵓⵔⵉ, ⵙ ⵜⵎⴰⵎⴽⵜ ⵏⵏⵉ ⵙⵉⵎⴰⵏⵜ ⵏⵏⵙ, ⵙ ⵓⵍⵜⴰⵖ ⵖⴰⵔⵙ 
ⵏ ⵜⵎⵙⵎⵓⵏⵉⵏ ⵏⵉⵖ ⵜⵉⵎⴳⵔⴰⵡⵉⵏ ⵏⵉⵖ ⵜⵉⵙⴷⴰⵡⵉⵢⵉⵏ ⵜⵉⵎⴰⵢⵏⵓⵜⵉⵏ.

ⵉⵜⵜⵉⵍⵉ ⵓⵏⵎⴰⵍⴰ ⵏ ⵜⵎⵙⵎⵓⵏⵉⵏ ⵏⵏⵉ ⵙⵉⵎⴰⵏⵜ ⵏⵏⵙⵏⵜ ⵅⴼ ⵜⵎⴳⵔⴰⵡⵉⵏ ⴷ 
ⵜⵙⴷⴰⵡⵉⵢⵉⵏ.

ⵜⵓⵟⵟⵓⵜ ⵜⵉⵙ ⴽⴽⵓⵥⵜ
ⵉⵎⵓⵍⵍⵉⵜⵏ ⵉⵙⵔⵜⴰⵏⵏ ⴷ ⵜⵎⵙⵎⵓⵏⵉⵏ ⵉ ⵖⴰ ⵉⵍⵍⴰ ⴰⴼⵔⵉⵙ ⴰⵙⵔⵜⴰⵏ

ⵉⵎⵏⵏⵉⵜⵏ ⵣⵉ 15 ⴰⵔ 20

ⵜⵜⵡⴰⵙⵙⵏⵖⵍⵏ.

ⵜⵓⵟⵟⵓⵜ ⵜⵉⵙ ⵙⵎⵎⵓⵙⵜ
ⴷⵉ ⵜⵎⵙⵎⵓⵏⵉⵏ ⵜⵉⴱⵕⵕⴰⵏⵉⵢⵉⵏ

ⴰⵎⵏⵏⵉ 21

ⴳⴰⵏⵜ ⵜⵉⵎⵙⵎⵓⵏⵉⵏ ⵜⵉⴱⵕⵕⴰⵏⵉⵢⵉⵏ, ⵙ ⵎⵉⵏ ⵜⴻⵜⵜⵉⵏⵉ ⵜⵓⵟⵟⵓⵜ ⴰ, ⵉⵏⴳⵎⴰⵎⵏ ⵉ 
ⵖⴰ ⵉⵍⵍⴰ ⵜⵉⵎⵥⵍⴰⵢ ⵏ ⵜⵎⵙⵎⵓⵏⵜ ⴷ ⵓⵙⵖⵉⵎ ⴷⵉ ⴱⵕⵕⴰ, ⵏⵉⵖ ⵖⴰⵔⵙⵏ ⵉⵎⵙⵙⵓⴳⵓⵔⵏ 
ⵉⴱⵕⵕⴰⵏⵉⵢⵏ, ⵏⵉⵖ ⴰⵣⴳⵏ ⵏ ⵉⴳⵎⴰⵎⵏ ⴷ ⵉⴱⵕⵕⴰⵏⵉⵢⵏ, ⵏⵉⵖ ⵙⵙⵓⴳⵓⵔⵏ ⵜⵏ ⵉⴱⵕⵕⴰⵏⵉⵢⵏ, 
ⵖⴰⵔⵙⵏ ⴰⵙⵖⵉⵎ ⴷⵉ ⵍⵎⵖⵔⵉⴱ.

ⴰⵎⵏⵏⵉ 22

ⵜⵣⵎⵔ ⵜⵏⴱⴰⴹⵜ ⵜⴰⴷⵖⵔⴰⵏⵜ ⴷⴳ ⵢⵉⴳⵔ ⵏ ⵜⵙⵏⵙⵉ ⵏ ⵉⵙⵡⴰⵔⵏ ⵏ ⵓⵎⵏⵏⵉ ⵉⵣⵡⴰⵔⵏ 
ⴰⴷ ⵜⵙⵙⴽⴽ ⵎⵍⵎⵉ ⵎⵎⴰ, ⵉ ⵉⵎⵙⵙⵓⴳⵓⵔⵏ ⵏ ⴽⵓ ⵜⴰⵎⵙⵎⵓⵏⵜ ⵜⵙⵡⵓⵔⵓⵢ ⴷⵉ ⵜⵥⴰⵢⵕⵜ 
ⵏ ⵓⵏⴱⴰⴹ ⵏⵏⵙ, ⵉⵛⵜ ⵏ ⵜⵓⵜⵜⵔⴰ ⵜⵓⵔⴰ ⴷⴰⴳⵙ ⴰⴷ ⴰⵙ ⴷ ⵙⵙⴽⴽⵏ, ⴷⴳ ⵓⵣⵎⵣ ⵏ ⵢⵉⵊⵊ ⵏ 
ⵡⴰⵢⵢⵓⵔ, ⵇⵇⴰⵄ ⵉⵙⴼⴽⴰ ⵉⵙⵙⴽⴰⵏⵏ ⴰⵎⵎⴰⵙ ⵉ ⵜⴹⴼⵕ ⵜⵎⵙⵎⵓⵏⵜ ⴷ ⵓⵡⵜⵜⴰⵙ ⵏⵏⵙ ⴷ 
ⵜⵖⴰⵍⵜ ⵏ ⵉⴳⵎⴰⵎⵏ ⵏⵏⵙ ⴷ ⵉⵎⵏⵏⵉⵥⴹⵏ ⵏⵏⵙ ⴷ ⵉⵎⵙⵙⵓⴳⵓⵔⵏ ⵏⵏⵙ ⵏ ⵜⵜⵉⴷⵜ.

ⵜⴻⵜⵜⵉⵍⵉ ⵜⵙⵏⵙⵉ ⵏ ⵜⵎⵔⵔⵓⵜⵉⵏ ⵉⵍⵍⴰⵏ ⴷⴳ ⵓⵎⵏⵏⵉ 8 ⵙⵏⵏⵊ ⵅⴼ ⵡⵏⵏⵉ ⵓⵔ ⵉⵣⵔⵉⴽⵏ 
ⴰⵏⴰⴹ ⴰ ⵏⵉⵖ ⵉⵙⵅⴰⵔⵔⵇ ⴷⵉ ⵜⵙⴳⵓⵔⵉⵡⵉⵏ ⵏⵏⵙ.

 ⴰⵎⵏⵏⵉ 23

ⵓⵔ ⵜⵣⵎⵉⵔ ⵛⴰ ⵏ ⵜⵎⵙⵎⵓⵏⵜ ⵜⴰⴱⵕⵕⴰⵏⵉⵜ ⴰⴷ ⵜⵜⵡⴰⵚⴽⵓ ⵏⵉⵖ ⴰⴷ ⵜⵙⵙⵏⵜⴰ 
ⴰⵎⵓⵙⵙⵓ ⵏⵏⵙ ⴷⵉ ⵍⵎⵖⵔⵉⴱ ⴰⵔ ⵖⴰ ⵜⵡⵛ ⵜⴰⵙⴳⵓⵔⵉ ⵜⴰⵎⵣⵡⴰⵔⵓⵜ ⵅⴰⴼⵙ, ⴷⴳ ⵢⵉⴳⵔ 
ⵏ ⵜⴼⴰⴷⵉⵡⵉⵏ ⵉⵍⵍⴰⵏ ⴷⴳ ⵓⵎⵏⵏⵉ ⵡⵉⵙ ⵙⵎⵎⵓⵙ.

ⴰⵎⵏⵏⵉ 24

ⵜⵣⵎⵔ ⵜⵏⴱⴰⴹⵜ ⴷⵉ ⴽⵕⴰⴹ ⵏ ⴰⵢⵢⵓⵔⵏ ⵣⴳ ⵓⵙⴰⴽⵓⴷ ⵉⵍⵍⴰⵏ ⴷⵉ ⵜⵙⴰⵟⵟⴼⵜ 
ⵜⴰⵎⴳⴳⴰⵔⵓⵜ, ⴰⴷ ⵜⵙⵏⵉⵍ ⵜⵓⵚⴽⴰ ⵏ ⵜⵎⵙⵎⵓⵏⵜ ⵜⴰⴱⵕⵕⴰⵏⵉⵜ ⵓⵍⴰ ⴷ ⴽⵓ ⴰⵙⵏⴼⵍ 
ⵉⵜⵜⵡⴰⴳⴳ ⴷⴳ ⵉⵣⵔⴼⴰⵏ ⵉⴷⵙⵍⴰⵏⵏ, ⵏⵉⵖ ⴷⵉ ⴽⵓ ⴰⵙⵏⴼⵍ ⵏ ⵉⵡⴷⴰⵏ ⵉⵎⵙⵙⵓⴳⵓⵔⵏ, ⵏⵉⵖ ⴷⵉ 
ⵜⵎⵙⵙⵓⴳⵓⵔⵜ, ⵏⵉⵖ ⴷⴳ ⵓⵙⵔⵓⵙ ⵏ ⵡⴰⵢⵢⴰⵡⵏ ⵏⵉⵖ ⵏ ⵜⵎⵔⵙⴰⵍ ⵉⴹⴼⵕⵏ ⵛⴰ ⵏ ⵜⵎⵙⵎⵓⵏⵜ 
ⵜⴰⴱⵕⵕⴰⵏⵉⵜ ⵜⵍⵍⴰ.

ⴰⵎⵏⵏⵉ 25

ⵓⵔ ⵜⵣⵎⵉⵔ ⵛⴰ ⵏ ⵜⵎⵙⵎⵓⵏⵜ ⵜⴰⴱⵕⵕⴰⵏⵉⵜ ⴰⴷ ⵜⵙⴽⵔ ⵜⵉⵎⵀⴰⵍ ⵉ ⵅⴼ ⵜⵟⵟⴼ 
ⵜⵓⵔⴰⴳⵜ ⵙ ⵓⵎⵏⵏⵉ 6, ⵖⵉⵔ ⴷⴼⴼⵉⵔ ⵏ ⵓⵣⵎⵣ ⵏ ⴽⵕⴰⴹ ⵏ ⴰⵢⵢⵓⵔⵏ ⵉ ⵅⴼ ⵉⵙⴹⵕⵙ ⵓⵎⵏⵏⵉ 
24.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵎⵏⵏⵉ 26

ⵜⴻⵜⵜⵉⵍⵉ ⵜⵙⵏⵙⵉ ⵏ ⵉⵙⵡⴰⵔⵏ ⵏ ⵉⵎⵏⵏⵉⵜⵏ 14 ⴷ 23 ⴷ 24 ⵅⴼ ⵜⵎⴳⵔⴰⵡⵉⵏ ⴷ 
ⵜⵙⴷⴰⵡⵉⵢⵉⵏ ⵜⵉⴱⵕⵕⴰⵏⵉⵢⵉⵏ, ⵉⵅⵚⵚⴰ ⴰⴷ ⴰⵙⵏⵜ ⵡⵛⵏ ⵜⵓⵔⴰⴳⵜ ⵙ ⵓⵎⵕⵚⵓⵎ.

ⴰⵎⵏⵏⵉ 27

ⵅⵎⵉⵏⵏⵉ ⵜⴻⵜⵜⵉⵍⵉ ⵛⴰ ⵏ ⵜⵎⵙⵎⵓⵏⵜ ⵜⴰⴱⵕⵕⴰⵏⵉⵜ ⴷⵉ ⵛⴰ ⵏ ⵡⴰⴷⴷⴰⴷ ⵏ ⵜⵓⵙⵙⵔⴰ, 
ⵎⴰⵎⵛ ⵉ ⴷ ⵢⵓⵙⴰ ⴷⴳ ⵓⵎⵏⵏⵉ ⵡⵉⵙ ⴽⵕⴰⴹ, ⵏⵉⵖ ⵜⴻⵜⵜⵉⵍⵉ ⴷⴳ ⵓⵙⵓⵔⵙ ⵉⴳⴰ ⴰⵎⵙⵉⵏⴰⵍ ⵉ 
ⵉⵙⵡⴰⵔⵏ ⵏ ⵉⵎⵏⵏⵉⵜⵏ 4 ⴷ 23 ⴷ 25, ⵏⵉⵖ ⵉⵕⵥⵥⴰ ⵓⵎⵓⵙⵙⵓ ⵏⵏⵙ ⵜⴰⵏⴼⵔⵓⵜ ⵜⴰⴳⴷⵓⴷⴰⵏⵜ, 
ⵉⵜⵜⵉⵍⵉ ⵓⴼⵙⵙⴰⵢ ⵏⵏⵙ ⵙ ⵜⵎⴰⵎⴽⵜ ⵉ ⵅⴼ ⵉⵙⴹⵕⵚ ⵓⵎⵏⵏⵉ ⵡⵉⵙ ⵙⴰ.

ⵜⴻⵜⵜⵉⵍⵉ ⵜⵎⵔⵔⵓⵜ ⵅⴼ ⵉⵎⴽⵔⴰⵙⵏ ⵏⵉⵖ ⵉⵎⵙⵙⵓⴳⵓⵔⵏ ⵏⵉⵖ ⵉⵎⵏⵏⵉⵥⴹⵏ ⵏ ⵜⵎⵙⵎⵓⵏⵜ 
ⵙ ⵓⵖⵣⵓ ⵊⴰⵔ ⴽⵕⴰⴹ ⵏ ⴰⵢⵢⵓⵔⵏ ⴷ ⵙⵉⵏ ⵏ ⵉⵙⴳⴳⵯⴰⵙⵏ ⴷ ⵜⴼⴳⵓⵔⵜ ⵊⴰⵔ 10.000 ⴷ 
50.000 ⴷⵔⵀⵎ ⵏⵉⵖ ⵙ ⵢⵉⵛⵜ ⵡⴰⵀⴰ ⵣⵉ ⵜⵎⵔⵔⵓⵜⵉⵏ ⴰ.

ⴰⵎⵏⵏⵉ 28

ⵜⴻⵜⵜⵉⵍⵉ ⵜⵙⵏⵙⵉ ⵏ ⵇⵇⴰⵄ ⵉⵙⵡⴰⵔⵏ ⵏ ⵓⴹⴰⵀⵉⵕ ⴰⵛⴰⵔⵉⴼ ⵓⵔ ⵉⵎⵙⵉⵍⴰⵏⵏ ⴰⴽⴷ 
ⵉⵙⵡⴰⵔⵏ ⵏ ⵜⵓⵟⵟⵓⵜ ⴰ ⵅⴼ ⵜⵎⵙⵎⵓⵏⵉⵏ ⵜⵉⴱⵕⵕⴰⵏⵉⵢⵉⵏ.

ⵜⵓⵟⵟⵓⵜ ⵜⵉⵙ ⵚⴹⵉⵚⵜ
ⵉⵙⵎⵉⵍⵏ ⵏ ⵜⵎⵍⴰⵙⴰⵢⵜ ⴷ ⵜⵔⴱⵉⵄⵉⵏ ⵜⵉⵍⴰⴼⵉⵏ ⵜⵓⵙⵍⵉⴳⵉⵏ

ⴰⵎⵏⵏⵉ 29

ⵙ ⵓⵎⵕⵚⵓⵎ ⴼⵙⵙⵢⵏⵜ ⵜⵎⵙⵎⵓⵏⵉⵏ ⴷ ⵜⵎⴰⴷⴷⴰⵙⵉⵏ ⵉⵍⵍⴰⵏ ⵙ ⵜⵉⵍⴰⵡⵜ, ⴳⴰⵏⵜ 
ⵜⵉⵏⵏⵉ ⵉⵣⵎⵔⵏ ⴰⴷ:

1-	 ⵙⵖⵡⵡⵖⵏⵜ ⵅⴼ ⵜⵙⴽⴰⵏⵉⵏ ⵜⵉⵍⴰⴼⵉⵏ ⴷⵉ ⵜⵙⵓⴽⵜ ;

2-	 ⴰⵎⵥⵏⵜ, ⵣⴳ ⵢⵉⴳⵔ ⵏ ⵜⵡⵉⵍⴰ ⴷ ⵓⵏⵎⴰⵍⴰ ⴰⵙⵔⴷⴰⵙ ⵏⵉⵖ ⵎⵉⵏ ⴷⴰⴳⵙ ⵉⵔⵡⵙⵏ 
ⴰⴼⵔⵉⵙ ⵏ ⵉⵙⵎⵉⵍⵏ ⵏ ⵜⵎⵍⴰⵙⴰⵢⵜ ⵏⵉⵖ ⵏ ⵜⵔⴱⵉⵄⵉⵏ ⵜⵉⵍⴰⴼⵉⵏ ⵜⵓⵙⵍⵉⴳⵉⵏ;

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

3-	 ⵡⴰⵜⵙⵏⵜ ⴰⵣⵏⵏⵣⵔⵉ ⵏ ⵜⵎⵓⵏⵉ ⵏ ⵡⴰⴽⴰⵍ ⴰⵏⴰⵎⵓⵔ ⵏⵉⵖ ⴰⵖⴹⴰⵍ ⵏ ⵜⵏⴱⴰⴹⵜ ⵙ ⵜⴰⴳⴳⴰⵍⵜ 
ⵏⵉⵖ ⵙ ⵜⴰⴷⵓⵜ ⵅⴼ ⵓⵏⵎⴰⵍⴰ ⴰⴳⵍⴷⴰⵏ ⵏ ⵓⵡⴰⵏⴽ.

ⴰⵎⵏⵏⵉ 30

ⵜⴻⵜⵜⵉⵍⵉ ⵜⵎⵔⵔⵓⵜ ⵙ ⵓⵖⵣⵓ ⵊⴰⵔ ⵢⴰⵏ ⴷ ⵙⵎⵎⵓⵙ ⵏ ⵉⵙⴳⴳⵯⴰⵙⵏ ⴷ ⵜⴼⴳⵓⵔⵜ 
ⵊⴰⵔ 20.000 ⴷ 100.000 ⴷⵔⵀⵎ ⵅⴼ ⵎⴰⵕⵕⴰ ⵡⵉ ⵉⴷⵔⵓⵏ ⴷⵉ ⵜⵙⵓⵍⵜ ⵏ ⵜⵎⵙⵎⵓⵏⵜ 
ⵏⵉⵖ ⵏ ⵓⵏⴳⵎⴰⵎ ⵉⵎⵍⴰⵏ ⴷⴳ ⵓⵎⵏⵏⵉ 29 ⵏⵉⵖ ⴷⴳ ⵡⴰⵍⴰⵙ ⵏ ⵜⵓⵚⴽⴰ ⵏⵏⵙⵏⵜ ⵙ ⵜⵎⴰⵎⴽⵜ 
ⵜⵓⵙⵔⵉⴷⵜ ⵏⵉⵖ ⵡⴰⵔ ⵜⵓⵙⵔⵉⴷⵜ.

ⵎⴰⵔⴰ ⵡⵏⵏⵉ ⵉⴳⴰⵏ ⵓⵏⵓⴼ ⵉⴳⴰ ⴰⴱⵕⵕⴰⵏⵉ, ⵉⵅⵚⵚⴰ ⴰⴷ ⵜⴰⵏⴹ ⵜⵙⵏⴱⴹⴰⵢⵜ ⵓⴳⴳⴰⵔ ⵙ 
ⵓⴳⴷⴷⵓⵍ ⵏⵏⵙ ⵣⵉ ⵜⵣⴷⵓⵖⵜ ⴷⴳ ⵡⴰⴽⴰⵍ ⴰⵎⵖⵔⴰⴱⵉ.

ⴰⵎⵏⵏⵉ 31

ⵜⴻⵜⵜⵉⵍⵉ ⵜⵓⴽⴽⵙⴰ ⵏ ⵡⴰⵕⵕⵓⴹ ⴷ ⵜⵥⵓⴳⴰⵢ ⴷ ⵜⵎⵉⵜⴰⵔ ⵏ ⵜⵎⵙⵎⵓⵏⵉⵏ ⵏⵉⵖ ⵏ 
ⵜⵎⴰⴷⴷⴰⵙⵉⵏ ⵉⵄⴷⵓⵏ ⵉⴳⴳⵓⵜⵜⴰ ⴷⵉ ⵜⵡⵓⵔⵉ ⵏⵏⵙⵏⵜ ⵏⵉⵖ ⵜⵉⵏⵏⵉ ⵉⵜⵜⵡⴰⵚⴽⵓⵏ ⵄⴰⵡⴷ, ⴷ 
ⵎⴰⵕⵕⴰ ⵉⵍⴰⴼⵏ ⴷ ⵉⵎⴰⵙⵙⵏ ⵉⵜⵜⵡⴰⵙⵎⵔⵙⵏ ⵏⵉⵖ ⵉ ⵙⵡⵊⴷⵏⵜ ⵜⵎⵙⵎⵓⵏⵉⵏ ⴷ ⵜⵎⴰⴷⴷⴰⵙⵉⵏ 
ⵉⵎⵍⴰⵏ.

ⵉⵜⵜⵉⵍⵉ ⴰⴷⵓ ⵜⵡⴰⴽⵙⴰ ⴰⴳⵍⴰ ⵉⵜⵜⵎⵓⵜⵜⵓⵢⵏ ⵏⵉⵖ ⵏ ⵜⵓⵚⴽⵉⵡⵉⵏ ⵏ ⵜⵎⵙⵎⵓⵏⵉⵏ ⵏⵏⵉ ⴷ 
ⵜⵎⴰⴷⴷⴰⵙⵉⵏ ⵏⵏⵉ ⵙⵉⵎⴰⵏⵜ ⵏⵏⵙⵏⵜ.

ⵜⵎⵎⴰⴳⴰⵍ ⵜⵎⵙⵙⵓⴳⵓⵔⵜ ⵏ ⵜⵉⵍⵉⵜ ⵏ ⵍⵎⵅⵣⵏ ⵙ ⵓⵙⵎⵓⵔ ⵏⵏⵙⵏⵜ ⵙ ⵜⵎⴳⴳⵉⵢⵉⵏ ⴷ 
ⵜⴼⴰⴷⵉⵡⵉⵏ ⵉⵥⵍⵉⵏ ⵙ ⵜⵡⴰⴽⵙⴰ ⵉ ⵜⵙⵖⴰⵡⵙⴰ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ.

ⵜⵓⵟⵟⵓⵜ ⵜⵉⵙ ⵙⴰⵜ
ⵉⵙⵡⴰⵔⵏ ⵉⵎⴰⵜⴰⵢⵏ ⵉⵜⵜⵎⵓⵜⵜⵓⵢⵏ

ⴰⵎⵏⵏⵉ 32

ⵉⵅⵚⵚⴰ ⵜⵉⵎⵙⵎⵓⵏⵉⵏ ⵉⵜⵜⴰⵎⵥⵏ ⵜⵉⵡⵉⵙⵉ ⵜⴰⵣⵎⵣⴰⵏⵜ ⵣⵉ ⵜⴳⵔⴰⵡⵉⵏ ⵜⵉⴳⴷⵓⴷⴰⵏⵉⵏ, 

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⴷ ⵙⵙⵎⵏⵉⴷⵏⵜ ⵜⴰⵎⵙⴰⵙⵜⵍⵜ ⵏⵏⵙⵏⵜ ⴷ ⵜⵎⵙⵙⵉⴹⵏⵜ ⵏⵏⵙⵏⵜ ⵉ ⵜⵎⴰⵡⴰⵙⵉⵏ ⵉ ⴷⴰⵙ 
ⵉⵜⵜⵉⵛⵛⵉⵏ ⵜⵉⵡⵉⵙⵉ ⵉⵎⵍⴰⵏ.

ⵙ ⵜⵖⵜⴰⵙⵜ ⵏ ⵓⵏⴼⵍⵓⵙ ⵏ ⵜⵎⴰⵡⴰⵙⵜ ⵏ ⵜⴷⴰⵎⵙⴰ ⵜⴰⵏⴰⵎⵓⵔⵜ ⴷⴳ ⵓⵥⵕⴼ, ⵉⵜⵜⵉⵍⵉ 
ⵓⵙⵏⴰⵎ ⵏ ⵉⵍⵓⴳⵏ ⵏ ⵉⵎⵉⴹⴰⵏⵏ, ⵉⵅⵚⵚⴰ ⴰⴷ ⵜⵏ ⴰⵎⵥⵏⵜ ⵜⵎⵙⵎⵓⵏⵉⵏ ⵉⵎⵍⴰⵏ, ⴷⴳ ⵢⵉⴳⵔ ⵏ 
ⵜⴼⴰⴷⵉⵡⵉⵏ ⵏ ⵜⵉⴽⴽⵉ ⵏ ⵜⵎⵙⴰⵙⵜⵍⵜ ⴷ ⵉⵎⵉⴹⴰⵏⵏ ⵉⵍⵍⴰⵏ ⴷⴳ ⵓⴳⵟⵟⵓⵎ ⴰⵎⵣⵡⴰⵔⵓ ⵉ 
ⵉⵎⴰⵡⵙⴰⵙⵏ, ⵜⴻⵜⵜⵉⵍⵉ ⴷⴳ ⵉⵍⵓⴳⵏ ⵏ ⵉⵎⵉⴹⴰⵏⵏ ⵜⵉⴹⴰⴼ ⵏ ⵉⵎⴳⴳⵉⵡⴰⵙ ⵏ ⵜⵎⴰⵡⴰⵙⵜ ⴰ.

ⵜⴻⵜⵜⵉⵍⵉ ⵜⵎⵔⵔⵓⵜ ⵙ ⵜⴼⴳⵓⵔⵜ ⵊⴰⵔ 12.000 ⴷ 100.000 ⴼⵕⴰⵏⴽ ⵅⴼ ⴽⵓ 
ⴰⵎⵙⴽⴰⵔ ⴰⵎⵙⵜⴳⴳⴰⵔ ⵅⴼ ⵓⵏⵓⴼⵏ ⵏ ⵜⵖⵜⴰⵙⵜ ⵉ ⵅⴼ ⵉⵙⴹⵕⵚ ⵓⴳⵟⵟⵓⵎ ⵙⵏⵏⵊ. ⵜⴳⴰ 
ⵜⵎⵙⵎⵓⵏⵜ ⵜⴰⵎⵙⵜⴳⴳⴰⵔⵜ ⵜⵓⵖⵔⵉⵎⵜ.

ⴰⵎⵏⵏⵉ 32 ⵉⵜⵜⵡⴰⵍⵙ

ⵉⵅⵚⵚⴰ ⵜⵉⵎⵙⵎⵓⵏⵉⵏ ⵉⵜⵜⴰⵎⵥⵏ ⵜⵉⵡⵉⵙⵉ ⵣⵉ ⴱⵕⵕⴰ, ⴰⴷ ⵜ ⵉⵏⵉⵏⵜ ⵉ ⵜⵏⴼⵍⵓⵙⵜ 
ⵜⴰⵎⴰⵜⴰⵢⵜ ⵏ ⵜⵏⴱⴰⴹⵜ ⵙ ⵓⵙⵡⵓⵜⵜⵓ ⵏ ⴰⵜⵉⴳⴳⵏ ⵉ ⵟⵟⴼⵏⵜ ⴷ ⵡⵉ ⵜⵏ ⴷ ⵉⵙⵙⴽⵏ, ⴷⴳ 
ⵓⵣⵎⵣ ⵏ ⵡⴰⴳⵏⴰⵔ ⴷ ⵎⵔⴰⵡ ⵏ ⵓⵙⵙⴰⵏ ⵣⴳ ⵓⵙⴰⴽⵓⴷ ⵉⴷⵉ ⵟⵟⴼⵏⵜ ⵜⵉⵡⵉⵙⵉ.

ⴽⵓ ⵓⵏⵓⴼ ⵏ ⵉⵙⵡⴰⵔⵏ ⵏ ⵓⵎⵏⵏⵉ ⴰ, ⵉⵙⴼⵙⵙⴰⵢ ⵜⴰⵎⵙⵎⵓⵏⵜ ⵙ ⵎⴰⵎⵛ ⵉⵙⴹⵕⵚ ⵓⵎⵏⵏⵉ 
ⵡⵉⵙ ⵙⴰ.

ⴰⵎⵏⵏⵉ 32 ⵉⵜⵜⵡⴰⵍⵙ ⵙⵉⵏ ⵏ ⵜⵡⴰⵍⴰⵜⵉⵏ

ⵜⵉⵎⵙⵎⵓⵏⵉⵏ ⵉⵜⵜⴰⵎⵥⵏ ⴽⵓ ⵜⴰⵡⴰⵍⴰ ⵜⵉⵡⵉⵙⵉ ⵉⵄⴷⵓⵏ 10.000 ⴷⵔⵀⵎ ⵣⵉ 
ⵛⴰ ⵏ ⵜⴳⵔⴰⵡⵉⵏ ⵜⵉⴷⵖⵔⴰⵏⵉⵏ ⵏⵉⵖ ⵜⵉⵎⵔⵙⴰⵍ ⵜⵉⴳⴷⵓⴷⴰⵏⵉⵏ ⵏⵉⵖ ⵜⵉⵎⵙⵙⵏⵜⴰⵢ ⵉⴷⵉ 
ⵜⵜⴷⵔⵓⵏ ⵓⵡⴰⵏⴽ ⵏⵉⵖ ⵜⵉⵎⴳⵔⴰⵡⵉⵏ ⵏⵉⵖ ⵜⵉⵎⵔⵙⴰⵍ ⵉⵎⵍⴰⵏ, ⴷⵉ ⵜⴷⵉⴽⵔⵜ ⵏⵏⵙ ⵎⴰⵕⵕⴰ 
ⵏⵉⵖ ⴰⵣⴳⵏ ⵣⵣⴰⴳⵙ, ⵉⵅⵚⵚⴰ ⵜⵏⵜ ⴰⴷ ⵙⵙⵎⵏⵉⴷⵏⵜ ⵉⵎⵉⴹⴰⵏⵏ ⵏⵏⵙⵏⵜ ⵉ ⵜⵎⴰⴷⴷⴰⵙⵉⵏ ⵉ 
ⴷⴰⵙⵏⵜ ⵉⵜⵜⵉⵛⵛⵏ ⵜⵉⵡⵉⵙⵉ ⵉⵎⵍⴰⵏ, ⵜⵉⴳⵉⵜ ⵙ ⵉⵙⵡⴰⵔⵏ ⵏ ⵓⵣⵔⴼ ⵉⵇⵇⵏⵏ ⵙ ⵓⵣⵔⴼ ⵏ 
ⵜⵏⵙⵏⴱⴹⴰⵢⵉⵏ ⵜⵉⵥⵕⴼⴰⵏⵉⵏ.

ⵜⵜⵡⴰⵙⵡⵓⵜⵜⵓⵏ, ⵙ ⵜⵖⵜⴰⵙⵜ ⵏ ⵓⵎⴰⵡⵙⴰⵙ ⵉⵜⵜⵓⵙⵎⴰⴳⵍⵏ ⵙ ⵜⵎⵙⴰⵙⵜⵍⵜ, ⵉⵍⵓⴳⵏ 
ⵏ ⵉⵎⵉⴹⴰⵏⵏ ⵉ ⵉⵅⵚⵚⴰ ⴰⴷ ⵟⵟⴼⵏⵜ ⵜⵎⵙⵎⵓⵏⵉⵏ ⵉⵍⵍⴰⵏ ⴷⴳ ⵓⴳⵟⵟⵓⵎ ⵉⵄⴷⵓⵏ, ⵉⵜⵜⵉⵍⵉ ⴷⴳ 
ⵉⵍⵓⴳⵏ ⴰ ⵜⵉⴹⴰⴼ ⵏ ⵉⵎⴳⴳⵉⵡⴰⵙ ⵏ ⵜⵎⴰⵡⴰⵙⵜ ⵏ ⵓⵥⵕⴼ.

ⴰⵎⵏⵏⵉ 33

ⵉⵣⵎⵔ ⴰⴷ ⵉⵙⵔⵙ ⵓⵏⵙⵙⵉⵅⴼ, ⵎⴰⵎⵛ ⵎⴰ ⵉⵍⵉ ⵉⵙⵎ ⵏⵏⵙ, ⵉⵎⵚⵉⵕⵉⴹⵏ ⵏ ⵜⵎⵙⵎⵓⵏⵉⵏ 
ⴷ ⵜⵎⴰⴷⴷⴰⵙⵉⵏ ⵉⵍⵍⴰⵏ ⴷⴳ ⵓⴹⴰⵀⵉⵕ ⵏⵏⵖ ⴰⵛⴰⵔⵉⴼ, ⵖⵉⵔ ⵎⴰⵔⴰ ⴷⵉⵏ ⵉⵣⵔⴼⴰⵏ ⵉⴷⵙⵍⴰⵏⵏ 
ⵉⵜⵜⵙⴹⵕⵚⵏ ⵅⴼ ⵛⴰ ⵏ ⵉⵙⵡⴰⵔⵏ ⵉⵙⵎⵏⴰⵍⵏ ⵏⵉⵖ ⵓⵙⵍⵉⴳⵏ ⵓⵔ ⵙⴱⴷⴷⵉⵏⵜ ⵜⵉⴹⴼⵕⵉ ⵏ 
ⵜⵎⵔⵔⵓⵜ, ⵣⵎⵔⵏ ⵉⵎⵚⵉⵕⵉⴹⵏ ⵏⵏⵉ ⴰⴷ ⵜⵜⵡⴰⴳⴳⵏ ⵅⴼ ⵓⵏⵙⵙⵉⵅⴼ.

ⵎⴰⵔⴰ ⵉⵜⵜⵡⴰⴳⴳ ⵓⵎⵚⵉⵕⵉⴹ ⵅⴼ ⵜⵎⵙⵎⵓⵏⵜ ⵓⵛⴰ ⵉⵎⵏⵖ ⵓⵏⵙⵙⵉⵅⴼ ⵏⵏⵙ ⵅⴼ 
ⵓⴼⵔⵉⵙ ⵉ ⵅⴼ ⵉⴱⴷⴷ ⵓⵎⵚⵉⵕⵉⴹ ⴰ, ⵏⵉⵖ ⵉⵙⵔⵔⴱ ⵣⵣⴰⴳⵙ ⵙ ⵛⴰ ⵏ ⵉⵎⴰⵙⵙⵏ, 
ⵉⵜⵜⴰⵎⵕ ⵓⵏⵙⵙⵉⵅⴼ ⵏ ⵜⵙⵏⴱⴹⴰⵢⵜ ⵢⵓⵎⵥⵏ ⴰⵙⵏⵏⵉⵔⵣ ⴰⴷ ⵉⵙⵜⵉ ⴰⵎⵙⴽⴰⵔ ⵏ ⵓⵎⵏⵣⴰⵖ, 
ⵢⵓⵙ ⴷ ⵔⵅⴷⵏⵏⵉ ⴰⴷ ⵉⵜⵜⵡⴰⴳⴳ ⵓⵎⵚⵉⵕⵉⴹ ⵅⴼ ⵓⵎⵙⴽⴰⵔ, ⵣⵎⵔⵏ ⵎⴰⵔⴰ ⵉⵜⵜⵅⵚⵚⴰ 
ⴰⴷ ⴳⴳⵏ ⴰⵎⵏⵏⵉⵥⴹ ⵏ ⵜⵎⵙⵎⵓⵏⵜ ⴷⴳ ⵉⵥⵕⴼⴰⵏ ⵏ ⵜⵡⴰⴽⵙⴰ.

ⴰⵎⵏⵏⵉ 34

ⴳⴰⵏⵜ ⵜⵉⵎⵓⵙⵙⵔⵉⵏ, ⵓⵔ ⵖⴰⵔⵙⵏⵜ ⵜⵉⵕⵡⵉ, ⵇⵇⴰⵄ ⵜⵉⵎⵖⵓⵏⵉⵏ ⵉⵜⵜⵡⴰⴳⵎⴹⵏ ⵊⴰⵔ 
ⵉⵎⴰⴷⴷⴰⵔⵏ ⵏⵉⵖ ⵙ ⵜⵖⵍⴰⴼⵜ ⵙ ⵓⵎⵢⴰⵔⴰⵣ ⵏⵉⵖ ⴱⵍⴰ ⴰⵎⵢⴰⵔⴰⵣ, ⵉⵜⵜⵡⴰⴳⴳⵏ ⵙ ⵜⵎⴰⵎⴽⵜ 
ⵜⵓⵙⵔⵉⴷⵜ ⵏⵉⵖ ⵙ ⵛⴰ ⵏ ⵓⴼⴳⴰⵏ ⵏⵉⵖ ⵙ ⵛⴰ ⵏ ⵜⵎⴰⵎⴽⵜ ⵡⴰⵔ ⵜⵓⵙⵔⵉⴷⵜ, ⵉⴳⴰ ⵓⵡⵜⵜⴰⵙ 
ⵏⵏⵙⵏⵜ ⵜⵉⵡⵉⵙⵉ ⵏ ⵜⵎⵙⵎⵓⵏⵉⵏ ⵉⵜⵜⵡⴰⵚⴽⵓⵏ ⵙ ⵓⴼⵔⵉⵙ ⵓⵍⴳⵉⵏ ⵏⵉⵖ ⵡⴰⵔ ⵓⵍⴳⵉⵏ ⵃⵎⴰ ⴰⴷ 
ⵙⵔⵔⴱⵏ ⵣⴳ ⵉⵙⵡⴰⵔⵏ ⵏ ⵉⵎⵏⵏⵉⵜⵏ 6 ⴷ 10 ⴷ 11 ⴷ 12 ⴷ 13 ⵣⴳ ⵓⴹⴰⵀⵉⵕ ⵏⵏⵖ ⴰⵛⴰⵔⵉⴼ, 
ⵉⵣⵎⵔ ⴰⴷ ⵉⴹⴼⵕ ⴰⵙⵏⵏⵉⵔⵣ ⵏ ⵜⵓⵙⵙⵔⴰ ⵣⴷⴰⵜ ⵉ ⵜⵙⵏⴱⴹⴰⵢⵜ ⵉⵥⵍⵉⵏ, ⴽⵓ ⴰⴼⴳⴰⵏ ⵉⵏⵜⴰⵢ 
ⵙ ⵓⵢⴰ ⵏⵉⵖ ⵜⴰⵎⵓⵔⴰⵢⵜ ⵜⴰⵎⴰⵜⴰⵢⵜ.

ⴰⵎⵏⵏⵉ 35

ⵜⵍⵍⴰ ⵜⵎⵔⵔⵓⵜ ⵅⴼ ⵓⵎⵙⵙⵓⴳⵓⵔ ⵏⵉⵖ ⵉⵎⵙⵙⵓⴳⵓⵔⵏ ⵏ ⵛⴰ ⵏ ⵜⵎⵙⵎⵓⵏⵜ ⵉ ⵖⴰ 
ⵉⵍⵍⴰ ⵜⴰⵎⵙⵜⴳⴳⴰⵔⵜ ⴷⵉ ⵜⵎⵙⴽⴰⵔⵉⵏ ⵉⵜⵜⵡⴰⵏⵏⴰⵏ ⵙⵡⴰⴷⴷⴰⵢ, ⵙ ⵓⵖⵣⵓ ⵊⴰⵔ ⴽⵕⴰⴹ 
ⵏ ⴰⵢⵢⵓⵔⵏ ⴷ ⵙⵉⵏ ⵏ ⵉⵙⴳⴳⵯⴰⵙⵏ ⴷ ⵜⴼⴳⵓⵔⵜ ⵊⴰⵔ 1.200 ⴷ 50.000 ⴷⵔⵀⵎ ⵏⵉⵖ 
ⵙ ⵢⵉⵛⵜ ⵣⵉ ⵙⵏⴰⵜ ⴰ ⵏ ⵜⵎⵔⵔⵓⵜⵉⵏ ⵡⴰⵀⴰ, ⵎⴰⵔⴰ ⵉⵎⵙⵔ ⵓⵙⵉⵎⵎⵕ ⴷⵉ ⵜⵙⵎⵓⵏⴰⵢ ⵏ 
ⵜⵎⵙⵎⵓⵏⵜ ⴰ ⵅⴼ ⵉⴱⴽⴽⵉⴹⵏ, ⵏⵉⵖ ⵉⵣⵏⵏⵉⵔⵏ ⵙ ⵜⴳⵓⵔⵉⵡⵉⵏ, ⵏⵉⵖ ⵙ ⵓⵙⵉⵎⵎⵕ, ⵏⵉⵖ ⵙ 
ⵜⵖⵓⵔⵉⵡⵉⵏ, ⵙ ⵎⴰⵎⵛ ⵎⴰ ⵜⴳⴰ ⵜⵓⵜⵍⴰⵢⵜ, ⵏⵉⵖ ⵙ ⵜⵖⵓⵔⵉ ⵏ ⵜⵉⵔⵔⴰ ⴷ ⵡⴰⴳⴰⵍ ⵏⵏⵙ 
ⵅⴼ ⵓⵖⴱⴰⵔ ⴷ ⵓⵣⵓⵣⵣⵔ ⵏⵏⵙ ⴷ ⵜⵟⵟⵓⴹⵜ ⵏⵏⵙ ⴷ ⵓⵙⴼⵙⵔ ⵏⵏⵙ ⴷ ⵓⵙⵎⵏⵉⴷ ⵏⵏⵙ ⴷⵉ 

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵍⴰⴼⵍⴰⵎ, ⴱⵍⴰ ⵄⴰⴷ ⵜⵉⵎⵔⵔⵓⵜⵉⵏ ⵉⵇⵙⵃⵏ ⵉ ⵖⴰ ⵉⵍⵉⵏ ⵅⴼ ⵉⵎⵙⵙⵓⴳⵓⵔⵏ ⵉ ⵖⴰ ⵜⵍⵍⴰ 
ⵜⵎⵙⵜⴳⴳⴰⵔⵜ.

ⴰⵎⵏⵏⵉ 36

ⴽⵓ ⵜⴰⵎⵙⵎⵓⵏⵜ ⵉⵜⵜⵙⴽⴰⵔⵏ ⵛⴰ ⵏ ⵓⵎⵓⵙⵙⵓ ⵓⵔ ⵅⴰⴼⵙ ⵙⴹⵕⵚⵏ ⵉⵣⵔⴼⴰⵏ ⵏⵏⵙ 
ⵉⴷⵙⵍⴰⵏⵏ, ⵜⵣⵎⵔ ⴰⴷ ⵜⵡⴰⴼⵙⵉ ⵙ ⵜⵎⴳⴳⵉⵢⵉⵏ ⵉ ⵅⴼ ⵉⵙⴹⵕⵚ ⵓⵎⵏⵏⵉ ⵡⵉⵙ ⵙⴰ, 
ⵜⴻⵜⵜⵉⵍⵉ ⵜⵎⵔⵔⵓⵜ ⵅⴼ ⵉⵎⵙⵙⵓⴳⵓⵔⵏ ⵏ ⵜⵎⵙⵎⵓⵏⵜ ⵙ ⵓⵅⵍⵍⵚ ⵏ ⵜⴼⴳⵓⵔⵜ ⵉⵜⵜⵉⵍⵉⵏ 
ⵊⴰⵔ 1.200 ⴷ 5.000 ⴷⵔⵀⵎ, ⴱⵍⴰ ⵜⵉⵎⵔⵔⵓⵜⵉⵏ ⵉⵍⵍⴰⵏ ⴷⴳ ⵓⵣⵣⵔⴰⴼ ⴰⵏⴱⴽⴰⴹ.

ⴰⵎⵏⵏⵉ 37

ⵅⵎⵎⵉⵏⵉ ⵜⴼⵙⵙⵉ ⵜⵎⵙⵎⵓⵏⵜ ⵏⵏⵉⵜ ⵉⵅⴼ ⵏⵏⵙ, ⵉⵜⵜⵎⵓⵜⵜⵓⵢ ⵡⴰⴳⵍⴰ ⵏⵏⵙ ⵙ ⵉⵣⵔⴼⴰⵏ 
ⵏⵏⵙ ⵉⴷⵙⵍⴰⵏⵏ ⵏⵉⵖ ⵙ ⵎⴰⵎⵛ ⵉ ⴷ ⵢⵓⵙⴰ ⴷⴳ ⵓⴳⵔⴰⵡ ⴰⵎⴰⵜⴰⵢ ⵎⴰⵔⴰ ⵓⵔ ⴷⵉⵏⵏⵉ ⵉⵍⵓⴳⵏⵏ 
ⴷⴳ ⵉⵣⵔⴼⴰⵏ ⵉⴷⵙⵍⴰⵏⵏ.

ⵎⴰⵔⴰ ⵜⴼⵙⵉ ⵜⵎⵙⵎⵓⵏⵜ ⵙ ⵢⵉⴱⴹⵉ ⵏ ⵜⵙⵏⴱⴹⴰⵢⵜ, ⵉⵜⵜⵙⵡⵓⵜⵜⵓ ⵢⵉⴱⴹⵉ ⴰ 
ⵜⴰⵎⴰⵎⴽⵜ ⵏ ⵓⵙⵎⵓⵔ ⵙ ⵎⴰⵎⵛ ⵉ ⴷ ⵢⵓⵙⴰ ⵏⵉⵖ ⵙ ⵓⵏⵎⴳⴰⵍ ⵏ ⵉⵙⵡⴰⵔⵏ ⵉⵍⵍⴰⵏ ⴷⴳ 
ⵉⵣⵔⴼⴰⵏ ⵉⴷⵙⵍⴰⵏⵏ.

ⵎⴰⵛⴰ ⵜⵉⵎⵙⵎⵓⵏⵉⵏ ⵉⵜⵜⴰⵎⵥⵏ ⴽⵓ ⴰⵣⵎⵣ ⵜⵉⵡⵉⵙⵉ ⵏ ⵓⵡⴰⵏⴽ ⵏⵉⵖ ⵏ ⵜⴳⵔⴰⵡⵉⵏ 
ⵜⵉⴷⵖⵔⴰⵏⵉⵏ ⵏⵉⵖ ⵏ ⵜⵎⵔⵙⴰⵍ ⵜⵉⴳⴷⵓⴷⴰⵏⵉⵏ ⵏⵉⵖ ⵏ ⵜⵎⵙⵙⵓⵔⵉⵏ, ⵉⵜⵜⴷⵔⵓⵏ ⴷⵉ ⵜⴷⵉⴽⵔⵜ 
ⵏⵏⵙⵏⵜ, ⵎⴰⵕⵕⴰ ⵏⵉⵖ ⵙ ⵓⵣⴳⵏ, ⵓⵡⴰⵏⴽ ⵏⵉⵖ ⵜⵉⴳⵔⴰⵡⵉⵏ ⵏⵉⵖ ⵜⵉⵎⵔⵙⴰⵍ ⵉⵄⴷⵓⵏ, ⵜⵜⵉⵛⵛⵏ 
ⴰⴳⵍⴰ ⵏⵏⵙⵏⵜ ⵉ ⵓⵡⴰⵏⴽ ⵃⵎⴰ ⴰⴷ ⵣⵣⴰⴳⵙⵏ ⵉⴳⴳ ⵉⵙⵏⵜⴰⵢ ⵏ ⵉⵊⵉⵊⵊⵉ ⴷ ⵜⵡⵍⵍⵓⵖⵜ ⴷ ⵜⵡⵓⵔⵉ 
ⵏ ⵓⵖⴹⴰⴼ.

ⴰⵎⵏⵏⵉ 38

ⵜⵍⵍⴰ ⵜⵙⵏⵙⵉ ⵏ ⵉⵙⵡⴰⵔⵏ ⵉⵇⵇⵏⵏ ⵙ ⵜⵎⵙⵓⵜⴰⵍ ⵉⴼⵙⵓⵙⵏ ⵅⴼ ⵓⵏⵓⴼ ⵏ ⵉⵎⵏⵏⵉⵜⵏ ⵉ ⴷ 
ⵢⵓⵙⵉⵏ ⴷⴳ ⵓⵣⵔⴼ ⴰ.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵎⵏⵏⵉ 39

ⵜⵜⵎⴰⴳⵍⵏⵜ ⵜⵙⵏⴱⴹⴰⵢⵉⵏ ⵜⵉⵎⵣⵡⵓⵔⴰ ⵙ ⵜⵎⵙⴰⵔⵉⵏ ⵏ ⵜⵎⵔⵔⵓⵜ ⵏⵉⵖ ⵜⵉⵏⵏⵉ 
ⵜⵓⵖⵔⵉⵎⵉⵏ ⵏ ⵜⵎⵙⵎⵓⵏⵉⵏ.

ⴰⵎⵏⵏⵉ 40

ⵉⵜⵜⵡⴰⵙⵙⵏⵖⵍ.1

ⴰⵎⵏⵏⵉ 41

ⵜⴻⵜⵜⵉⵍⵉ ⵜⵙⵏⵙⵉ ⵏ ⵓⴹⴰⵀⵉⵕ ⴰ ⵏⵏⵖ ⴰⵛⴰⵔⵉⴼ ⴷⵉ ⵎⴰⵕⵕⴰ ⵜⵉⵎⵏⴰⴹⵉⵏ ⵏ ⵜⴳⵍⴷⵉⵜ 
ⵏⵏⵖ, ⵉⵙⵔⵓⵙⴰ ⵄⴰⵡⴷ ⵉⵜⵜⴰⵔⵣ ⴽⵓ ⴰⵣⵣⵔⴰⴼ ⵉⵄⴷⵓ ⵏ ⵜⵎⵙⵎⵓⵏⵉⵏ. ⴰⵣⵓⵍ.

ⵉⵜⵜⵡⴰⵔⵉ ⴷⵉ ⵕⵕⴱⴰⵟ ⴷⵉ 3 ⵊⵓⵎⴰⴷⴰ ⴰⵎⵣⵡⴰⵔⵓ 1378, ⵉⵜⵜⵎⵙⴰⴳⴰⵔⵏ ⴰⴽⴷ
15 ⵏⵓⵡⴰⵏⴱⵉⵔ 1958.

ⵉⵜⵜⵡⴰⵣⵎⵎⴻⵎ ⵙ ⵜⵏⵙⵙⵉⵅⴼⵜ ⵏ ⵜⵎⴰⵡⴰⵙⵜ ⴷⴳ ⵓⵙⴰⴽⵓⴷ ⴰ

ⴰⵙⴳⵎⴹ : ⵃⵎⴰⴷ ⴱⴰⵍⴰⴼⵕⵉⵊ

1 -	 ⵉⵜⵜⵡⴰⵙⵏⵖⵍ ⵙ ⵓⵎⵏⵏⵉ ⵡⵉⵙ ⴽⴽⵓⵥ ⵣⴳ ⵓⵣⵔⴼ ⵓⵟⵟⵓⵏ 75.00 ⵉ ⵓⵣⵣⴳⵉⵔ ⵏⵏⵙ ⵉⴼⴼⵖ ⴷ ⵓⴹⴰⵀⵉⵕ ⵓⵟⵟⵓⵏ 
1.02.206 ⵉ ⴷ ⵉⴼⴼⵖⵏ ⴷⵉ 12 ⵊⵓⵎⴰⴷⴰ ⴰⵎⵣⵡⴰⵔⵓ 1423 (23 ⵢⵓⵍⵢⵓⵣ 2002), ⴰⵖⵎⵉⵙ ⴰⵎⴰⴷⴷⵓⴷ 
ⵓⵟⵟⵓⵏ 5046 ⴷⴳ ⵓⵙⴰⴽⵓⴷ ⵏ ⵛⵄⴱⴰⵏ 1423 (10 ⴽⵟⵓⴱⵕ 2002), ⵜⴰⵙⵏⴰ 2892.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵎⵕⵚⵓⵎ ⵏ ⵜⵉⴽⴽⵉ ⵏ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ 
ⴰⵎⵕⵚⵓⵎ ⵓⵟⵟⵓⵏ 2.04.969 ⵉ ⴷ ⵉⴼⴼⵖⵏ ⴷⵉ 28 ⴷⵉ ⵍⵇⵉⵄⴷⴰ 

1425 (10 ⵉⵏⵏⴰⵢⵔ 2005) 

ⵉ ⵜⵙⵏⵙⵉ ⵏ ⵓⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 1.58.376 ⵉ ⴷ ⵉⴼⴼⵖⵏ ⴷⵉ 
3 ⵊⵓⵎⴰⴷⴰ ⴰⵎⵣⵡⴰⵔⵓ 1378 (15 ⵏⵓⵡⴰⵏⴱⵉⵔ 1958) ⵉ ⵓⵙⵏⵎⴰⵍⴰ ⵏ ⵓⵣⵔⴼ ⵏ 

ⵜⵓⵚⴽⴰ ⵏ ⵜⵎⵙⵎⵓⵏⵉⵏ 

ⴰⵎⴰⵡⵙⴰⵙ ⴰⵎⵣⵡⴰⵔⵓ, 

ⵙ ⵓⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 1.58.376 ⵉ ⴷ ⵉⴼⴼⵖⵏ ⴷⵉ 3 ⵊⵓⵎⴰⴷⴰ ⴰⵎⵣⵡⴰⵔⵓ 
1378 (15 ⵏⵓⵡⴰⵏⴱⵉⵔ 1958) ⵉ ⵓⵙⵏⵎⴰⵍⴰ ⵏ ⵓⵣⵔⴼ ⵏ ⵜⵓⵚⴽⴰ ⵏ ⵜⵎⵙⵎⵓⵏⵉⵏ, ⵙ ⵎⴰⵎⵛ 
ⵉⵜⵜⵡⴰⵙⵙⵏⴼⵍ, ⵉⵜⵜⵡⴰⵙⴰⵍⴰ ⵙ ⵓⵣⵔⴼ ⵓⵟⵟⵓⵏ 75.00 ⵉ ⵖⴰ ⵉⵜⵜⵡⴰⵣⵔⴳⵏ ⵙ ⵓⴹⴰⵀⵉⵕ 
ⴰⵛⴰⵔⵉⴼ ⵓⵟⵟⵓⵏ 1.02.206 ⴷⵉ 12 ⵊⵓⵎⴰⴷⴰ ⴰⵎⵣⵡⴰⵔⵓ 1423 (23 ⵢⵓⵍⵢⵓⵣ 2002) 
ⵍⵓⵎⵎⵏ ⴰⵎⵏⵏⵉ ⵡⵉⵙ ⵜⵥⴰ; 

ⴷⴼⴼⵉⵔ ⵉ ⵜⵖⵓⵔⵉ ⵏ ⵓⵙⵏⵜⵉ ⴷⴳ ⵓⵙⵇⵇⵉⵎ ⴰⵎⴰⵡⵙⴰⵙ ⵉⵎⵓⵏⵏ ⴷⵉ 24 ⴷⵉ 
ⵍⵇⵉⵄⴷⴰ 1425 (6 ⵉⵏⵏⴰⵢⵔ 2005), 

ⵉⵜⵜⵡⴰⵙⵡⵓⵜⵜⵓ ⵎⴰⵏⴰ ⴰ : 

ⴰⵎⵏⵏⵉ 1

ⵉⵅⵚⵚⴰ ⴽⵓ ⵜⴰⵎⵙⵎⵓⵏⵜ ⴰⴷ ⵜⴻⵜⵜⵔ ⴰⴷ ⴰⵙ ⴰⴽⵣⵏ ⵙ ⵓⴼⵔⵉⵙ ⵏ ⵜⵏⴰⴼⵓⵜ 
ⵜⴰⴳⴷⵓⴷⴰⵏⵜ :

1-	 ⴰⴷ ⵜⵉⵍⵉ ⵜⴻⵜⵜⵡⴰⵚⴽⵓ ⵙ ⵎⴰⵎⵛ ⵉ ⴷ ⵢⵓⵙⴰ ⴷⴳ ⵉⵙⵡⴰⵔⵏ ⵏ ⵓⴹⴰⵀⵉⵕ ⴰⵛⴰⵔⵉⴼ 
ⵓⵟⵟⵓⵏ 1.58.376 ⵉ ⴷ ⵉⴼⴼⵖⵏ ⴷⵉ 3 ⵊⵓⵎⴰⴷⴰ ⴰⵎⵣⵡⴰⵔⵓ 1378 (15 ⵏⵓⵡⴰⵏⴱⵉⵔ 
1958) ⵉⵎⵍⴰⵏ ⵙⵏⵏⵊ ⴰⴷ ⵜⵓⴳⵓⵔ ⵙ ⵓⵏⵎⴰⵍⴰ ⵏⵏⵙ ⴰⴷⵙⵍⴰⵏ ; 

2-	 ⴰⴷ ⵖⴰⵔⵙ ⵉⵍⵉⵏⵜ ⵜⵏⵄⴰⵛⵉⵏ ⵉ ⵣⵉ ⵜⵣⵎⵔ, ⵍⵓⵎⵎⵏ, ⴰⴷ ⵜⴳⴳ ⵜⴰⵡⵓⵔⵉ ⵏⵏⵙ, 
ⵉⵜⵜⵡⴰⵙⵡⵓⵜⵜⵓⵏ ⴷⴳ ⵓⵏⵎⴰⵍⴰ ⵏⵏⵙ ⴰⴷⵙⵍⴰⵏ, ⵉⵜⵜⴰⴷⴼⵏ ⴷⴳ ⵢⵉⴳⵔ ⵏ ⵜⵏⴰⴼⵓⵜ 
ⵜⴰⴳⴷⵓⴷⴰⵏⵜ ; 

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

3-	 ⴰⴷ ⵖⴰⵔⵙ ⵢⵉⵍⵉ ⵓⵏⵎⴰⵍⴰ ⴰⴷⵙⵍⴰⵏ ⴷ ⵓⵏⵎⴰⵍⴰ ⴰⴳⵯⵏⵙⴰⵏ, ⵉⵜⵜⵊⵊⴰⵏ ⵉⴳⵎⴰⵎⵏ ⴰⴷ 
ⴷⵔⵓⵏ ⵏⵏⵉⵜ ⴷⴳ ⵓⵙⵡⵓⴷⴷⵓ ⵏ ⵜⵎⵙⵎⵓⵏⵜ ⴷ ⵜⵎⵙⵙⵓⴳⵓⵔⵜ ⵏⵏⵙ ⴷ ⵜⵉⴹⴰⴼ ⵏⵏⵙ 
ⵜⴰⵣⵎⵣⴰⵏⵜ.ⵉⵜⵜⵙⵡⵓⵜⵜⵓ ⵙ ⵡⴰⴼⴰⵡ ⵜⵉⵍⴰⵍⵜ ⵏ ⵉⴳⵎⴰⵎⵏ ⵏ ⵓⵏⴳⵎⴰⵎ ⵏⵏⵙ ⵏ ⵓⵎⴷⵉⵡⵍ 
ⴷ ⵜⵙⵎⵉⴳⵍⵜ ⵏⵏⵙⵏ ⴷ ⵉⵙⴰⴽⵓⴷⵏ ⵏ ⵓⴳⵔⴰⵡ ⵏⵏⵙ ⴰⵎⴰⵜⴰⵢ ⴷ ⵉⵖⴰⵡⴰⵙⵏ ⵏ ⵜⵡⵓⵔⵉ 
ⵏⵏⵙⵏ ; 

4-	 ⴰⴷ ⵖⴰⵔⵙ ⵢⵉⵍⵉ ⵉⵊⵊ ⵏ ⵓⵡⵜⵜⴰⵙ ⵉⴳⴰ ⵜⴰⵏⴰⴼⵓⵜ ⵜⴰⴳⴷⵓⴷⴰⵏⵜ ⴷⴳ ⵓⵙⵡⵉⵔ 
ⴰⴷⵖⵔⴰⵏ ⴷ ⵓⵏⵎⵏⴰⴹ ⴷ ⵓⵏⴰⵎⵓⵔ ; 

5-	 ⴰⴷ ⵜⵟⵟⴼ ⵜⴰⵎⵙⵙⵉⴹⵏⵜ ⵉⵜⵜⵊⴰⵏ ⴰⴷ ⵢⵉⵍⵉ ⴰⵙⵓⵊⴷ ⵏ ⵜⵍⴳⴰⵎⵉⵏ ⵜⵉⵎⵙⵏⵉⵢⵉⵏ 
ⵜⵜⵉⵛⵛⵏⵜ ⵜⴰⵡⵍⴰⴼⵜ ⵜⴰⵎⵙⵙⵓⵙⴰⵖⵜ ⵅⴼ ⵓⵏⵓⴳⴳⴰ ⵏⵏⵙ ⴷ ⵓⵙⵔⵓⵙ ⵏⵏⵙ ⴰⵥⵕⴼⴰⵏ ⴷ 
ⵜⵏⵓⵟⵟⴰⴼ ⵏⵏⵙ, ⵙ ⵎⴰⵎⵛ ⵉ ⴷ ⵢⵓⵙⴰ ⴷⴳ ⵉⴹⵕⵉⵚⵏ ⵉⵎⴰⴷⴷⴰⵙⵏ ⴷⴳ ⵓⴱⵔⵉⴷ ⵏ 
ⵜⵡⵓⵔⵉ ; 

6-	 ⴰⴷ ⵜⵣⵔⴽ ⴰⵣⵓⵛⵛⵍ ⵏ ⵜⵏⴽⴷⴰ ⵏ ⵉⵏⵖⵎⵉⵙⵏ ⵉⵜⵜⵔⵏ ⴷ ⵓⴷⵓⵅⵍ ⵉ ⵜⵉⴹⴰⴼ 
ⵜⴰⵎⵙⵙⵓⴳⵓⵔⵜ ⵉ ⵅⴼ ⵙⴹⵕⵚⵏ ⵉⴹⵕⵉⵚⵏ ⵓⵣⵔⵉⴼⵏ ⴷ ⵉⵎⴰⴷⴷⴰⵙⵏ ⴷⴳ ⵓⴱⵔⵉⴷ 
ⵏ ⵜⵡⵓⵔⵉ. 

ⴰⵎⵏⵏⵉ 2

ⵉⵅⵚⵚⴰ ⵜⵓⵜⵜⵔⴰ ⵏ ⵜⵓⴽⵣⴰ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ, ⴷⴰⵜ ⵉ ⵓⵙⵔⵓⵙ 
ⵏⵏⵙ, ⴰⴷ ⵉⴳⴳ ⴰⵙⴳⵓⵎ ⵏ ⵓⵎⴷⴰⵡⴰⵍ ⵉⵥⵍⵉⵏ ⵏ ⵓⵏⴳⵎⴰⵎ ⴰⵎⵥⵍⴰⵢ, ⵙ ⵓⵏⵎⴰⵍⴰ ⵏⵏⵙ ⴰⴷⵙⵍⴰⵏ. 

ⴰⵎⵏⵏⵉ 3

ⵉⵅⵚⵚⴰ ⴰⵏⵙⵙⵉⵅⴼ ⵏ ⵜⵎⵙⵎⵓⵏⵜ ⵏⵉⵖ ⵛⴰ ⵏ ⵢⵉⵊⵊ ⵉⴳⴰ ⴰⵎⵥⴹⴰⵕ, ⴰⴷ ⵉⵟⵟⴼ 
ⵜⴰⵙⴰⵟⵟⴼⵜ ⵏ ⵜⵓⵜⵜⵔⴰ ⵏ ⵜⵓⴽⵣⴰ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ ⵣⴷⴰⵜ ⵉ ⵓⵏⴱⴱⴰⴹ 
ⵉⵍⵍⴰⵏ ⴷⵉ ⵜⵥⴰⵢⵕⵜ ⵏ ⵓⵏⴱⴰⴹ ⵏⵏⵙ ⴰⵙⵖⵉⵎ ⵏ ⵜⵎⵙⵎⵓⵏⵜ, ⴰⴷ ⴽⵉⴷⵙ ⵢⴰⵡⵉ ⴰⵔⵔⴰⵜⵏ ⴰ : 

-	 ⵜⵓⵏⵖⵉⵍⵜ ⵣⵉ ⵜⵙⴰⵟⵟⴼⵜ ⵜⴰⵎⴳⴳⴰⵔⵓⵜ ⵉ ⵓⵙⵔⵓⵙ ⵏ ⵓⵙⴷⴰⵡ ⵏ ⵜⵓⵚⴽⴰ ⵏ 
ⵜⵎⵙⵎⵓⵏⵜ ; 

-	 ⵙⵏⴰⵜ ⵏ ⵜⵓⵏⵖⵉⵍⵉⵏ ⵣⴳ ⵓⵏⵎⴰⵍⴰ ⴰⴷⵙⵍⴰⵏ ⴷ ⵓⵏⵎⴰⵍⴰ ⴰⴳⵯⵏⵙⴰⵏ ⵏ ⵜⵎⵙⵎⵓⵏⵜ ⴰⴷ ⵢⵉⵍⵉ 
ⵖⴰⵔⵙⵏⵜ ⴰⵙⴷⵖⵉ, ⵎⴰⵔⴰ ⵉⵜⵜⵅⵚⵚⴰ, ⵜⴰⵏⵎⵎⴰⵍⵜ ⵏ ⵉⴷⵖⴰⵔⵏ ⵏ ⵉⵙⵖⵉⵎⵏ ⵏⵏⵙ ; 

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

-	 ⵙⵏⴰⵜ ⵏ ⵜⵓⵏⵖⵉⵍⵉⵏ ⵏ ⵜⵍⴳⴰⵎⵉⵏ ⵏ ⵉⴳⵎⴰⵎⵏ ⵉⵜⵜⵓⵙⵎⴰⴳⵍⵏ ⵙ ⵜⵎⵙⵙⵓⴳⵓⵔⵜ ⵏ ⵜⵎⵙⵎⵓⵏⵜ, 
ⵙ ⵓⵙⴽⴰⵏ ⵖⵔ ⵜⵏⴰⵎⵓⵔⵉⵜ ⵏⵏⵙⵏ ⴷ ⵜⵣⵣⵓⵍⵜ ⵏⵏⵙⵏ ⴷ ⵓⴷⵖⴰⵔ ⵏ ⵜⵣⴷⵓⵖⵜ ⵏⵏⵙⵏ ⴷ 
ⵜⵓⵏⵖⵉⵍⵜ ⵏ ⵜⵙⴰⵟⵟⴼⵜ ⵜⴰⵎⴳⴳⴰⵔⵓⵜ ⵏ ⵓⵙⵎⴰⵢⵏⵓ ⵏ ⵓⵙⵉⵔⴰ ⵏ ⵜⵎⵙⵎⵓⵏⵜ ; 

-	 ⵜⴰⵏⴰⴹⵜ ⵅⴼ ⵉⵎⵓⵙⵙⵓⵜⵏ ⵏ ⵜⵎⵙⵎⵓⵏⵜ ⵉⵙⵙⴽⴰⵏⵏ ⵉⵙⵓⴼⵖⵏ ⵏⵏⵙ ⵣⴳ ⵡⴰⵎⵉ 
ⵉⵜⵜⵡⴰⵚⴽⵓ, ⵎⴰⵔⴰ ⵉⵜⵜⵅⵚⵚⴰ ⴰⵖⴰⵡⴰⵙ ⵏ ⵜⵡⵓⵔⵉ ⵏⵏⵙ ⵉ ⵖⴰ ⵉⵜⵜⵡⴰⴳⴳⵏ ⴷⵉ 
ⴽⵕⴰⴹ ⵏ ⵉⵙⴳⴳⵯⴰⵙⵏ ⵉ ⴷ ⵉⴳⴳⵓⵔⵏ, ⵙ ⵓⵙⵓⵜⴳ ; 

-	 ⵜⵉⵍⴳⴰⵎⵉⵏ ⵜⵓⴷⴷⵉⵙⵉⵏ ⵉ ⵓⵏⵓⴳⴳⴰ ⵏ ⵜⵎⵙⵎⵓⵏⵜ ⴷ ⵓⵙⵓⵔⵙ ⵏⵏⵙ ⴰⵥⵕⴼⴰⵏ ⴷ 
ⵜⵏⵓⵟⵟⴰⴼ ⵏⵏⵙ ⴷ ⵡⴰⵜⵉⴳ ⵏ ⵡⴰⴳⵍⴰ ⵏⵏⵙ ⵉⵜⵜⵎⵓⵜⵜⵓⵢⵏ ⴷ ⵡⵏⵏⵉ ⵓⵔ ⵉⵜⵜⵎⵓⵜⵜⵓⵢⵏ 
ⵉⵍⵍⴰⵏ ⵖⵔ ⵜⵎⵙⵎⵓⵏⵜ ⵉ ⵜⵅⵙ ⴰⴷ ⵖⴰⵔⵙ ⵢⵉⵍⵉ ⴷⴳ ⵢⵉⵎⴰⵍ.

-	 ⵜⵓⵏⵖⵉⵍⵜ ⵏ ⵜⴰⵏⴰⴹⵜ ⵏ ⵉⵎⴷⵉⵡⴰⵍ ⵏ ⵓⵏⴳⵎⴰⵎ ⵉⵥⵍⵉⵏ ⴷⵉ ⵜⵎⵙⵎⵓⵏⵜ, ⵉⵜⵜⵉⵛⵛⵏ 
ⵜⵓⵔⴰⴳⵜ ⴰⴷ ⵙⵙⵏⴽⴷⵏ ⵜⵓⵜⵜⵔⴰ ⵏ ⵢⵉⴽⵣ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ ⵉ 
ⵜⵎⵙⵎⵓⵏⵜ, ⴷⴰⴳⵙ ⵜⴰⵍⴳⴰⵎⵜ ⵏ ⵉⴳⵎⴰⵎⵏ ⵉⵃⴹⴰⵕⵏ.

ⵉⵅⵚⵚⴰ ⵉⵏⵉⴳⵉ ⵙ ⵜⵓⵍⵓⵜ ⵏ ⵉⴳⵔⵔⵓⵊⵏ ⵅⴼ ⵉⵏⵜⵜⴰⵎⵏ ⴷ ⵉⵙⴷⴰⵡⵏ ⵉⵎⵍⴰⵏ ⵙⵏⵏⵊ.

ⴰⵎⵏⵏⵉ 4

ⵙ ⵎⴰⵎⵛ ⵉ ⴷ ⵢⵓⵙⴰ ⴷⴳ ⵉⵙⵡⴰⵔⵏ ⵏ ⵓⵎⵏⵏⵉ 9 ⵣⴳ ⵓⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 
1.58.376 ⵉ ⴷ ⵉⴼⴼⵖⵏ ⴷⵉ 3 ⵊⵓⵎⴰⴷⴰ ⴰⵎⵣⵡⴰⵔⵓ 1378 (15 ⵏⵓⵡⴰⵏⴱⵉⵔ 1958) 
ⵉⵎⵍⴰⵏ, ⵉⵔⵣⵣⵓ ⵓⵏⴱⴱⴰⴹ ⴷⴰⵜ ⵅⴼ ⵉⵡⵜⵜⴰⵙⵏ ⵏ ⵜⵎⵙⵎⵓⵏⵜ ⴷ ⵉⵎⴰⵙⵙⵏ ⵏ ⵜⵡⵓⵔⵉ ⵏⵏⵙ 
ⴷⴳ ⵢⵉⵊⵊ ⵏ ⵓⵣⵎⵣ ⵏ ⴽⵕⴰⴹ ⵏ ⴰⵢⵢⵓⵔⵏ ⵣⴳ ⵓⵙⴰⴽⵓⴷ ⵏ ⵓⵙⵔⵓⵙ ⵏ ⵜⵓⵜⵜⵔⴰ ⵏ ⵜⵓⴽⵣⴰ ⵙ 
ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ.

ⴰⵎⵏⵏⵉ 5

ⵉⵙⵇⴰⴷⴰ ⵓⵏⴱⴱⴰⴹ ⵜⵓⵜⵜⵔⴰ ⵏ ⵜⵓⴽⵣⴰ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵉ ⵓⵏⴼⵍⵓⵙ ⴰⵎⴰⵜⴰⵢ 
ⵏ ⵜⵏⴱⴰⴹⵜ, ⵉⵙⵎⵓⵏⴰ ⴰⴽⵉⴷⵙ ⴰⵔⵔⴰⵜⵏ ⵉ ⴷ ⵢⵓⵙⴰⵏ ⴷⴳ ⵓⵎⵏⵏⵉ 3 ⵙⵏⵏⵊ ⴷ ⵜⵏⵓⵟⵟⴰⴼ ⵏ 
ⵓⵔⵣⵣⵓ ⵉ ⵅⴼ ⵉⵙⴹⵕⵚ ⵓⵎⵏⵏⵉ 4 ⵙⵏⵏⵊ ⵙ ⵓⵙⵓⵜⴳ ⵅⴼ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ 
ⵏ ⵜⵎⵙⵎⵓⵏⵜ. 

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵎⵏⵏⵉ 6

ⵉⵙⵙⴽⴽⴰ ⵓⵏⴼⵍⵓⵙ ⴰⵎⴰⵜⴰⵢ ⵏ ⵜⵏⴱⴰⴹⵜ ⴰⵙⴷⴰⵡ ⵏ ⵜⵓⵜⵜⵔⴰ ⵉ ⵓⵎⴰⵡⵙⴰⵙ ⵉⵜⵜⵓⵙⵎⴰⴳⵍⵏ 
ⵙ ⵜⵥⵕⴼⵜ ⴷ ⵜⵏⴱⴰⴹⵉⵏ ⵜⵓⵏⴱⵉⴹⵉⵏ ⵜⵉⵎⵏⵜⴰⵢⵉⵏ ⵙ ⵉⵎⵓⵙⵙⵓⵜⵏ ⵏ ⵜⵎⵙⵎⵓⵏⵜ ⵃⵎⴰ ⴰⴷ 
ⵉⵏⵉⵏ ⵜⴰⵏⵏⴰⵢⵜ ⵏⵏⵙⵏ, ⴷⴼⴼⵉⵔ ⵉ ⵉⵥⵕⵉ ⵏ ⵜⵏⵓⵟⵟⴰⴼ ⵏ ⵓⵔⵣⵣⵓ ⵉⵄⴷⵓⵏ ⴷ ⵓⵙⵏⵜⵎ ⴱⵍⵍⵉ 
ⴷⴰⴳⵙ ⴷⵉ ⵜⵎⵙⵎⵓⵏⵜ ⵜⵉⴼⴰⴷⵉⵡⵉⵏ ⵉⵜⵜⵡⴰⵙⴹⵕⵚⵏ ⵃⵎⴰ ⴰⴷ ⴰⵎⵥⵏ ⵜⵓⴽⵣⴰ ⵙ ⵓⴼⵔⵉⵙ 
ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ, ⵓⴳⴳⴰⵔ ⴱⵍⵍⵉ ⴰⵇⵇⴰ ⴰⵔⵔⴰⵜⵏ ⵏ ⵜⵉⵍⴰⵡⵜ ⴷⴳ ⵓⵙⴷⴰⵡ.

ⵉⵅⵣⵣⵔ ⵓⵎⴰⵡⴰⵙ ⴰⵎⵣⵡⴰⵔⵓ ⴷⵉ ⵜⵏⵓⵟⵟⴰⴼ ⵏ ⵜⵖⵓⵔⵉ ⵏ ⵜⵓⵜⵜⵔⴰ.

ⴰⵎⵏⵏⵉ 7

ⵜⵜⵉⵛⵛⵏ ⵜⵓⴽⵣⴰ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ ⵙ ⵓⵎⵕⵚⵓⵎ ⵉⵜⵜⵙⵡⵓⵜⵜⵓⵏ 
ⴰⵜⵉⴳ ⴰⵎⵇⵔⴰⵏ ⵇⵇⴰⵄ ⵏ ⵡⴰⴳⵍⴰ ⵉⵣⵎⵔⵏ ⴰⴷ ⵢⵉⵍⵉ ⵖⵔ ⵜⵎⵙⵎⵓⵏⵜ.

ⵜⵜⵙⵇⴰⴷⴰⵏ ⴰⵎⵕⵚⵓⵎ ⵖⵔ ⵜⵎⵙⵎⵓⵏⵜ, ⵉⵜⵜⴼⴼⵖ ⴷ ⴷⴳ ⵓⵖⵎⵉⵙ ⴰⵎⴰⴷⴷⵓⴷ. 

ⴰⵎⵏⵏⵉ 8

ⵙ ⵉⵙⵡⴰⵔⵏ ⵏ ⵙⵉⵏ ⵏ ⵉⴳⵟⵟⵓⵎⵏ ⵉⵎⴳⴳⵓⵔⴰ ⵣⴳ ⵓⵎⵏⵏⵉ 9 ⵣⴳ ⵓⴹⴰⵀⵉⵕ ⴰⵛⴰⵔⵉⴼ 
ⵓⵟⵟⵓⵏ 1.58.376 ⵉ ⴷ ⵉⴼⴼⵖⵏ ⴷⵉ 3 ⵊⵓⵎⴰⴷⴰ ⴰⵎⵣⵡⴰⵔⵓ 1378 (15 ⵏⵓⵡⴰⵏⴱⵉⵔ 1958) 
ⵉⵄⴷⵓⵏ, ⵜⵣⵎⵔ ⴽⵓ ⵜⴰⵎⵙⵎⵓⵏⵜ ⵓⵎⵉ ⵉⵜⵜⵡⴰⴽⵣ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ ⴰⴷ 
ⵜⴻⵜⵜⵔ ⵜⵓⵔⴰⴳⵜ, ⵃⵎⴰ ⴰⴷ ⵜⴳⴳ ⵙ ⵣⵖⴰⵔⵙ ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ ⵉⵛⵜ 
ⵏ ⵜⵡⴰⵍⴰ ⴷⴳ ⵓⵙⴳⴳⵯⴰⵙ, ⵙ ⵜⴼⴰⴷⵉⵡⵉⵏ ⵉ ⵅⴼ ⵉⵙⴹⵕⵚ ⵓⵎⵏⵏⵉ 9 ⵉⵎⵍⴰⵏ, ⵙ ⵓⵣⵔⴰⴽ ⵏ 
ⵎⴰⵏⴰ ⴰ : 

-	 ⴰⴷ ⵣⵔⴽⵏ ⴱⵍⵍⵉ ⵜⵉⵏⵄⴰⵛⵉⵏ ⵉ ⵙⵎⵓⵏⵏⵜ ⴰⴷ ⵜⵜⵡⴰⵇⴰⵕⴹⵏⵜ ⵅⴼ ⵎⴰ ⵏ ⵡⵓⵎⵉ 
ⵥⵍⵉⵏⵜ ;

-	 ⴰⴷ ⵉⴷⴰⵔⵏⵜ ⴰⵜⵉⴳ ⵉⵎⵉⵍⵖ ⵉ ⵣⵎⵔⵏⵜ ⴰⴷ ⵙⵎⵓⵏⵏⵜ ⵣⵉ ⵜⵎⵀⵍⵜ ⵏ ⵜⵓⵜⵜⵔⴰ ⵏ ⵜⵡⵍⵍⵓⵖⵜ 
ⵜⴰⴳⴷⵓⴷⴰⵏⵜ ⴷ ⵜⴼⴰⴷⵉⵡⵉⵏ ⵏⵏⵙ, ⵍⵓⵎⵎⵏ ⴰⵣⵎⵣ ⵏⵏⵙ ⴷ ⵢⵉⴳⵔ ⵏⵏⵙ ; 

	 ⵜⵜⴼⴽⴰⵏ ⵜⵓⵔⴰⴳⵜ ⴰ ⵙ ⵓⵎⵕⵚⵓⵎ ⵏ ⵜⵓⴽⵣⴰ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ. 
	 ⵉⵅⵚⵚⴰ ⵜⴰⵎⵙⵎⵓⵏⵜ, ⴷⴳ ⵓⵣⵎⵣ ⵏ ⵙⵎⵎⵓⵙ ⴷ ⵎⵔⴰⵡ ⵏ ⵓⵙⵙⴰⵏ ⴷⴰⵜ ⵉ ⵓⵙⴰⴽⵓⴷ 

ⵏ ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ, ⴰⴷ ⵜⵙⵇⴰⴷⴰ ⵉ ⵓⵏⴼⵍⵓⵙ ⴰⵎⴰⵜⴰⵢ ⵏ ⵜⵏⴱⴰⴹⵜ 

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵉⵛⵜ ⵏ ⵜⵙⴳⵓⵔⵉ ⴷⴰⴳⵙ ⵜⵉⵎⵓⵛⴰ ⵉ ⵅⴼ ⵉⵙⴹⵕⵚ ⵓⵎⵏⵏⵉ 2 ⵣⴳ ⵓⵎⵕⵚⵓⵎ ⵉ ⴷ 
ⵉⴼⴼⵖⵏ ⵙ ⵜⵙⵏⵙⵉ ⵏ ⵓⵣⵔⴼ ⵓⵟⵟⵓⵏ 004.71 ⴷⴳ ⵓⵙⴰⴽⵓⴷ ⵏ 21 ⵣⵉ ⵛⵄⴱⴰⵏ 
1391 (12 ⴽⵟⵓⴱⵕ 1971) ⵉⵇⵇⵏⵏ ⵙ ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ.

ⴰⵎⵏⵏⵉ 9

ⵙ ⵜⵙⵏⵙⵉ ⵏ ⵉⵙⵡⴰⵔⵏ ⵏ ⵓⴳⵟⵟⵓⵎ ⵡⵉⵙ ⵙⴰ ⵣⴳ ⵓⵎⵏⵏⵉ 9 ⵣⴳ ⵓⴹⴰⵀⵉⵕ ⴰⵛⴰⵔⵉⴼ 
ⵓⵟⵟⵓⵏ 1.58.376 ⵉ ⴷ ⵉⴼⴼⵖⵏ ⴷⵉ 3 ⵊⵓⵎⴰⴷⴰ ⴰⵎⵣⵡⴰⵔⵓ 1378(15 ⵏⵓⵡⴰⵏⴱⵉⵔ 
1985) ⵉⵎⵍⴰⵏ, ⵅⵎⵎⵉⵏⵉ ⵉⵜⵜⵡⴰⵍⴰ ⵓⵏⴱⴱⴰⴹ ⴰⵇⵇⴰ ⵜⴰⵎⵙⵎⵓⵏⵜ ⵓⵎⵉ ⵡⵛⴰⵏ ⴰⴼⵔⵉⵙ ⵏ 
ⵜⵏⴰⴼⵓⵜ ⵜⴰⴳⴷⵓⴷⴰⵏⵜ ⵓⵔ ⵜⵣⵔⵉⴽ ⵜⵉⵎⵔⵉⵙⵉⵏ ⵏⵏⵙ ⵜⵓⵍⴳⵉⵏⵉⵏ ⵏⵉⵖ ⵜⵉⵎⵔⵉⵙⵉⵏ ⵉⵎⵍⴰⵏ 
ⴷⴳ ⵓⵣⵔⴼ ⵏⵏⵙ ⴰⴷⵙⵍⴰⵏ, ⵙⵙⴽⴽⴰⵏⵏ ⴰⵙ ⴰⵙⵎⵉⴳⵍ ⵃⵎⴰ ⴰⴷ ⵜⴰⴼ ⴰⴼⵙⵙⴰⵢ ⵉ ⵓⵙⵓⵔⵙ 
ⵏⵏⵙ ⴷⴳ ⵓⵣⵎⵣ ⵏ ⴽⵕⴰⴹ ⵏ ⴰⵢⵢⵓⵔⵏ. ⵎⴰⵔⴰ ⵓⵔ ⵜⴰⵔⵔⵉ ⵜⵎⵙⵎⵓⵏⵜ ⵅⴼ ⵓⵙⵎⵉⴳⵍ ⵉⵎⵍⴰⵏ, 
ⵉⵜⵜⵉⵏⵉ ⵜ ⵓⵏⴱⴱⴰⴹ ⵉ ⵓⵏⴼⵍⵓⵙ ⴰⵎⴰⵜⴰⵢ ⵉⵙⵙⴽⴰⵏⵏ ⵜⴰⵎⵙⴰⵔⵜ ⵉ ⵓⵎⴰⵡⴰⵙ ⴰⵎⵣⵡⴰⵔⵓ 
ⵃⵎⴰ ⴰⴷ ⵉⵖⵜⵙ ⵎⵉⵏ ⵖⴰ ⵉⵏⵉⵏ ⵅⴰⴼⵙ. 

ⴰⵎⵏⵏⵉ 10

ⵉⵅⵚⵚⴰ ⵜⵉⵎⵙⵎⵓⵏⵉⵏ ⵓⵎⵉ ⵓⴽⵣⵏ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ ⴰⴷ ⵟⵟⴼⵏⵜ 
ⵜⴰⵎⵙⵙⵉⴹⵏⵜ ⵏⵏⵙⵏⵜ, ⵙ ⵎⴰⵎⵛ ⵉ ⴷ ⵢⵓⵙⴰ ⴷⵉ ⵜⴼⴰⴷⵉⵡⵉⵏ ⵉⵙⵡⵓⵜⵜⵓⵏ ⴷⵉ ⵜⵖⵜⴰⵙⵜ ⵏ 
ⵜⵏⴱⴰⴹⵜ ⵜⵓⵏⴱⵉⴹⵜ ⵉⵜⵜⵓⵙⵎⴰⴳⵍⵏ ⵙ ⵜⵥⵕⴼⵜ.

ⴷⴳ ⵓⵔⴰⵊⵉ ⵏ ⵓⴼⵓⵖ ⵏ ⵜⵖⵜⴰⵙⵜ ⵉⵎⵍⴰⵏ, ⵉⵙⴽⴰⵏ ⵓⵏⵙⵙⵉⵅⴼ ⵏ ⵜⵎⵙⵎⵓⵏⵜ ⵜⵉⵍⴳⴰⵎⵉⵏ 
ⵜⵓⴷⴷⵉⵙⵉⵏ ⵏ ⵓⵏⵓⴳⴳⴰ ⴰⵥⵕⴼⴰⵏ ⵏ ⵜⵎⵙⵎⵓⵏⵜ ⴷ ⵎⵉⵏ ⵖⴰⵔⵙ ⵏ ⵡⴰⴳⵍⴰ ⵉⵜⵜⵎⵓⵜⵜⵓⵢⵏ ⵏⵉⵖ 
ⵓⵔ ⵉⵜⵜⵎⵓⵜⵜⵓⵢⵏ. 

ⵜⵜⵙⵙⴽⴽⴰⵏⵜ ⵜⵎⵙⵎⵓⵏⵉⵏ ⴽⵓ ⴰⵙⴳⴳⵯⴰⵙ ⵉ ⵓⵏⴼⵍⵓⵙ ⴰⵎⴰⵜⴰⵢ ⵏ ⵜⵏⴱⴰⴹⵜ ⴰⵔⵔⴰⵜⵏ 
ⵉⵎⵍⴰⵏ, ⵉⵜⵜⴳ ⵅⴰⴼⵙⵏⵜ ⵉⵏⵉⴳⵉ ⵢⵉⵊⵊ ⵏ ⵓⵎⵓⵣⴰⵢ ⴰⵎⵙⵙⵉⴹⵏ, ⵉⵜⵜⵡⴰⵣⵎⵎⴻⵎ ⵢⵉⵙⵎ ⵏⵏⵙ 
ⴷⴳ ⵓⵏⴳⵎⴰⵎ ⴰⵏⴰⵎⵓⵔ ⵏ ⵉⵎⵓⵣⴰⵢⵏ ⵉⵎⵙⵙⵉⴹⵏⵏ. 

ⴰⵎⵏⵏⵉ 11

ⵜⵜⵖⵜⵙⵏ ⴰⴷ ⴽⴽⵙⵏ ⵜⵓⴽⵣⴰ ⵙ ⵓⴼⵔⵉⵙ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ ⵙ ⵓⵎⵕⵚⵓⵎ 
ⵉⵜⵜⵉⴷⴰⵔⵏ ⴰⵙⵏⵥⵉ.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵜⵜⵙⵙⴽⴽⴰⵏ ⵜⵉⴽⴽⵙⵜ ⵉⵎⵍⴰⵏ ⵖⵔ ⵜⵎⵙⵎⵓⵏⵜ ⵏⵏⵉ ⵓⵛⴰ ⵜⴻⵜⵜⴼⵖ ⴷ ⴷⴳ ⵓⵖⵎⵉⵙ 
ⴰⵎⴰⴷⴷⵓⴷ.

ⴰⵎⵏⵏⵉ 12

ⵉⵙⴽⴰⵔ ⴰⵣⵣⴳⵉⵔ ⵏ ⵓⵎⵕⵚⵓⵎ ⵉ ⴷ ⵉⴼⴼⵖⵏ ⴷⴳ ⵓⵖⵎⵉⵙ ⴰⵎⴰⴷⴷⵓⴷ, ⴰⵎⴰⵡⵙⴰⵙ 
ⵏ ⵓⴳⵏⵙⵓ ⴷ ⵓⵎⴰⵡⵙⴰⵙ ⵏ ⵜⵥⵕⴼⵜ ⴷ ⵜⵙⵙⵓⵍⴳⴰ ⴷ ⵓⵏⴼⵍⵓⵙ ⴰⵎⴰⵜⴰⵢ ⵏ ⵜⵏⴱⴰⴹⵜ, ⴽⵓ ⵉⵊⵊ 
ⵙ ⵎⵉⵏⵣⵉ ⵉⵜⵜⵓⵙⵎⴰⴳⵍ.

ⵉⵜⵜⵡⴰⵔⵉ ⴷⵉ ⵕⵕⴱⴰⵟ 28 ⴷⵉ ⵍⵇⵉⵄⴷⴰ 1425 (10 ⵉⵏⵏⴰⵢⵔ 2005).

ⴰⵙⴳⵎⴹ : ⴷⵔⵉⵙ ⵊⵟⵟⵓ

ⵉⵙⴳⵎⴹ ⵅⴰⴼⵙ ⵙ ⵓⵣⴷⴷⵓⵢ

ⴰⵎⴰⵡⵙⴰⵙ ⵏ ⵓⴳⵏⵙⵓ , 

ⴰⵙⴳⵎⴹ : ⵎⵚⵟⴰⴼⴰ ⵙⵙⴰⵀⵍ

ⴰⵎⴰⵡⵙⴰⵙ ⵏ ⵜⵥⵕⴼⵜ ⴷ ⵜⵙⵙⵓⵍⴳⴰ, 

ⴰⵙⴳⵎⴹ : ⴼⵜⵃ ⵍⵍⴰⵀ ⵓⵍⵄⵍⵓ

ⴰⵏⴼⵍⵓⵙ ⴰⵎⴰⵜⴰⵢ ⵏ ⵜⵏⴱⴰⴹⵜ, 

ⴰⵙⴳⵎⴹ : ⵄⴱⴷⵚⵚⴰⴷⵇ ⵕⵕⴰⴱⵉⵄ.



 43

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵣⵔⴼ ⵓⵟⵟⵓⵏ 00471 ⴷⴳ ⵓⵙⴰⴽⵓⴷ ⵏ 21 ⵛⵄⴱⴰⵏ 1391

(12 ⴽⵟⵓⴱⵕ 1971) ⵉⵇⵇⵏⵏ ⵙ ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ

ⵜⴰⵎⴰⵢⵜ ⵉ ⵕⴱⴱⵉ; 

ⵉⵜⵍⵉ ⴰⵛⴰⵔⵉⴼ- ⴷⴳ ⵓⴳⵏⵙⵓ ⵏⵏⵙ : 

(ⵍⵃⴰⵙⴰⵏ ⴱⵏ ⵎⵓⵃⵎⵎⴷ ⴱⵏ ⵢⵓⵙⴼ ⴱⵏ ⵍⵃⴰⵙⴰⵏ ⴰⴷ ⴽⵉⴷⵙ ⵢⵉⵍⵉ ⵕⴱⴱⵉ),

ⴰⴷ ⵉⵜⵜⵡⴰⵙⵙⵏ ⵣⴳ ⵓⴹⴰⵀⵉⵕ ⴰ ⴰⵛⴰⵔⵉⴼ ⴰⴷ ⵜ ⵉⵙⴰⵜⵜⵓⵢ ⵕⴱⴱⵉ ⴰⵇⵇⴰ:

ⵙ ⵓⴱⴷⴷⵉ ⵅⴼ ⵓⴷⵓⵙⵜⵓⵔ ⵍⵓⵎⵎⵏ ⴰⵎⵏⵏⵉ 26 ⵣⵣⴰⴳⵙ ; 

ⵙ ⵜⵢⵢⵉⵀⵜ ⵏ ⵓⵙⵇⵇⵉⵎ ⵏ ⵉⵎⵓⵔⴰ,

ⵏⵙⵙⵖⵣⵏ ⵅⴼ ⵓⵣⵔⴼ ⵀⴰ ⴰⴹⵕⵉⵚ ⵏⵏⵙ : 

ⴰⵎⵏⵏⵉ 1

ⵉⵅⵚⵚⴰ ⵓⵍⴰ ⴷ ⵉⵊⵊ ⵓⵔ ⵉⵜⵜⵙⵏⵎⴰⵍⴰ ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ, ⵏⵉⵖ 
ⴰⴷ ⵜⵜ ⵉⴳⴳ, ⵏⵉⵖ ⴰⴷ ⵣⵣⴰⴳⵙ ⵉⴱⵔⵔⵃ, ⴷⴳ ⵓⴱⵔⵉⴷ ⵏⵉⵖ ⴷⴳ ⵉⴷⵖⴰⵔⵏ ⵉⴳⴷⵓⴷⴰⵏⵏ 
ⵏⵉⵖ ⴷⵉ ⵜⵓⴷⵔⵉⵏ ⵏ ⵉⵡⴷⴰⵏ, ⵙ ⵛⴰ ⵏ ⵜⵖⴰⵔⴰⵙⵜ ⵖⵉⵔ ⵙ ⵜⵓⵔⴰⴳⵜ ⵏ ⵓⵏⴼⵍⵓⵙ ⴰⵎⴰⵜⴰⵢ ⵏ 
ⵜⵏⴱⴰⴹⵜ. 

ⵜⵜⵉⵏⵉⵏ ⵉ ⵜⵓⵜⵜⵔⴰ ⵙ ⵜⵡⵍⵍⵓⵖⵜ ⴽⵓ ⴰⵙⵓⵜⵔ ⵏ ⵓⴳⴷⵓⴷ ⵃⵎⴰ ⴰⴷ ⵢⴰⵎⵥ ⵙ ⵛⴰ ⵏ 
ⵉⵎⴰⵙⵙⵏ (ⵍⵓⵎⵎⵏ ⵜⵓⵜⵜⵔⴰ ⴷ ⵓⵙⵎⵓⵏⵉ ⵏ ⵜⵏⵄⴰⵛⵉⵏ ⴷ ⵜⵙⵓⵔⵉ  ⴷ ⵜⵎⵏⵣⵉⵡⵜ ⵏ ⵜⵎⴰⵜⴰⵔⵜ 
ⵜⴰⵣⵣⵓⵍⴰⵏⵜ ⴷ ⵜⴼⵓⴳⵍⵉⵡⵉⵏ ⴷ ⵜⵎⵖⵔⵉⵡⵉⵏ ⵏ ⵛⵛⴹⵉⵃ ⴷ ⵉⴳⴰⴷⴰⵣⵏ ⵏ ⵓⴼⵓⵍⴽⵉ ⴷ 
ⵓⴼⵕⵕⵊ ⴷ ⵜⵎⵖⵔⵉⵡⵉⵏ ⵏ ⵓⵥⴰⵡⴰⵏ) ⵜⵉⵏⵄⴰⵛⵉⵏ ⵏⵉⵖ ⵉⵙⴽⴽⵉⵏⵏ ⵏⵉⵖ ⵉⵢⴰⴼⵓⵜⵏ, ⵜⵜⵉⵛⵛⵏ ⵜⵏ 
ⵎⴰⵕⵕⴰ ⵏⵉⵖ ⴰⵣⴳⵏ ⵣⵣⴰⴳⵙⵏ ⵉ ⵜⵏⴰⴼⵓⵜ ⵏ ⵓⵙⵏⵜⵉ ⵏ ⵓⴼⵓⵍⴽⵉ, ⵏⵉⵖ ⵉ ⵛⴰ ⵏ ⵓⵏⴳⵎⴰⵎ ⵏⵉⵖ 
ⵉⵡⴷⴰⵏ ⵏⵏⵉⴹⵏ, ⴱⵍⴰ ⵎⴰ ⵏⵉⴷⴰⵔ ⴰⵇⵎⵎⴰⵕ ⵉ ⵅⴼ ⴷ ⵓⵙⴰⵏ ⴰⵟⵟⴰⵚ ⵏ ⵉⴹⵕⵉⵚⵏ.

ⵜⵓⵙⵎⵉⵔⵜ ⵏⵉⵖ ⴰⵙⴱⵉⵔⵔⵃ ⵙ ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ ⵍⵓⵎⵎⵏ ⵙ 
ⵜⴱⵔⵉⴷⵜ ⵏ ⵜⵏⵖⵎⴰⵙⵜ ⴷ ⵡⴰⴳⴰⵍ ⵏ ⵜⵓⵙⵎⵉⵔⵉⵏ ⴷ ⵜⵥⵕⵉⴳⵉⵏ ⴷ ⵜⵓⵙⵎⵉⵔⵉⵏ ⵏ ⵜⵙⵓⵔⵉ, 
ⵡⴰⵅⵅⴰ ⵉ ⵖⴰ ⵉⵍⵉⵏⵜ ⴱⴹⴰⵏⵜ ⴷⵉ ⵜⵓⴷⵔⵉⵏ ⵏⵉⵖ ⵙ ⵛⴰ ⵏ ⵡⴰⵎⵎⴰⴽ ⵏⵏⵉⴹⵏ ⵣⴳ ⴰⵎⵎⴰⴽⵏ ⵏ 

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵜⵏⵖⵎⴰⵙⵜ, ⵉⵅⵚⵚⴰ ⵓⵔ ⵜⵜⵡⴰⴳⴳⵏⵜ ⵖⵉⵔ ⵎⴰⵔⴰ ⵡⵛⴰⵏ ⵅⴰⴼⵙⵏⵜ ⵜⵓⵔⴰⴳⵜ ⴷⵉ ⵜⵓⵜⵜⵔⴰ 
ⴰ, ⵓⵛⴰ ⵉⴷⴰⵔⵏ ⴷⵉ ⵜⵙⵓⵎⵔⵜ ⵓⵟⵟⵓⵏ ⵏ ⵜⵓⵔⴰⴳⵜ ⵉ ⵅⴼ ⵉⵙⴹⵕⵚ ⵓⴳⵟⵟⵓⵎ ⴰⵎⵣⵡⴰⵔⵓ 
ⵙⵏⵏⵊ.

ⴰⵎⵏⵏⵉ 2

ⵜⵜⴽⴽⵙⵏ ⵣⴳ ⵜⵓⵜⵜⵔⴰ ⵏ ⵜⵓⵔⴰⴳⵜ ⵉⵎⵍⴰⵏ: 

ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ ⵉⵜⵜⴳⴳ ⵓⵎⵢⴰⵡⴰⵙ ⴰⵏⴰⵎⵓⵔ, ⵙ ⵎⴰⵎⵛ ⵉ ⴷ -	
ⵢⵓⵙⴰ ⴷⴳ ⵓⵎⵏⵏⵉ 9 ⵣⴳ ⵓⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 1.57.099, ⵉ ⴷ ⵉⴼⴼⵖⵏ ⴷⵉ 26 
ⵕⵎⴹⴰⵏ 1376 (27 ⵉⴱⵔⵉⵔ 1957), ⵉ ⵜⵓⵚⴽⴰ ⵏ ⵓⵎⵢⴰⵡⴰⵙ ⴰⵏⴰⵎⵓⵔ. 

ⵜⵓⵜⵜⵔⴰ ⴷ ⵓⵙⵎⵓⵏⵉ ⵏ ⵜⵏⵄⴰⵛⵉⵏ ⵙ ⵜⴱⵔⵉⴷⵜ ⵜⴰⴱⵍⴷⵉⵜ.-	

ⴰⵎⵏⵏⵉ 3

ⵜⵣⵎⵔ ⴰⴷ ⵜⴻⵜⵜⵡⴰⵛⵕⴹ, ⵅⵎⵎⵉⵏⵉ ⵉ ⵖⴰ ⵡⵛⵏ ⵜⵓⵔⴰⴳⵜ ⵉ ⵅⴼ ⵉⵙⴹⵕⵚ ⵓⵎⵏⵏⵉ 
ⴰⵎⵣⵡⴰⵔⵓ ⵙⵏⵏⵊ, ⵜⴱⴱⴰⵢⵜ ⵜⵓⵛⵛⵉⵍⵜ ⵓⵔ ⵉⵄⴷⴷⵓⵏ 15% ⵣⵉ ⵜⵏⵄⴰⵛⵉⵏ ⵉⵜⵜⵡⴰⵟⵟⴼⵏ ⵉ 
ⵜⵏⴰⴼⵓⵜ ⵏ ⵉⵙⵏⵜⵉⵜⵏ ⵉ ⵖⴰ ⵉⵍⵍⴰ ⵜⴰⵏⴰⴼⵓⵜ ⵜⴰⴳⴷⵓⴷⴰⵏⵜ ⵉⵜⵜⴱⴰⵏⵏ ⴷⵉ ⵜⵓⵔⴰⴳⵜ ⵉⵎⵍⴰⵏ. 

ⵜⴻⵜⵜⴳⴳ ⵜⴰⴱⴱⴰⵢⵜ ⴰ ⵜⴰⵎⵙⵙⵓⴳⵓⵔⵜ ⵏ ⵜⴷⵉⵡⴰⵏⵜ ⴷ ⵉⵔⴳⴰⵢⵏ ⵡⴰⵔ ⵓⵙⵔⵉⴷⵏ ⵙ 
ⵜⴼⴰⴷⵉⵡⵉⵏ ⵉ ⵅⴼ ⵉⵙⴹⵕⵚ ⵓⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 1.62.325 ⵉ ⴷ ⵉⴼⴼⵖⵏ ⴷⵉ 13 
ⵕⴰⵊⴱ 1382(10 ⴷⵓⵊⴰⵏⴱⵉⵔ 1962) ⵅⴼ ⵜⵎⵙⴰⵔⵜ ⵏ ⵉⵣⵔⴼⴰⵏ ⵏ ⵉⵎⵥⵍⴰⴹ.

ⴰⵎⵏⵏⵉ 4

ⵓⵔ ⵜⵜⵉⵛⵛⵏ ⵜⵓⵔⴰⴳⵜ, ⴷⵉ ⵜⵓⵜⵜⵔⴰ ⵜⴰⴳⴷⵓⴷⴰⵏⵜ, ⵖⵉⵔ ⴷⴳ ⵉⵙⵏⵜⵉⵢⵏ ⵏⵉⵖ 
ⵉⵏⴳⵎⴰⵎⵏ ⵉ ⵖⴰ ⵉⵍⵍⴰ ⴰⵙⵖⵉⵎ ⴷⵉ ⵍⵎⵖⵔⵉⴱ ⵉⵜⵜⵡⴰⵙⵔⵙⵏ ⵙ ⵓⴼⵔⵉⵙ ⵓⵍⴳⵉⵏ. 

ⴰⵎⵏⵏⵉ 5

ⵜⴻⵜⵜⵉⵍⵉ ⵜⵎⵔⵔⵓⵜ ⵅⴼ ⵓⵏⵓⴼⵏ ⵏ ⵓⵎⵏⵏⵉ ⴰⵎⵣⵡⴰⵔⵓ ⵣⴳ ⵓⵣⵔⴼ ⴰ ⵙ ⵓⵔⴳⴰⵢ ⵊⴰⵔ 
200 ⴷ 2.000 ⴷⵔⵀⵎ.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵜⴻⵜⵜⵉⵍⵉ ⵜⵙⵏⵙⵉ ⵏ ⵜⵎⵔⵔⵓⵜ ⵉ ⵅⴼ ⵉⵙⴹⵕⵚ ⵓⵎⵏⵏⵉ ⵉⵄⴷⵓⵏ ⵅⴼ ⵓⵏⵎⵀⴰⵍ 
ⴰⵎⵙⵜⴳⴳⴰⵔ ⵅⴼ ⵜⵥⵕⵉⴳⵜ ⵏ ⴽⵓ ⴰⵖⵎⵉⵙ ⵏⵉⵖ ⵏ ⵓⵖⵎⵉⵙ ⴰⵣⵎⵣⴰⵏ, ⵉⴼⵙⵔ ⵜⵓⵙⵎⵉⵔⵉⵏ ⵉ 
ⵅⴼ ⵉⵙⴹⵕⵚ ⵓⴳⵟⵟⵓⵎ ⵡⵉⵙ ⴽⵕⴰⴹ ⵣⴳ ⵓⵎⵏⵏⵉ ⴰⵎⵣⵡⴰⵔⵓ ⵙ ⵓⵎⴳⴰⵍ ⵏ ⵉⵙⵡⴰⵔⵏ ⵏⵏⵙ.

ⴰⵎⵏⵏⵉ 6

ⴽⵓ ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ ⵜⴻⵜⵜⵡⴰⵙⴱⵔⵔⵃ ⵏⵉⵖ ⴰⴷ ⵜⴻⵜⵜⵡⴰⵙⵏⵎⴰⵍⴰ 
ⵏⵉⵖ ⴰⴷ ⵜⴻⵜⵜⵡⴰⵣⵣⴳⵔ, ⵙ ⵎⴰⵎⵛ ⵉ ⴷ ⵢⵓⵙⴰ ⴷⵉ ⵜⴼⴰⴷⵉⵡⵉⵏ ⵉ ⵅⴼ ⵉⵙⴹⵕⵚ ⵓⴳⵟⵟⵓⵎ 
ⴰⵎⵣⵡⴰⵔⵓ ⵣⴳ ⵓⵎⵏⵏⵉ ⴰⵎⵣⵡⴰⵔⵓ, ⵉ ⵡⴰⵔⵔⴰⵣ ⵏ ⵉⵔⴳⴰⵢⵏ ⵉⵔⴳⴰⵢⵏ ⵏⵏⵉ ⴷ ⵜⵎⴽⵕⴰⴹ ⴷ 
ⵉⵎⵖⵣⴰⴷⵏ ⵉ ⵅⴼ ⴷ ⴼⴼⵖⵏ ⵉⴱⴹⵉⵢⵏ ⵉⵣⵔⴼⴰⵏⵏ ⴷⵉ ⵜⵎⵙⵔⴰⵢⵉⵏ ⵏ ⵉⵣⵏⵏⵉⵔⵏ, ⵜⴳⴰ ⵜⵎⵔⵔⵓⵜ 
ⵏ ⵎⴰⵏⴰ ⴰ ⴰⵙⵄⴷⵓ ⵏ ⵢⵉⵊⵊ ⵏ ⵓⵢⵢⵓⵔ ⵏⵉⵖ ⵚⴹⵉⵚ ⵏ ⴰⵢⵢⵓⵔⵏ ⴷⴳ ⵓⵖⵣⵓ, ⵏⵉⵖ ⴰⵅⵍⵍⵚ ⵏ ⵜⴼⴳⵓⵔⵜ 
ⵊⴰⵔ 1.000 ⴷ 100.000 ⴷⵔⵀⵎ ⵏⵉⵖ ⵙ ⵢⵉⵊⵊ ⵣⴳ ⵉⵔⴳⴰⵢⵏ ⴰ ⵡⴰⵀⴰ. 

ⴰⵎⵏⵏⵉ 7

ⵜⵜⵙⵙⵔⵏ ⵇⵇⴰⵄ ⵉⵙⵡⴰⵔⵏ ⵉⵍⵍⴰⵏ ⵙ ⵓⵎⴳⴰⵍ ⵏ ⵓⵣⵔⴼ ⴰ, ⵍⵓⵎⵎⵏ : 

-	 ⴰⴹⴰⵀⵉⵕ ⴰⵛⴰⵔⵉⴼ ⵉ ⴷ ⵉⴼⴼⵖⵏ ⴷⵉ 7 ⵛⵡⵡⴰⵍ 1356 (11 ⴷⵓⵊⴰⵏⴱⵉⵔ 1937) 
ⵅⴼ ⵓⵙⴳⵓⵎ ⵏ ⵜⵓⵜⵜⵔⴰ ⴷ ⵓⵙⵎⵓⵏⵉ ⵏ ⵜⵏⵄⴰⵛⵉⵏ ⴷ ⵓⵕⵥⴰⵎ ⵏ ⵜⵍⴳⴰⵎⵉⵏ ⵏ ⵜⵙⵓⵔⵉ;

-	 ⴰⴹⴰⵀⵉⵕ ⴰⵛⴰⵔⵉⴼ ⵉ ⴷ ⵉⴼⴼⵖⵏ ⴷⵉ 22 ⴷⵉ ⵍⵇⵉⵄⴷⴰ 1364 (28 ⵏⵓⵡⴰⵏⴱⵉⵔ 
1945) ⵅⴼ ⵓⵙⴳⵓⵎ ⵏ ⵜⵓⵙⵎⵉⵔⵜ ⴷ ⵜⵥⵕⴳⵉⵜ ⵏ ⵜⵓⵜⵜⵔⴰ ⵏ ⵜⵡⵍⵍⵓⵖⵜ 
ⵜⴰⴳⴷⵓⴷⴰⵏⵜ ; 

-	 ⴰⵎⵏⵏⵉ 56 ⵣⴳ ⵓⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 1.58.378 ⵉ ⴷ ⵉⴼⴼⵖⵏ ⴷⵉ 3 ⵊⵓⵎⴰⴷⴰ 
ⴰⵎⵣⵡⴰⵔⵓ 1378 (15 ⵏⵓⵡⴰⵏⴱⵉⵔ 1958) ⵉⴳⴰⵏ ⴰⵎ ⵓⵣⵔⴼ ⵏ ⵜⵏⵖⵎⴰⵙⵜ. 

ⵉⵜⵜⵡⴰⵥⵕⴳ ⵓⵣⵔⴼ ⴰ ⴷⴳ ⵓⵖⵎⵉⵙ ⴰⵎⴰⴷⴷⵓⴷ ⵉⵜⵜⵡⴰⵣⴳⵔ ⵙ ⵎⴰⵎⵛ ⵉⵍⵍⴰ, 
ⵉⴳⴰ ⴰⵣⵔⴼ ⵏ ⵜⴳⵍⵍⵉⴷⵜ.

ⵉⵜⵜⵡⴰⵔⵉ ⴷⵉ ⵕⵕⴱⴰⵟ ⴷⵉ 21 ⵛⵄⴱⴰⵏ 1391 (12 ⴽⵟⵓⴱⵕ 1971).

ⵉⵙⴳⵎⴹ ⵅⴰⴼⵙ ⵙ ⵓⵣⴷⴷⵓⵢ:

ⴰⵎⴰⵡⵙⴰⵙ ⴰⵎⵣⵡⴰⵔⵓ 

ⴰⵙⴳⵎⴹ : ⵎⵓⵃⵎⵎⴷ ⴽⴰⵔⵉⵎ ⵍⵄⵎⵔⴰⵏⵉ.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵎⵕⵚⵓⵎ 2.04.970 ⵉ ⴷ ⵉⴼⴼⵖⵏ ⴷⵉ 28 ⴷⵉ ⵍⵇⵉⵄⴷⴰ 1425 
(10 ⵉⵏⵏⴰⵢⵔ 2005) ⵉ ⵜⵙⵏⵙⵉ ⵏ ⵓⵣⵔⴼ ⵓⵟⵟⵓⵏ 004.71 ⵉ ⴷ ⵉⴼⴼⵖⵏ 

ⴷⵉ 21 ⵛⵄⴱⴰⵏ 1391 (12 ⴽⵟⵓⴱⵕ 1971)

ⵉⵇⵇⵏⵏ ⵙ ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ

ⴰⵎⴰⵡⵙⴰⵙ ⴰⵎⵣⵡⴰⵔⵓ,

ⵙ ⵓⵣⵔⴼ ⵓⵟⵟⵓⵏ 004.71 ⵉ ⴷ ⵉⴼⴼⵖⵏ ⴷⵉ 21 ⵛⵄⴱⴰⵏ 1391 (12 ⴽⵟⵓⴱⵕ1971) 
ⵉⵇⵇⵏⵏ ⵙ ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ ;

ⴷⴼⴼⵉⵔ ⵉ ⵜⵖⵓⵔⵉ ⵏ ⵓⵙⵏⵜⵉ ⴷⴳ ⵓⵙⵇⵇⵉⵎ ⴰⵎⴰⵡⵙⴰⵙ ⵉⵎⵓⵏⵏ ⴷⵉ 24 ⴷⵉ 
ⵍⵇⵉⵄⴷⴰ 1425 (6 ⵉⵏⵏⴰⵢⵔ 2005),

ⴰⵎⵏⵏⵉ 1

ⵉ ⵜⵙⵏⵙⵉ ⵏ ⵉⵙⵡⴰⵔⵏ ⵏ ⵓⵎⵏⵏⵉ ⴰⵎⵣⵡⴰⵔⵓ ⵣⴳ ⵓⵣⵔⴼ ⵓⵟⵟⵓⵏ 004.71 ⵉ ⴷ 
ⵉⴼⴼⵖⵏ ⴷⵉ 21 ⵛⵄⴱⴰⵏ 1391(12 ⴽⵟⵓⴱⵕ 1971) ⵉⵇⵇⵏⵏ ⵙ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ, 
ⵉⵅⵚⵚⴰ ⴰⴷ ⵜⴻⵜⵜⵡⴰⴳⴳ ⴽⵓ ⵜⵓⵜⵜⵔⴰ ⵏ ⵜⵓⵔⴰⴳⵜ ⵙ ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ, 
ⵙⵎⵎⵓⵙ ⴷ ⴽⵕⴰⴹ ⵏ ⵓⵙⵙⴰⵏ ⵙ ⵜⴷⵔⵙⵉ ⴷⴰⵜ ⵉ ⵓⵙⵏⵎⴰⵍⴰ ⵏ ⵓⵎⵓⵙⵙⵓ.

ⵉⵅⵚⵚⴰ ⴰⴷ ⵉⵙⵔⵙ ⵜⵓⵜⵜⵔⴰ ⵢⵉⴳⵏⵙⴻⵙ ⵏ ⵜⵎⵙⵎⵓⵏⵜ ⵏⵉⵖ ⵏ ⵓⵏⴳⵎⴰⵎ ⴰⵎⴰⴷⴷⵓⴷ 
ⵉ ⵖⴰ ⵉⵍⵍⴰ ⴰⵙⵖⵉⵎ ⴷⵉ ⵍⵎⵖⵔⵉⴱ, ⵉⵜⵜⵡⴰⵚⴽⵓⵏ ⵙ ⵓⴼⵔⵉⵙ ⵓⵣⵔⵉⴼ, ⴰⴷ ⵅⴰⴼⵙ 
ⵢⴰⵎⵥ ⵜⴰⵙⴰⵟⵟⴼⵜ, ⵣⴷⴰⵜ ⵉ :

1-	 ⴰⵏⴱⴱⴰⴹ ⵏ ⵜⵎⵏⴱⴰⴹⵜ ⵏⵉⵖ ⵏ ⵜⵙⴳⴰ ⵉ ⵖⴰ ⵉⵙⵏⵎⴰⵍⴰⵏ ⴰⵎⵓⵙⵙⵓ ⵎⴰⵔⴰ ⵖⴰⵔⵙ 
ⴰⴼⵔⵉⵙ ⴰⴷⵖⵔⴰⵏ ⴷⴳ ⵓⵙⵡⵉⵔ ⵏ ⵜⵎⵏⴱⴰⴹⵜ ⵏⵉⵖ ⵏ ⵜⵙⴳⴰ ; 

2-	 ⵍⵡⴰⵍⵉ ⵏ ⵜⵎⵏⴰⴹⵜ ⵅⵎⵎⵉⵏⵉ ⵜⵜⵏⵜⴰⵢ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ ⵓⴳⴳⴰⵔ ⵏ ⵢⵉⵛⵜ ⵏ 
ⵜⵎⵏⴱⴰⴹⵜ ⵏⵉⵖ ⵏ ⵜⵙⴳⴰ ⴷⵉ ⵜⵎⵏⴰⴹⵜ ⵏⵏⵉ ; 

3-	 ⴰⵏⴼⵍⵓⵙ ⴰⵎⴰⵜⴰⵢ ⵏ ⵜⵏⴱⴰⴹⵜ ⵎⴰⵔⴰ ⴰⵎⵓⵙⵙⵓ ⵖⴰⵔⵙ ⴰⴼⵔⵉⵙ ⴰⵏⴰⵎⵓⵔ.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵎⵏⵏⵉ 2

ⵉⵅⵚⵚⴰ ⴰⴷ ⵜⵙⵡⵓⵜⵜⵓ ⵜⵓⵜⵜⵔⴰ ⴰⴼⵔⵉⵙ ⵏ ⵓⵎⵓⵙⵙⵓ ⴷ ⵓⵡⵜⵜⴰⵙ ⵉⵥⵍⵉⵏ ⵉ 
ⵜⵏⵄⴰⵛⵉⵏ ⵉ ⵜⵅⵙ ⴰⴷ ⵜⵙⵎⵓⵏ ⴷ ⵓⵙⴰⴽⵓⴷ ⵏ ⵓⵎⵓⵙⵙⵓ ⴷ ⵓⴷⵖⴰⵔ ⵏ ⵜⵡⴰⴳⵉⵜ ⵏⵏⵙ.

ⵉⵅⵚⵚⴰ ⴰⴷ ⴷⴰⴳⵙ ⵢⵉⵍⵉ : 

-	 ⵜⵓⵏⵖⵉⵍⵜ ⵏ ⵓⵙⵏⵎⴰⵍⴰ ⴰⴷⵙⵍⴰⵏ ⵏ ⵜⵎⵙⵎⵓⵏⵜ ; 

-	 ⵜⵓⵏⵖⵉⵍⵜ ⵏ ⵜⵙⴰⵟⵟⴼⵜ ⵜⴰⵎⴳⴳⴰⵔⵓⵜ ⵉⵇⵇⵏ ⵖⵔ ⵜⵓⵚⴽⵉⵡⵜ ⵏ ⵜⵎⵙⵎⵓⵏⵜ ⴷ ⵓⵙⵎⴰⵢⵏⵓ ⵏ 

ⵉⴳⵎⴰⵎⵏ ⵏⵏⵙ, ⵙ ⵎⴰⵎⵛ ⵉ ⴷ ⵢⵓⵙⴰ ⴷⴳ ⵓⵙⵏⵎⴰⵍⴰ ⵏⵏⵙ ⴰⴷⵙⵍⴰⵏ ; 

-	 ⵜⵓⵏⵖⵉⵍⵜ ⵏ ⵜⵎⵡⵛⴰ ⵜⵉⵥⵕⴼⴰⵏⵉⵏ ⵏ ⵜⵎⴰⴷⴷⴰⵙⵜ;

-	 ⴰⵖⴰⵡⴰⵙ ⵏ ⵓⵎⵓⵙⵙⵓ ;

-	 ⵜⴰⵎⴰⴳⵉⵜ ⴷ ⵓⴼⵔⵉⵙ ⵏ ⵉⵡⴷⴰⵏ ⵉⵏⵉⵎⴰⵏⵏ ⵉⵜⵜⵓⵙⵎⴰⴳⵍⵏ ⵙ ⵓⵙⵎⵓⵏⵉ ⵏ ⵜⵏⵄⴰⵛⵉⵏ. 

ⴰⵎⵏⵏⵉ 3

ⵅⵎⵎⵉⵏⵉ ⵉ ⵙⵔⵓⵙⴰⵏ ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ ⴷⴳ ⵢⵉⴳⵔ ⵏ ⵉⵙⵡⴰⵔⵏ ⵏ ⵙⵉⵏ 
ⵏ ⵉⴳⵟⵟⵓⵎⵏ ⴰⵎⵣⵡⴰⵔⵓ ⴷ ⵡⵉⵙ ⵙⵉⵏ ⵣⴳ ⵓⵎⵏⵏⵉ ⴰⵎⵣⵡⴰⵔⵓ ⵙⵏⵏⵊ, ⵉⵜⵜⵙⵙⴽⴽⴰ ⵓⵏⴱⴱⴰⴹ 
ⵏⵉⵖ ⵍⵡⴰⵍⵉ ⵏ ⵜⵙⴳⴰ ⵜⵓⵜⵜⵔⴰ ⵉ ⵓⵏⴼⵍⵓⵙ ⴰⵎⴰⵜⴰⵢ ⵏ ⵜⵏⴱⴰⴹⵜ ⴷⴰⴳⵙ ⵜⴰⵏⵏⴰⵢⵜ ⵏⵏⵙ.

ⴰⵎⵏⵏⵉ 4

ⵉⴼⵙⵙⵔ ⵓⵏⴼⵍⵓⵙ ⴰⵎⴰⵜⴰⵢ ⵏ ⵜⵏⴱⴰⴹⵜ ⵎⴰⵕⵕⴰ ⴰⵙⵓⵜⵔ ⵏ ⵜⵓⵔⴰⴳⵜ ⵏ ⵜⵓⵜⵜⵔⴰ ⵏ 
ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ, ⵅⴼ ⵓⴳⵔⴰⵡ ⴷⴰⴳⵙ ⵉⴳⵏⵙⴰⵙⵏ ⵏ ⵜⵏⴱⴰⴹⵉⵏ ⵜⵓⵏⴱⵉⴹⵉⵏ ⵉⵜⵜⵓⵙⵎⴰⴳⵍⵏ 
ⵙ ⵜⵥⵕⴼⵜ ⴷ ⵓⴳⵏⵙⵓ ⴷ ⵜⴷⵓⵙⵉ ⴷ ⵓⵎⵢⴰⵡⴰⴹ, ⵃⵎⴰ ⴰⴷ ⵜⵉⵏⵉ ⵜⴰⵏⵏⴰⵢⵜ ⵏⵏⵙ. 

ⴰⵎⵏⵏⵉ 5

ⵜⴻⵜⵜⵡⴰⵏⵏⴰ ⵜⵖⵜⴰⵙⵜ ⵏ ⵓⵏⴼⵍⵓⵙ ⴰⵎⴰⵜⴰⵢ ⵏ ⵜⵏⴱⴰⴹⵜ ⵉ ⵓⵎⴰⵡⵙⴰⵙ ⵏ ⵓⴳⵏⵙⵓ ⴷ 
ⵓⵎⴰⵡⵙⴰⵙ ⵏ ⵜⵥⵕⴼⵜ ⴷ ⵓⵎⴰⵡⵙⴰⵙ ⵏ ⵓⵎⵢⴰⵡⴰⴹ, ⵙ ⵓⵙⵔⴰⴷ ⵉ ⵡⵏⵏⵉ ⵉⵙⵔⵙⵏ ⵜⵓⵜⵜⵔⴰ 
ⵏⵉⵖ ⵉ ⵍⵡⴰⵍⵉ ⵏⵉⵖ ⴰⵏⴱⴱⴰⴹ ⵉⵜ ⵉⵜⵜⵉⵏⵉⵏ ⵉ ⵓⵏⴳⵎⴰⵎ ⵉⵙⵔⵙⵏ ⵜⵓⵜⵜⵔⴰ.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵎⵏⵏⵉ 6

ⵉⵅⵚⵚⴰ ⴰⴷ ⵢⵉⵍⵉ ⴷⵉ ⵜⵓⵙⵎⵉⵔⵜ ⵏ ⵜⵓⵜⵜⵔⴰ ⵏ ⵜⵡⵍⵍⵓⵖⵜ ⵜⴰⴳⴷⵓⴷⴰⵏⵜ ⵙ 
ⵓⵣⵓⵛⵛⵍ, ⵓⵟⵟⵓⵏ ⵏ ⵜⵓⵔⴰⴳⵜ ⵏ ⵓⵏⴼⵍⵓⵙ ⴰⵎⴰⵜⴰⵢ ⵏ ⵜⵏⴱⴰⴹⵜ ⴷ ⵓⵙⴰⴽⵓⴷ ⵏⵏⵙ.

ⴰⵎⵏⵏⵉ 7

ⵉⵜⵜⵣⵣⴳⵔ, ⴰⵎⵕⵚⵓⵎ ⴰ ⵉ ⴷ ⵉⵜⵜⴼⴼⵖⵏ ⴷⴳ ⵓⵖⵎⵉⵙ ⴰⵎⴰⴷⴷⵓⴷ, ⵓⵎⴰⵡⵙⴰⵙ ⵏ 
ⵓⴳⵏⵙⵓ ⴷ ⵓⵎⴰⵡⵙⴰⵙ ⵏ ⵜⵥⵕⴼⵜ ⴷ ⵜⵙⵙⵓⵍⴳⴰ ⴷ ⵓⵏⴼⵍⵓⵙ ⴰⵎⴰⵜⴰⵢ ⵏ ⵜⵏⴱⴰⴹⵜ, ⴽⵓ ⵉⵊⵊ 
ⵣⴳ ⵓⴷⵖⴰⵔ ⵏⵏⵙ. 

ⵉⵜⵜⵡⴰⵔⵉ ⴷⵉ ⵕⵕⴱⴰⵟ 28 ⴷⵉ ⵍⵇⵉⵄⴷⴰ 1425 (10 ⵉⵏⵏⴰⵢⵔ 2005).

ⴰⵙⴳⵎⴹ : ⴷⵔⵉⵙ ⵊⵟⵟⵓ.

ⵉⵙⴳⵎⴹ ⵅⴰⴼⵙ ⵙ ⵓⵣⴷⴷⵓⵢ: 

ⴰⵎⴰⵡⵙⴰⵙ ⵏ ⵓⴳⵏⵙⵓ,

ⴰⵙⴳⵎⴹ : ⵎⵚⵟⴰⴼⴰ ⵙⵙⴰⵀⵍ, 

ⴰⵎⴰⵡⵙⴰⵙ ⵏ ⵜⵥⵕⴼⵜ ⴷ ⵜⵙⵙⵓⵍⴳⴰ,

ⴰⵙⴳⵎⴹ : ⴼⵜⵃ ⵍⵍⴰⵀ ⵓⵍⵄⵍⵓ.

ⴰⵏⴼⵍⵓⵙ ⴰⵎⴰⵜⴰⵢ ⵏ ⵜⵏⴱⴰⴹⵜ, 

ⴰⵙⴳⵎⴹ : ⵄⴱⴷ ⵚⵚⴰⴷⵇ ⵕⵕⴰⴱⵉⵄ.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 1.58.377
ⵅⴼ ⵉⴳⴷⵓⴷⵏ ⵉⴳⴷⵓⴷⴰⵏⵏ

ⵉⵜⵜⵡⴰⵙⴷⵖⵏ ⴷⵉ 10 ⴽⵟⵓⴱⵕ 2002

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 1.58.377 ⵅⴼ ⵉⴳⴷⵓⴷⵏ ⵉⴳⴷⵓⴷⴰⵏⵏ

ⵙ ⵎⴰⵎⵛ ⵉⵜⵜⵡⴰⵙⴳⴳⴷ : 

-	 ⴰⴹⴰⵀⵉⵕ ⴰⵛⴰⵔⵉⴼ ⵉⴳⴰⵏ ⴰⵣⵔⴼ ⵓⵟⵟⵓⵏ 1.73.284 ⵙ ⵓⵙⴰⴽⵓⴷ ⵏ 6 ⵕⴰⴱⵉⵄ 
ⴰⵎⵣⵡⴰⵔⵓ 1393(10 ⵉⴱⵔⵉⵔ 1973) ; ⴰⵖⵎⵉⵙ ⴰⵎⴰⴷⴷⵓⴷ ⵓⵟⵟⵓⵏ 3154 ⴷⴳ 
ⵓⵙⴰⴽⵓⴷ ⵏ 7 ⵕⴰⴱⵉⵄ ⴰⵎⵣⵡⴰⵔⵓ 1393 (11 ⵉⴱⵔⵉⵔ 1973) ⵜⴰⵙⵏⴰ 1066 ;

-	 ⴰⵣⵔⴼ ⵓⵟⵟⵓⵏ 76.00 ⵉ ⵓⵣⵣⴳⵉⵔ ⵏⵏⵙ ⵉⴼⴼⵖ ⴷ ⵓⴹⴰⵀⵉⵕ ⵓⵟⵟⵓⵏ 1.02.200 
ⴷⴳ ⵓⵙⴰⴽⵓⴷ ⵏ 12 ⵊⵓⵎⴰⴷⴰ ⴰⵎⵣⵡⴰⵔⵓ 1423 (23 ⵢⵓⵍⵢⵓ 2002) ; ⴰⵖⵎⵉⵙ 
ⴰⵎⴰⴷⴷⵓⴷ ⵓⵟⵟⵓⵏ 5046 ⴷⴳ ⵓⵙⴰⴽⵓⴷ ⵏ 3 ⵛⵄⴱⴰⵏ 1423 (10 ⴽⵟⵓⴱⵕ 2002) 
ⵜⴰⵙⵏⴰ 2890. 

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⴹⴰⵀⵉⵕ ⴰⵛⴰⵔⵉⴼ ⵓⵟⵟⵓⵏ 1.58.377

ⵅⴼ ⵉⴳⴷⵓⴷⵏ ⵉⴳⴷⵓⴷⴰⵏⵏ

ⴰⴷ ⵉⵜⵜⵡⴰⵙⵙⵏ ⵣⴳ ⵓⴹⴰⵀⵉⵕ ⴰ ⴰⵛⴰⵔⵉⴼ ⴰⴷ ⵜ ⵉⵙⴰⵜⵜⵓⵢ ⵕⴱⴱⵉ, ⴰⵇⵇⴰ ⵏⵡⵛⴰ 
ⴰⵏⴰⴹ ⵏⵏⵖ ⵙ ⵎⴰⵏⴰ ⴰ:

ⴰⴷⵍⵉⵙ ⴰⵎⵣⵡⴰⵔⵓ
ⴷⴳ ⵜⵙⵎⵓⵏⴰⵢ ⵜⵉⴳⴷⵓⴷⴰⵏⵉⵏ 

ⵜⵓⵟⵟⵓⵜ ⵜⴰⵎⵣⵡⴰⵔⵓⵜ

ⴰⵎⵏⵏⵉ 1

ⴳⴰⵏⵜ ⵜⵙⵎⵓⵏⴰⵢ ⵜⵉⴳⴷⵓⴷⴰⵏⵉⵏ ⵜⵉⵍⴻⵍⵍⵉⵢⵏ.

ⵜⴳⴰ ⵜⵙⵎⵓⵏⵉ ⵜⴰⴳⴷⵓⴷⴰⵏⵜ ⵇⵇⴰⵄ ⴰⴳⴷⵓⴷ ⴰⵔⵙⵓⵍⴰⵏ, ⵉⵜⵜⵡⴰⵙⵡⵓⴷⴷⵓ, ⵉⵜⵜⵎⵓⵏⴰ 
ⴷⴰⴳⵙ ⵓⴳⴷⵓⴷ ⵎⴰⵕⵕⴰ, ⵜⵜⵅⵎⵎⴰⵎⵏ ⴷⵉ ⵜⵎⵙⴰⵔⵉⵏ ⴰⵇⵇⴰ ⵜⵏⵜ ⴷⴳ ⵓⵖⴰⵡⴰⵙ ⵏ ⵜⵡⵓⵔⵉ 
ⵉⵜⵜⵡⴰⵙⵡⵓⵜⵜⵓⵏ ⴷⴰⵜ. 

ⴰⵎⵏⵏⵉ 2

ⵣⵎⵔⵏⵜ ⴰⴷ ⵜⵜⵡⴰⴳⴳⵏⵜ ⵜⵙⵎⵓⵏⴰⵢ ⵜⵉⴳⴷⵓⴷⴰⵏⵉⵏ ⴱⵍⴰ ⴰⵎⴰⵥ ⵏ ⵜⵓⵔⴰⴳⵜ ⴷⴰⵜ ⵙ 
ⵜⴼⴰⴷⵉⵡⵜ ⵏ ⵓⵣⵔⴰⴽ ⵏ ⵉⵙⵡⴰⵔⵏ ⴰ : 

ⴰⵎⵏⵏⵉ 3

ⴷⴰⵜ ⵉ ⴽⵓ ⵜⴰⵙⵎⵓⵏⵉ ⵜⴰⴳⴷⵓⴷⴰⵏⵜ, ⵜⴻⵜⵜⵉⵍⵉ ⵜⵙⴳⵓⵔⵉ ⴷⴰⴳⵙ ⴰⵙⵙ ⴷ ⵜⵙⵔⴰⴳⵜ 
ⴷ ⵓⴷⵖⴰⵔ ⵉⴷⵉ ⵜⴻⵜⵜⵡⴰⴳ ⵜⵙⵎⵓⵏⵉ, ⵉⵜⵜⵡⴰⵙⴽⵏ ⴷⴰⴳⵙ ⴰⵙⴳⵓⵎ ⵏ ⵜⵙⵎⵓⵏⵉ, ⵙⴳⵎⴰⴹⵏ 
ⵅⴰⴼⵙ ⴽⵕⴰⴹ ⵏ ⵉⵡⴷⴰⵏ ⵣⴷⴷⵖⵏ ⴷⵉ ⵜⵙⴳⴰ ⵉⴷⵉ ⵉⵜⵜⵡⴰⵣⵎⵎⴻⵎ, ⴷⴰⴳⵙ ⵉⵙⵎⴰⵡⵏ 
ⵏ ⵉⵏⵏⵉ ⵉⵙⴳⵎⴹⵏ ⴷ ⵓⴼⵔⵉⵙ ⵏⵏⵙⵏ ⴷ ⵡⴰⵏⵙⴰ ⵏⵏⵙⵏ ⴷ ⵜⵓⵏⵖⵉⵍⵜ ⵉⵙⵍⴽⵏⵏ ⵏ ⵜⴽⴰⵕⴹⵉⵡⵉⵏ 
ⵜⵉⵏⴰⵎⵓⵔⵉⵏ. 

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵙⵔⵓⵙⴰⵏ ⵜⴰⵙⴳⵓⵔⵉ ⴰ ⵣⴷⴰⵜ ⵉ ⵜⵏⴱⴰⴹⵜ ⵜⴰⵎⵙⵙⵓⴳⵓⵔⵜ ⵜⴰⴷⵖⵔⴰⵏⵜ ⵏ ⵓⴷⵖⴰⵔ 
ⵏ ⵜⵙⵎⵓⵏⵉ. 

ⵎⴰⵔⴰ ⴷⴰⴳⵙ ⴷⵉ ⵜⵙⴳⵓⵔⵉ ⵜⵉⴼⴰⴷⵉⵡⵉⵏ ⵉ ⵅⴼ ⵉⵙⴹⵕⵚ ⵎⵉⵏ ⵉⵍⵍⴰⵏ ⵙⵏⵏⵊ, 
ⵜⵜⴼⴽⴰⵏ ⵅⴰⴼⵙ ⵜⴰⵙⴰⵟⵟⴼⵜ ⴷⴰⴳⵙ ⵉⵜⵍⵉ ⵉⵙⴷⴷⵉⴷ ⴰⵙⴰⴽⵓⴷ ⵏ ⵜⵙⴳⵓⵔⵉ ⴷ ⵜⵙⵔⴰⴳⵜ 
ⵏ ⵓⵙⵔⵙ ⵏⵏⵙ, ⵜⵜⵅⵎⵎⴰⵔⵏ ⵜⴰⵙⴰⵟⵟⴼⵜ ⴰ ⵃⵎⴰ ⴰⴷ ⵜⵜ ⵙⴽⴽⵏⵏ, ⵎⵍⵎⵉ ⵎⴰ ⵉⵜⵜ ⵜⴻⵜⵜⵔⵏ 
ⵉⵎⵙⴽⴰⵔⵏ ⵏ ⵜⵏⴱⴰⴹⵜ.

ⵎⴰⵔⴰ ⴰⵢⵜ ⴱⴰⴱ ⵏ ⵜⵙⴳⵓⵔⵉ ⵓⵔ ⵟⵟⵉⴼⵏ ⵜⴰⵙⴰⵟⵟⴼⵜ ⵉⵎⵍⴰⵏ, ⵜⵜⵙⵙⴽⴽⴰⵏ 
ⵜⴰⵙⴳⵓⵔⵉ ⵖⵔ ⵜⵏⴱⴰⴹⵜ ⵉⵎⵍⴰⵏ ⵙ ⵜⴱⵔⴰⵜ ⵜⴰⵏⴼⵔⵓⵜ ⵙ ⵜⵓⵙⵎⵓⵔⵜ ⵏ ⵉⵎⵉⵥ.ⵉⵅⵚⵚⴰ 
ⴰⴷ ⵜⵉⵍⵉ ⵜⵙⵎⵓⵏⵉ ⴷⴼⴼⵉⵔ ⵏ ⵓⵣⵎⵣ ⵓⵔ ⵉⵄⴷⴷⵓ 24 ⵣⵉ ⵜⵙⵔⴰⴳⵜ ⵏ ⵓⵙⴰⴽⵓⴷ ⵏ ⵉⵎⵉⵥ ⵏ 
ⵜⵙⴰⵟⵟⴼⵉⵏ, ⵏⵉⵖ 48 ⵣⵉ ⵜⵙⵔⴰⴳⵜ ⵏ ⵓⵙⴰⴽⵓⴷ ⵏ ⵓⵙⴽⴽⵉ ⵏ ⵜⴱⵔⴰⵜ ⵜⴰⵏⴼⵔⵓⵜ.

ⵜⵜⴽⵙⵏ, ⵣⵉ ⵜⵙⴳⵓⵔⵉ ⴰ ⵉⵄⴷⴰⵏ ⵉ ⵅⴼ ⵉⵙⴹⵕⵚ ⵓⴳⵟⵟⵓⵎ ⴰⵎⵣⵡⴰⵔⵓ ⵣⴳ ⵓⵎⵏⵏⵉ 
ⴰ, ⵜⵉⵙⵎⵓⵏⴰⵢ ⵉ ⵜⵜⴳⵏⵜ ⵜⵎⵙⵎⵓⵏⵉⵏ ⴷ ⵉⴳⵎⴰⵎⵏ ⵉⵜⵜⵡⴰⵙⵔⵙⵏ ⵙ ⵓⴼⵔⵉⵙ ⵉⵎⵥⵍⵉ ⵉ 
ⵖⴰ ⵉⵍⵍⴰ ⵓⵡⵜⵜⴰⵙ ⴰⴷⵍⵙⴰⵏ ⵏⵉⵖ ⴰⵏⴰⵥⵓⵕ ⵏⵉⵖ ⴰⵎⴰⵏⵓⵏ, ⴷ ⵜⵎⵙⵎⵓⵏⴰⵢ ⵉ ⵜⵜⴳⵏⵜ ⵜⵎⵙⵎⵓⵏⵉⵏ 
ⵏⵉⵖ ⵜⵉⵎⵔⵙⴰⵍ ⵏ ⵉⵊⵉⵊⵊⵉ ⵏⵉⵖ ⵏ ⵓⴼⵓⵍⴽⵉ.

ⴰⵎⵏⵏⵉ 4

ⵓⵔ ⵣⵎⵉⵔⵏⵜ ⴰⴷ ⵉⵍⵉⵏⵜ ⵜⵙⵎⵓⵏⴰⵢ ⴷⴳ ⵉⴱⵔⵉⴷⵏ ⵉⴳⴷⵓⴷⴰⵏⵏ, ⵏⵉⵖ ⴰⴷ ⵄⴷⵓⵏⵜ 
ⵜⴰⵙⵔⴰⴳⵜ ⵜⵉⵙ 12 ⵙ ⵢⵉⴹ ⵏⵉⵖ ⴷⴼⴼⵉⵔ ⵏ ⵜⵙⵔⴰⴳⵜ ⵉ ⵜⵙⵡⵓⵜⵜⵓ ⵜⵙⴳⵓⵔⵉ.

ⴰⵎⵏⵏⵉ 5

ⵉⵅⵚⵚⴰ ⴽⵓ ⵜⴰⵙⵎⵓⵏⵉ ⴰⴷ ⵖⴰⵔⵙ ⵢⵉⵍⵉ ⵓⵙⵉⵔⴰ ⴷⴰⴳⵙ ⴰⵏⵙⵙⵉⵅⴼ ⴷ 
ⵉⵎⵛⵛⵉⵡⵕⵏ ⵙ ⵜⴷⵔⵙⵉ ⵣⴳ ⵉⵏⵏⵉ ⵉⵙⴳⵎⴹⵏ ⵅⴼ ⵜⵙⴳⵓⵔⵉ, ⵎⴰⵔⴰ ⵉⴱⴱⵉ ⵓⵏⵙⵙⵉⵅⴼ, 
ⵉⴳⵣⵣⴰ ⵅⴰⴼⵙ ⵉⵊⵊ ⵣⴳ ⵉⵎⵛⵛⵉⵡⵕⵏ.

ⴰⵎⵏⵏⵉ 6

ⵉⵃⵟⵟⴰ ⵓⵙⵉⵔⴰ ⴰⵏⵎⴰⵍⴰ ⵃⵎⴰ ⵓⵔ ⵉⵜⵜⵉⵍⵉ ⵓⵏⵓⴼ ⵏ ⵉⵣⵔⴼⴰⵏ ⴷ ⵓⴳⴷⴷⵓⵍ ⵏ ⵡⵓⵛⵓⴹ 
ⵉⵕⵥⵥⴰⵏ ⴰⵏⵎⴰⵍⴰ ⴰⵎⴰⵜⴰⵢ ⵏⵉⵖ ⵜⵉⵙⵓⵏⴰⴳ ⵜⵉⵎⴰⵜⴰⵢⵉⵏ ⵏⵉⵖ ⴷⴰⴳⵙ ⴰⵙⵉⵎⵎⵕ ⵅⴼ ⵜⵉⴳⴰⵡⵜ 
ⵏ ⵓⴱⴽⴽⵉⴹ, ⵓⵔ ⵜⵜⵊⵊⵉⵏ ⵓⵍⴰ ⴷ ⵢⵉⵊⵊ ⵏ ⵓⵎⴹⴰⴽⴰⵕ ⴱⵕⵕⴰ ⵉ ⵓⵙⴳⵓⵎ ⵏ ⵜⵙⵎⵓⵏⵉ.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵎⵏⵏⵉ 7

ⵜⵣⵎⵔ ⵜⵏⴱⴰⴹⵜ ⵜⴰⵎⵙⵙⵓⴳⵓⵔⵜ ⵉ ⵢⴰⵎⵥⵏ ⵜⴰⵙⴳⵓⵔⵉ ⴰⴷ ⵜⵙⵡⵓⵜⵜⵓ ⵛⴰ ⵏ ⵢⵉⵊⵊ 
ⵣⴳ ⵉⵎⵙⵖⴰⵏⵏ ⵏⵏⵙ ⴰⴷ ⵉⵃⴹⴰⵕ ⵜⴰⵙⵎⵓⵏⵉ, ⵉⵅⵚⵚⴰ ⵜ ⴰⴷ ⵉⵡⵛ ⵉ ⵓⵏⵙⵙⵉⵅⴼ ⵏ ⵓⵙⵉⵔⴰ 
ⵜⵓⵏⵖⵉⵍⵜ ⵏ ⵜⵖⵜⴰⵙⵜ ⵉ ⵣⵉ ⵉⵜⵜⵓⵙⵎⴰⴳⵍ.

ⵖⴰⵔⵙ ⴰⵣⵔⴼ ⴰⴷ ⵉⴱⴹⴰ ⵜⴰⵙⵎⵓⵏⵉ ⵎⴰⵔⴰ ⵉⵜⵜⵔ ⵣⵣⴰⴳⵙ ⵓⵙⵉⵔⴰ ⵎⴰⵏⴰ ⴰ, ⵏⵉⵖ 
ⵎⵙⴰⵔⵏ ⵛⴰ ⵏ ⵓⵏⴳⴰⵙ ⵏⵉⵖ ⵜⵉⴽⵕⴹⵉ.

ⵜⵓⵟⵟⵓⵜ ⵜⵉⵙ ⵙⵏⴰⵜ

ⴰⵎⵏⵏⵉ 8

ⵓⴳⴷⵉⵍ ⴰⴷ ⵢⴰⴷⴼ ⵖⵔ ⵓⴷⵖⴰⵔ ⵉⴷⵉ ⵜⵍⵍⴰ ⵜⵙⵎⵓⵏⵉ, ⴽⵓ ⵉⵊⵊ ⵏ ⵓⴼⴳⴰⵏ ⵖⴰⵔⵙ 
ⵉⵍⴰⴼⵏ ⴱⴰⵏⵏ ⵏⵉⵖ ⴼⴼⵔⵏ ⵏⵉⵖ ⵛⴰ ⵏ ⵡⴰⵎⴰⵙⵙ ⵉⴳⴰ ⵉⵎⵉⵣⵉ ⵉ ⵜⵏⴼⵔⵓⵜ ⵜⴰⵎⴰⵜⴰⵢⵜ. 

ⴰⵎⵏⵏⵉ 9

ⴽⵓ ⵓⵏⵓⴼ ⵏ ⵉⵙⵡⴰⵔⵏ ⵏ ⵓⴷⵍⵉⵙ ⴰ ⵅⴰⴼⵙ ⵜⴰⵎⵔⵔⵓⵜ ⵊⴰⵔ 2000 ⴷⵔⵀⵎ ⴷ 
5000 ⴷⵔⵀⵎ, ⵎⴰⵔⴰ ⵉⵄⴰⵡⴷ ⵉⵎⵕⵥⵉ ⵓⵏⵓⴼ ⵏⵏⵉ, ⵉⵙⵄⴷⴷⵓ ⴰⵖⵣⵓ ⵊⴰⵔ ⵉⵊⵊ ⵏ ⵓⵢⵢⵓⵔ 
ⵏⵉⵖ ⵙⵉⵏ ⵏ ⴰⵢⵢⵓⵔⵏ ⴷ ⵓⵔⴳⴰⵢ ⵊⴰⵔ 2000 ⴷ 10000 ⴷⵔⵀⵎ ⵏⵉⵖ ⵙ ⵢⵉⵛⵜ ⵣⴳ 
ⵜⵎⵔⵔⵓⵜⵉⵏ ⴰ ⵡⴰⵀⴰ, ⴱⵍⴰ ⵎⴰ ⵏⵉⴷⴰⵔ ⵜⵉⵎⵔⵔⵓⵜⵉⵏ ⵉⵣⵎⵔⵏ ⴰⴷ ⵉⵍⵉⵏⵜ ⵅⴼ ⵉⴱⴽⴽⵉⴹⵏ 
ⴷ ⵉⵣⵏⵏⵉⵔⵏ ⵉⵜⵜⵡⴰⴳⵏ ⴷⵉ ⵜⵙⵎⵓⵏⴰⵢ. 

ⴰⵎⵏⵏⵉ 10

ⴽⵓ ⵉⵊⵊ ⵏ ⵓⴼⴳⴰⵏ ⵖⴰⵔⵙ ⴰⵍⴰⴼ ⵉⴱⴰⵏ ⵏⵉⵖ ⵉⴼⴼⵔ ⵏⵉⵖ ⵛⴰ ⵏ ⵡⴰⵎⴰⵙⵙ ⵉⴳⴰ 
ⵉⵎⵉⵣⵉ ⵉ ⵜⵏⴼⵔⵓⵜ ⵜⴰⵎⴰⵜⴰⵢⵜ, ⵜⴳⴰ ⵜⵎⵔⵔⵓⵜ ⵏⵏⵙ ⴰⵔⴳⴰⵢ ⵊⴰⵔ 1200 ⴷ 5000 
ⴷⵔⵀⵎ, ⵉⵙⵄⴷⴷⵓ ⴰⵖⵣⵓ ⵊⴰⵔ ⵉⵊⵊ ⵏ ⵓⵢⵢⵓⵔ ⴷ ⴽⵕⴰⴹ ⵏ ⴰⵢⵢⵓⵔⵏ ⵏⵉⵖ ⵙ ⵢⵉⵛⵜ ⵣⵉ 
ⵜⵎⵔⵔⵓⵜⵉⵏ ⴰ ⵡⴰⵀⴰ, ⴱⵍⴰ ⵎⴰ ⵏⵉⴷⴰⵔ ⵜⵉⵎⵔⵔⵓⵜⵉⵏ ⵉⵍⵍⴰⵏ ⴷⴳ ⵓⵣⵔⴼ ⴰⵏⴱⴽⴰⴹ ⵏⵉⵖ ⴷⴳ 
ⵉⵙⵡⴰⵔⵏ ⵏ ⵜⵎⵔⵔⵓⵜ ⵅⴼ ⵓⵏⵓⴼⵏ ⵏ ⵓⵣⵣⵔⴰⴼ ⵉⵥⵍⵉⵏ ⵙ ⵉⵍⴰⴼⵏ ⴷ ⵓⵎⴰⵜⵜⵉⵡ ⴷ ⵉⵎⴰⵙⵙⵏ 
ⵉⴷⴷⵓⵇⵇⵓⵥⵏ.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⵜⵜⵉⵍⵉⵏⵜ ⵜⵎⵔⵔⵓⵜⵉⵏ ⴰ ⵙⵉⵎⴰⵏⵜ ⵏⵏⵙⵏⵜ ⵅⴼ ⴽⵓ ⴰⴼⴳⴰⵏ ⵖⴰⵔⵙ ⴰⵍⴰⴼ ⵉⴱⴰⵏ ⵓⵔ 
ⵉⵣⵔⵔⴽⵏ ⴰⵏⴰⴹ ⵃⵎⴰ ⴰⴷ ⵉⴼⴼⵖ ⵣⴳ ⵓⴷⵖⴰⵔ ⵏ ⵜⵙⵎⵓⵏⵉ. 

ⴰⴷⵍⵉⵙ ⵡⵉⵙ ⵙⵉⵏ
ⵅⴼ ⵜⵙⴽⴰⵏⵉⵏ ⴷⴳ ⵉⴱⵔⵉⴷⵏ ⵉⴳⴷⵓⴷⴰⵏⵏ

ⴰⵎⵏⵏⵉ 11

ⵜⴳⴰ ⵓⵛⵛⵉⵍ ⵜⵙⴳⵓⵔⵉ ⴷⴰⵜ ⵙ ⵉⴽⴰⴱⴰⵔⵏ ⴷ ⵉⵙⴼⵙⵔⵏ ⴷ ⵜⵙⴽⴰⵏⵉⵏ ⴷⴳ ⵉⴱⵔⵉⴷⵏ 
ⵉⴳⴷⵓⴷⴰⵏⵏ.

ⵓⴳⴷⵉⵍ ⴰⴷ ⵜⵜⵡⴰⵙⵏⵎⴰⵍⴰⵏⵜ ⵜⵙⴽⴰⵏⵉⵏ ⴷⴳ ⵉⴱⵔⵉⴷⵏ ⵉⴳⴷⵓⴷⴰⵏⵏ, ⵖⵉⵔ ⵉ ⵉⵎⵓⵍⵍⵉⵜⵏ 
ⵉⵙⵔⵜⴰⵏⵏ ⴷ ⵜⵎⴰⴷⴷⴰⵙⵉⵏ ⵏ ⵓⵏⵎⴰⵍⵍⵓ ⴷ ⵉⴳⵎⴰⵎⵏ ⵉⵣⵣⵓⵍⴰⵏⵏ ⴷ ⵜⵎⵙⵎⵓⵏⵉⵏ ⵉ ⵖⴰ ⵉⵍⵍⴰ 
ⵓⴼⵔⵉⵙ ⵓⵣⵔⵉⴼ, ⵉ ⵉⵙⵔⵙⵏ ⵉ ⵓⵡⵜⵜⴰⵙ ⴰ ⵜⴰⵙⴳⵓⵔⵉ ⵉⵎⵍⴰⵏ ⵉ ⵅⴼ ⵙⴹⵕⵚⵏ ⵙⵏⵏⵊ.

ⵎⴰⵛⴰ ⵉⵜⵜⵡⴰⴽⴽⵙ ⵣⵉ ⵜⵙⴳⵓⵔⵉ ⴰ ⵓⴼⵓⵖ ⵖⵔ ⵉⴱⵔⵉⴷⵏ ⵉⴳⴷⵓⴷⴰⵏⵏ, ⵙ ⵎⴰⵎⵛ 
ⵉⵍⵍⴰ ⴷⵉ ⵜⵏⵓⵎⵉ ⵜⴰⴷⵖⵔⴰⵏⵜ.

ⴰⵎⵏⵏⵉ 12

ⴼⴽⴽⴰⵏ ⵜⴰⵙⴳⵓⵔⵉ ⵉ ⵜⵏⴱⴰⴹⵜ ⵜⴰⵎⵙⵙⵓⴳⵓⵔⵜ ⵜⴰⴷⵖⵔⴰⵏⵜ ⴷⴳ ⵓⵣⵎⵣ ⵏ ⴽⵕⴰⴹ ⵏ 
ⵓⵙⵙⴰⵏ ⵙ ⵜⴷⵔⵙⵉ ⴷ ⵙⵎⵎⵓⵙ ⴷ ⵎⵔⴰⵡ ⵏ ⵓⵙⵙⴰⵏ, ⵙ ⵜⵓⴳⴳⵜ ⴷⴰⵜ ⵉ ⵓⵙⴰⴽⵓⴷ ⵏ ⵜⵎⵙⴽⴰⵏⵜ, 
ⵜⴼⴽⴽⴰ ⵜⵏⴱⴰⴹⵜ ⴰ ⴷⵖⵢⴰ ⵜⴰⵙⴰⵟⵟⴼⵜ ⴷⴰⴳⵙ ⴰⵙⴳⵎⴹ ⵏ ⵓⵙⵔⵙⵉ ⵏ ⵜⵙⴳⵓⵔⵉ. ⵎⴰⵔⴰ 
ⴰⵢⵜ ⴱⴰⴱ ⵏ ⵜⵙⴳⵓⵔⵉ ⴰ ⵓⵔ ⵟⵟⵉⴼⵏ ⵜⴰⵙⴰⵟⵟⴼⵜ, ⵜⵜⵙⵙⴽⴽⴰⵏ ⵜⴰⵙⴳⵓⵔⵉ ⵉ ⵜⵏⴱⴰⴹⵜ 
ⵜⴰⴷⵖⵔⴰⵏⵜ ⴷⵉ ⵜⴱⵔⴰⵜ ⵜⴰⵏⴼⵔⵓⵜ ⵙ ⵜⵓⵙⵎⵓⵔⵜ ⵏ ⵉⵎⵉⵥ.

ⴷⴰⴳⵙ ⴷⵉ ⵜⵙⴳⵓⵔⵉ ⵉⵙⵎⴰⵡⵏ ⴷ ⵉⵙⵎⴰⵡⵏ ⵏ ⵜⵡⴰⵛⵓⵏⵉⵏ ⵏ ⵉⵎⵙⵓⴷⴰⵙ ⴷ ⵜⵖⵍⴰⵏⵜ 
ⴷ ⵡⴰⵏⵙⴰ ⵏⵏⵙⵏ ⴷ ⵓⵟⵟⵓⵏⵏ ⵏ ⵜⴽⴰⵕⴹⵉⵡⵉⵏ ⵜⵉⵏⴰⵎⵓⵔⵉⵏ ⵏⵏⵙⵏ, ⵙⴳⵎⴰⴹⵏ ⴷⴰⴳⵙ ⴽⵕⴰⴹ ⵏ 
ⵉⵡⴷⴰⵏ ⵣⵣⴰⴳⵙⵏ, ⵉⵜⵜⵉⵍⵉ ⵡⴰⵏⵙⴰ ⵏⵏⵙⵏ ⴷⵉ ⵜⵙⴳⴰ ⵎⴰⵏⵉ ⵜⵍⵍⴰ ⵜⵙⴽⴰⵏⵜ. ⵙⴱⵢⵢⴰⵏⵏ ⴷⵉ 
ⵜⵙⴳⵓⵔⵉ ⴰⵡⵜⵜⴰⵙ ⵏ ⵜⵙⴽⴰⵏⵜ ⴰ ⴷ ⵓⴷⵖⴰⵔ ⵉⴷⵉ ⵜⴻⵜⵜⵡⴰⴳ ⴷ ⵓⵙⴰⴽⵓⴷ ⴷ ⵜⵙⵔⴰⴳⵜ 
ⵉⴷⵉ ⵖⴰ ⵎⵓⵏⵏ ⵉⵏⴳⵎⴰⵎⵏ ⵉ ⵅⴼ ⵍⴰⵖⴰⵏ, ⵃⵎⴰ ⴰⴷ ⴷⵔⵓⵏ ⴷⴰⴳⵙ ⴷ ⵉⴱⵔⵉⴷⵏ ⵉ ⵣⵉ ⵅⵙⵏ 
ⴰⴷ ⴽⴽⵏ.

ⴰⵣⵔⴼ ⵏ ⵜⴷⵔⴼⵉⵏ ⵜⵉⴳⴷⵓⴷⴰⵏⵉⵏ ⴷⵉ ⵍⵎⵖⵔⵉⴱ

ⴰⵎⵏⵏⵉ 13

ⵎⴰⵔⴰ ⵜⴻⵜⵜⵡⴰⵍⴰ ⵜⵏⴱⴰⴹⵜ ⵜⴰⵎⵙⵙⵓⴳⵓⵔⵜ ⵜⴰⴷⵖⵔⴰⵏⵜ ⴰⵇⵇⴰ ⵜⴰⵙⴽⴰⵏⵜ ⵉ ⵅⵙⵏ 
ⴰⴷ ⴳⴳⵏ ⵜⴻⵜⵜⵙⴷⵉⴷⴷⵉ ⵜⴰⵏⴼⵔⵓⵜ ⵜⴰⵎⴰⵜⴰⵢⵜ, ⵜⴻⵜⵜⵟⵟⴼⵉ ⵜⵜ ⵙ ⵜⵖⵜⴰⵙⵜ ⵜⵓⵔⴰ, 
ⵜⵜⵙⵙⴽⴽⴰⵏⵜ ⵜⵜ ⵉ ⵉⵏⵏⵉ ⵉⵙⴳⵎⴹⵏ ⵅⴼ ⵜⵙⴳⵓⵔⵉ ⴷⴳ ⵡⴰⵏⵙⴰ ⵏⵏⵙⵏ.

ⴰⵎⵏⵏⵉ 14

ⵜⴻⵜⵜⵉⵍⵉ ⵜⵎⵔⵔⵓⵜ ⵙ ⵓⵖⵣⵓ ⴷⴳ ⵓⵣⵎⵣ ⵊⴰⵔ ⵢⵉⵊⵊ ⵏ ⵓⵢⵢⵓⵔ ⴷ ⵚⴹⵉⵚ ⵏ 
ⴰⵢⵢⵓⵔⵏ ⴷ ⵓⵔⴳⴰⵢ ⵊⴰⵔ 1200 ⴷⵔⵀⵎ ⴷ 5000 ⴷⵔⵀⵎ, ⵏⵉⵖ ⵙ ⵢⵉⵛⵜ ⵣⵉ ⵙⵏⴰⵜ ⵏ 
ⵜⵎⵔⵔⵓⵜⵉⵏ ⴰ ⵡⴰⵀⴰ : 

1-	 ⵉⵡⴷⴰⵏ ⵉⵙⵔⵓⵙⴰⵏ ⵜⴰⵙⴳⵓⵔⵉ ⵡⴰⵔ ⵉⵎⵉⴷⵉ ⵃⵎⴰ ⴰⴷ ⵢⵉⵍⵉ ⵓⵛⵓⴹ ⴷⴳ ⵓⵎⵍⴰⵏ ⵉ 
ⵅⴼ ⵉⵙⴹⵕⵚ ⵓⵎⵏⵏⵉ ⵡⵉⵙ ⵙⵉⵏ ⴷ ⵎⵔⴰⵡ ⵣⴳ ⵓⵣⵔⴼ ⴰ ⵏⵉⵖ ⵉⵏⵏⵉ ⵉⵙⵇⴰⴷⴰⵏ ⵙ ⵛⴰ 
ⵏ ⵜⵎⴰⵎⴽⵜ ⵜⴰⵖⵓⵔⵉ ⵃⵎⴰ ⴰⴷ ⵉⴷⵔⵓ ⴷⵉ ⵜⵙⴽⴰⵏⵜ ⴷⴼⴼⵉⵔ ⵉ ⵓⴳⴷⴷⵓⵍ ⵏⵏⵙ.

2-	 ⵉⵡⴷⴰⵏ ⵉⵜⵜⴷⵔⵓⵏ ⴷⴳ ⵓⵙⵏⵎⴰⵍⴰ ⵏ ⵜⵙⴽⴰⵏⵜ ⵉ ⵓⵔ ⵖⴰ ⵜⵍⵍⵉ ⵜⵓⵔⴰⴳⵜ ⵏⵉⵖ ⵓⴳⴷⵉⵍ 
ⴰⴷ ⵜⵉⵍⵉ.

ⴰⵎⵏⵏⵉ 15

ⵜⴻⵜⵜⵉⵍⵉ ⵜⵎⵔⵔⵓⵜ ⵙ ⵓⵖⵣⵓ ⴷⴳ ⵓⵣⵎⵣ ⵊⴰⵔ ⵢⵉⵊⵊ ⵏ ⵓⵢⵢⵓⵔ ⴷ ⵚⴹⵉⵚ ⵏ 
ⴰⵢⵢⵓⵔⵏ ⴷ ⵓⵔⴳⴰⵢ ⵊⴰⵔ 2000 ⴷⵔⵀⵎ ⴷ 8000 ⴷⵔⵀⵎ ⵏⵉⵖ ⵙ ⵢⵉⵛⵜ ⵣⵉ ⵙⵏⴰⵜ ⵏ 
ⵜⵎⵔⵔⵓⵜⵉⵏ ⴰ ⵡⴰⵀⴰ, ⵎⴰⵕⵕⴰ ⵡⵏⵏⵉ ⵉⵜⵜⵉⵍⵉⵏ ⵉⵃⴹⴰⵕ ⴷⵉ ⵛⴰ ⵏ ⵜⵙⴽⴰⵏⵉⵏ ⵉⴽⵙⵉ ⴰⵍⴰⴼ 
ⵉⴱⴰⵏ ⵏⵉⵖ ⵉⴼⴼⵔ, ⵏⵉⵖ ⵛⴰ ⵏ ⵡⴰⵎⴰⵙⵙ ⵉⴳⴰ ⵉⵎⵉⵣⵉ ⵉ ⵜⵏⴼⵔⵓⵜ ⵜⴰⵎⴰⵜⴰⵢⵜ, ⴱⵍⴰ ⵎⴰ 
ⵏⵉⴷⴰⵔ ⵜⵉⵎⵔⵔⵓⵜⵉⵏ ⵉⵇⵙⵃⵏ ⵇⵇⴰⵄ ⵉⵍⵍⴰⵏ ⴷⴳ ⵓⵣⵔⴼ ⴰⵏⴱⴽⴰⴹ, ⵏⵉⵖ ⴷⴳ ⵓⵣⵣⵔⴰⴼ 
ⵉⵥⵍⵉⵏ ⵙ ⵜⵙⵎⵓⵏⴰⵢ ⵉⵇⵇⵏⵏ ⵙ ⵜⵎⵔⵔⵓⵜ ⵅⴼ ⵓⵏⵓⴼⵏ ⵏ ⵓⵣⵣⵔⴰⴼ ⵉⵥⵍⵉⵏ ⵙ ⴰⵍⴰⴼⵏ ⴷ 
ⵓⵎⴰⵜⵜⵉⵡ ⴷ ⵉⵎⴰⵙⵙⵏ ⵉⴷⴷⵓⵇⵇⵓⵥⵏ ⵏⵉⵖ ⵓⵏⵓⴼⵏ ⵉⵍⵍⴰⵏ ⴷⴳ ⵓⵣⵔⴼ ⴰ.

ⴰⵎⵏⵏⵉ 16

ⵓⵔ ⵜⴻⵜⵜⵉⵍⵉ ⵜⵙⵏⵙⵉ ⵏ ⵉⵙⵡⴰⵔⵏ ⵉⵥⵍⵉⵏ ⵙ ⵜⵎⵙⵓⵜⴰⵍ ⵉⴼⵙⵓⵙⵏ ⵅⴼ ⵓⵏⵓⴼⵏ ⵉ ⴷ 
ⵢⵓⵙⴰⵏ ⴷⴳ ⵓⵎⵏⵏⵉ 15 ⵙⵏⵏⵊ, ⵜⴻⵜⵜⵎⴰⵔⵏⵉ ⵜⵎⵔⵔⵓⵜ ⵉ ⵅⴼ ⵉⵙⴹⵕⵚ ⵓⵎⵏⵏⵉ 15 ⵎⴰⵔⴰ 
ⵉⵜⵜⵡⴰⵍⵙ ⵡⵓⵏⵓⴼ, ⵣⵎⵔⵏ ⴰⴷ ⵏⴱⴹⵏ ⵓⴳⴳⴰⵔ ⵙ ⵓⴳⴷⴷⵓⵍ ⵏ ⵜⵣⴷⵓⵖⵜ. 

ⴰⴷⵍⵉⵙ ⵡⵉⵙ ⴽⵕⴰⴹ
ⵅⴼ ⵓⴳⴷⵓⴷ

ⴰⵎⵏⵏⵉ 17

ⵉⴳⴰ ⵓⴳⴷⵉⵍ ⴽⵓ ⴰⴳⴷⵓⴷ ⵙ ⵡⴰⵍⴰⴼ ⴷⴳ ⵓⴱⵔⵉⴷ ⴰⴳⴷⵓⴷⴰⵏ, ⵉⴳⴰ ⵓⴳⴷⵉⵍ ⵄⴰⵡⴷ 
ⴽⵓ ⴰⴳⴷⵓⴷ ⴱⵍⴰ ⴰⵍⴰⴼ ⵉⵣⵎⵔ ⴰⴷ ⵉⵕⵥ ⵜⴰⵏⴼⵔⵓⵜ ⵜⴰⵎⴰⵜⴰⵢⵜ.

ⴰⵎⵏⵏⵉ 18

ⵉⴳⴰ ⵓⴳⴷⵓⴷ ⴰⴳⴷⵓⴷ ⵙ ⵡⴰⵍⴰⴼ ⴷⴳ ⴰⴷⴷⴰⴷⵏ ⴰ : 

ⴰ- ⵎⴰⵔⴰ ⵉⵡⴷⴰⵏ ⵉⴳⴰⵏ ⴰⴳⴷⵓⴷ ⴰ ⵖⴰⵔⵙⵏ ⵉⵍⴰⴼⵏ ⴱⴰⵏⵏ ⵏⵉⵖ ⴼⴼⵔⵏ ⵏⵉⵖ ⵛⴰ ⵏ 
ⵉⵎⴰⵙⵙⵏ ⵏⵉⵖ ⵉⵙⴽⴽⵉⵏⵏ ⴳⴰⵏ ⵉⵎⵉⵣⵉ ⵉ ⵜⵏⴼⵔⵓⵜ ⵜⴰⵎⴰⵜⴰⵢⵜ ;

ⴱ- ⵎⴰⵔⴰ ⵛⴰ ⵏ ⵢⵉⵊⵊ ⵣⴳ ⵉⵡⴷⴰⵏ ⴰ ⵖⴰⵔⵙ ⵉⵍⴰⴼⵏ ⵏⵉⵖ ⵛⴰ ⵏ ⵢⵉⵎⵉⵙ ⵉⴳⴰ 
ⵉⵎⵉⵣⵉ, ⵉⴱⴰⵏ ⵓⵔ ⵜⵙⵙⵉⴳⴳⵯⵊⵏ ⴷⵖⵢⴰ ⵉⵡⴷⴰⵏ ⵉⴳⴰⵏ ⴰⴳⴷⵓⴷ ⵙⵉⵎⴰⵏⵜ ⵏⵏⵙⵏ.

ⴰⵎⵏⵏⵉ 19

ⵎⴰⵔⴰ ⵉⵎⵙⴰⵔ ⵛⴰ ⵏ ⵓⴳⴷⵓⴷ ⵙ ⵡⴰⵍⴰⴼ ⴷⴳ ⵓⴱⵔⵉⴷ ⴰⴳⴷⵓⴷⴰⵏ ⵙ ⵓⵎⴳⴰⵍ ⵏ 
ⵉⵙⵡⴰⵔⵏ ⵏ ⵓⵎⵏⵏⵉ 17 ⵙⵏⵏⵊ, ⵉⵜⵜⵕⴰⵃ ⵖⵔ ⵓⴷⵖⴰⵔ ⵏ ⵓⴳⴷⵓⴷ ⴰⵎⴰⵍⴰⵍ ⵏ ⵍⴱⵓⵍⵉⵙ ⵏⵉⵖ 
ⵛⴰ ⵏ ⵓⵎⴰⵡⴰⵙ ⵏⵏⵉⴹⵏ, ⵉⴳⵣⵣⴰ ⵜⴰⴳⴳⴰⵍⵜ ⵜⴰⴳⴷⵓⴷⴰⵏⵜ ⴷ ⵜⵏⴱⴰⴹⵜ ⵜⴰⵎⵙⴽⴰⵔⵜ, ⵉⵜⵜⴳ 
ⵜⴰⵎⴰⵜⴰⵔⵜ ⵏⵏⵙ ⵜⴰⵣⵣⵓⵍⴰⵏⵜ, ⵅⵎⵎⵉⵏⵏⵉ ⵉⵜⵜⴰⵡⴹ ⵉⵜⵜⴳ ⴰⴱⵔⵔⵃ ⵙ ⵓⵎⵓⴼⴼⴰⵢ ⵏ ⵉⵎⵙⵍⵉ. 
ⵉⵜⵜⴰⵎⵕ ⴰⴷ ⴱⴹⴰⵏ ⴰⴳⴷⵓⴷ, ⴰⴷ ⵓⴳⵓⵔⵏ, ⵉⵇⵇⴰⵔ ⵜⵉⵎⵔⵔⵓⵜⵉⵏ ⵉ ⵅⴼ ⵉⵙⴹⵕⵚ ⵓⵎⵏⵏⵉ 
20 ⵣⴳ ⵓⵣⵔⴼ ⴰ.

ⵎⴰⵔⴰ ⵓⵔ ⵙⵍⵉⵏ ⵖⵔ ⵓⵙⵎⵉⴳⵍ ⴰⵎⵣⵡⴰⵔⵓ ⵉⵅⵚⵚⴰ ⴰⵎⴰⵡⴰⵙ ⵉⵎⵍⴰⵏ ⴰⴷ ⵢⵉⵏⵉ 
ⴰⵙⵎⵉⴳⵍ ⵡⵉⵙ ⵙⵉⵏ ⴷ ⵡⵉⵙ ⴽⵕⴰⴹ ⵙ ⵜⵎⴰⵎⴽⵜ ⵏⵏⵉ ⵙⵉⵎⴰⵏⵜ ⵏⵏⵙ, ⴰⴷ ⵉⵙⴰⵍⴰ ⵙ 
ⵜⴳⵓⵔⵉ : « ⴰⴷ ⵏⴱⴹⴰ ⴰⴳⴷⵓⴷ ⵙ ⵜⴰⴳⴳⴰⵍⵜ». ⵎⴰⵔⴰ ⵓⴳⵉⵏ ⵉⵡⴷⴰⵏ ⵉⵜⵜⴳⴳⵏ ⴰⴳⴷⵓⴷ ⴰⴷ 
ⵎⵙⴱⴹⴰⵏ, ⴱⵟⵟⴰⵏ ⵜⵏ ⵙ ⵜⴰⴳⴳⴰⵍⵜ.

ⴰⵎⵏⵏⵉ 20

ⵜⴻⵜⵜⵉⵍⵉ ⵜⵎⵔⵔⵓⵜ ⵅⴼ ⴽⵓ ⵉⵊⵊ ⵉⴷⵔⵓ ⴷⴳ ⵓⴳⴷⵓⴷ ⵙ ⵜⵣⵣⵓⵍⵉ, ⵙ 
ⵡⴰⵎⵎⵓ : 

ⴰⵎⵣⵡⴰⵔⵓ : ⵎⴰⵔⴰ ⴱⴹⴰⵏ ⴰⴳⴷⵓⴷ ⴷⴼⴼⵉⵔ ⵉ ⵓⵙⵎⵉⴳⵍ ⴱⵍⴰ ⵎⴰ ⵉⵙⵙⵎⵔⵙ 
ⴰⵍⴰⴼⵏ ⵏⵏⵙ, ⵜⴻⵜⵜⵉⵍⵉ ⵜⵎⵔⵔⵓⵜ ⵙ ⵓⵖⵣⵓ ⴷⴳ ⵓⵣⵎⵣ ⵊⴰⵔ ⵚⴹⵉⵚ ⵏ ⴰⵢⵢⵓⵔⵏ ⴷ ⵢⵉⵊⵊ 
ⵏ ⵓⵙⴳⴳⵯⴰⵙ ;

ⵡⵉⵙ ⵙⵉⵏ : ⵎⴰⵔⴰ ⵉⵎⵙⴰⵔ ⵓⴳⴷⵓⴷ ⵙ ⵢⵉⴹ, ⵜⴻⵜⵜⵉⵍⵉ ⵜⵎⵔⵔⵓⵜ ⵙ ⵓⵖⵣⵓ ⴷⴳ 
ⵓⵣⵎⵣ ⵊⴰⵔ ⵢⵉⵊⵊ ⵏ ⵓⵙⴳⴳⵯⴰⵙ ⴷ ⵙⵉⵏ ⵏ ⵉⵙⴳⴳⵯⴰⵙⵏ ;

ⵡⵉⵙ ⴽⵕⴰⴹ : ⵎⴰⵔⴰ ⵓⵔ ⴱⴹⵉⵏ ⴰⴳⴷⵓⴷ ⴰⵔ ⵎⴰⵏⵉ ⵙⵙⵎⵔⵙⵏ ⵜⴰⴳⴳⴰⵍⵜ, ⵏⵉⵖ 
ⴷⴼⴼⵉⵔ ⴰⵔ ⵎⴰⵏⵉ ⵉⵙⵙⵎⵔⵙ ⵓⴳⴷⵓⴷ ⴰⵍⴰⴼⵏ, ⵜⴻⵜⵜⵉⵍⵉ ⵜⵎⵔⵔⵓⵜ ⵙ ⵓⵖⵣⵓ, ⵜⴻⵜⵜⴰⵡⴹ 
ⴰⵔ ⵙⵎⵎⵓⵙ ⵏ ⵉⵙⴳⴳⵯⴰⵙⵏ.

ⵣⵎⵔⵏ, ⵙ ⵎⴰⵎⵛ ⵉ ⴷ ⵢⵓⵙⴰ ⴷⴳ ⵙⵉⵏ ⵏ ⴰⴷⴷⴰⴷⵏ ⵉ ⵅⴼ ⵙⴹⵕⵚⵏ ⵙⵉⵏ ⵏ ⵉⴳⵟⵟⵓⵎⵏ 
2 ⴷ 3 ⵣⴳ ⵓⴳⵟⵟⵓⵎ ⴰⵎⵣⵡⴰⵔⵓ ⵣⴳ ⵓⵎⵏⵏⵉ ⴰ, ⴰⴷ ⵏⴱⴹⵏ ⵙ ⵓⴳⴷⴷⵓⵍ ⵏ ⵜⵣⴷⵓⵖⵜ ⵅⴼ 
ⵉⵡⴷⴰⵏ ⵉⴳⴰⵏ ⴰⴱⴽⴽⵉⴹ. 

ⴰⵎⵏⵏⵉ 21

ⵉⴱⵟⵟⴰ ⵇⵇⴰⵄ ⵓⴳⴷⵓⴷ ⵡⴰⵔ ⴰⵍⴰⴼ ⵙ ⵜⵎⴰⵎⴽⵜ ⵏⵏⵉ ⵉ ⵅⴼ ⵉⵙⴹⵕⵚ ⵓⵎⵏⵏⵉ 19 
ⵙⵉⵎⴰⵏⵜ ⵏⵏⵙ, ⵙ ⵜⵖⵓⵔⵉ ⵏ ⵜⵎⵔⵔⵓⵜⵉⵏ ⵉ ⵅⴼ ⵉⵙⴹⵕⵚ ⵓⴳⵟⵟⵓⵎ ⵡⵉⵙ ⵙⵉⵏ ⴷⴳ ⵓⵎⵏⵏⵉ 
ⴰ.

ⵎⴰⵕⵕⴰ ⵡⵏⵏⵉ ⵉⴷⵔⵓⵏ ⴷⴳ ⵓⴳⴷⵓⴷ ⵡⴰⵔ ⴰⵍⴰⴼ, ⵓⵛⴰ ⵓⵔ ⵉⵃⵢⵢⴷ ⵙⵏⵏⵉ ⴷⴼⴼⵉⵔ 
ⵏ ⵓⵙⵎⵉⴳⵍ ⴰⵎⵣⵡⴰⵔⵓ ⴷ ⵡⵉⵙ ⵙⵉⵏ ⴷ ⵡⵉⵙ ⴽⵕⴰⴹ, ⵉⵙⵄⴷⴷⵓ ⵜⴰⵎⵔⵔⵓⵜ ⵏ ⵓⵖⵣⵓ 
ⴷⴳ ⵓⵣⵎⵣ ⵊⴰⵔ ⵢⵉⵊⵊ ⵏ ⵓⵢⵢⵓⵔ ⴷ ⴽⵕⴰⴹ ⵏ ⴰⵢⵢⵓⵔⵏ ⴷ ⵓⵔⴳⴰⵢ ⵊⴰⵔ 1200 ⴷⵔⵀⵎ 
ⴷ 5000 ⴷⵔⵀⵎ ⵏⵉⵖ ⵙ ⵢⵉⵛⵜ ⵣⵉ ⵙⵏⴰⵜ ⵏ ⵜⵎⵔⵔⵓⵜⵉⵏ ⴰ ⵡⴰⵀⴰ.

ⵎⴰⵔⴰ ⵓⵔ ⵣⵎⵉⵔⵏ ⴰⴷ ⴱⴹⴰⵏ ⴰⴳⴷⵓⴷ ⵙ ⵜⴰⴳⴳⴰⵍⵜ, ⵜⴻⵜⵜⵉⵍⵉ ⵜⵎⵔⵔⵓⵜ ⵙ ⵓⵖⵣⵓ 
ⴷⴳ ⵓⵣⵎⵣ ⵊⴰⵔ ⴰⵢⵢⵓⵔ ⴷ ⵚⴹⵉⵚ ⵏ ⴰⵢⵢⵓⵔⵏ.

ⴰⵎⵏⵏⵉ 22

ⵉⵣⵎⵔ ⵉⴳⵏⵙⴻⵙ ⵏ ⵜⵏⴱⴰⴹⵜ ⵜⴰⵎⵙⵙⵓⴳⵓⵔⵜ ⵜⴰⴷⵖⴰⵔⴰⵏⵜ ⴰⴷ ⵢⴰⵔⵉ ⴷⵉ ⴽⵓ 
ⴰⵣⵎⵣ, ⵃⵎⴰ ⴰⴷ ⵉⵃⴹⴰ ⴰⵏⵎⴰⵍⴰ ⴰⵎⴰⵜⴰⵢ, ⵜⵉⵖⵜⴰⵙⵉⵏ ⴷⴰⴳⵙⵏⵜ ⴰⴳⴷⴷⵓⵍ ⵏ ⵓⵙⴼⵙⵔ ⴷ 
ⵓⴽⵙⴰⵢ ⵏ ⵜⵎⴰⵜⴰⵔⵜ ⵏ ⵓⴱⵓⵔⵣ ⴷ ⵉⵛⵏⵢⴰⵍⵏ ⵏⵉⵖ ⵛⴰ ⵏ ⵜⵎⴰⵜⴰⵔⵜ ⵏⵏⵉⴹⵏ ⵜⴻⵜⵜⵍⵖⴰ ⵖⵔ 
ⵓⴳⴷⵓⴷ, ⵉⵍⵉ ⴷⴳ ⵉⴱⵔⵉⴷⵏ ⵉⴳⴷⵓⴷⴰⵏⵏ ⵏⵉⵖ ⴷⵉ ⵜⵓⵚⴽⵉⵡⵉⵏ ⴷ ⵉⵙⴰⵔⴰⴳⵏ ⴷ ⵉⴷⵖⴰⵔⵏ 
ⵏ ⵓⴳⴷⵓⴷ.

ⴰⵎⵏⵏⵉ 23

ⵓⵔ ⵜⵃⵚⵚⵕ ⵜⴹⴼⵕⵉ ⵉⵥⵍⵉⵏ ⵙ ⵓⴳⴷⵓⴷ ⵜⵉⴹⴼⵕⵉ ⵙ ⵉⵏⵣⵣⵉⵣⵔⵏ ⴷ ⵉⴱⴽⴽⵉⴹⵏ 
ⵉⵜⵜⵡⴰⴳⴳⵏ ⴷⴳ ⵡⴰⴽⵓⴷ ⵏ ⵓⴳⴷⵓⴷ.

ⴰⵎⵏⵏⵉ 242

ⴰⵎⵏⵏⵉ 25

ⵓⵔ ⵜⴻⵜⵜⵉⵍⵉ ⵜⵙⵏⵙⵉ ⵏ ⵉⵙⵡⴰⵔⵏ ⵉⵥⵍⵉⵏ ⵙ ⵜⵎⵙⵓⵜⴰⵍ ⵉⴼⵙⵓⵙⵏ ⵅⴼ ⵓⵏⵓⴼⵏ ⵉ ⵅⴼ 
ⵉⵙⴹⵕⵚ ⵓⴷⵍⵉⵙ ⴰ. 

ⴰⵎⵏⵏⵉ 26

ⵉⵙⵡⴰⵔⵏ ⵉⵎⴰⵜⴰⵢⵏ

ⵜⴻⵜⵜⵉⵍⵉ ⵜⵙⵏⵙⵉ ⵏ ⵓⴹⴰⵀⵉⵕ ⴰ ⵏⵏⵖ ⴰⵛⴰⵔⵉⴼ ⴷⵉ ⵇⵇⴰⵄ ⵉⴷⵖⴰⵔⵏ ⵏ ⵜⴳⵍⵍⵉⴷⵜ 
ⵏⵏⵖ, ⵉⵙⵙⵏⵖⴰⵍ, ⵉⵜⵜⴰⵔⵣ ⵇⵇⴰⵄ ⵉⵙⵡⴰⵔⵏ ⵉⵄⴷⵓⵏ ⵉⵇⵇⵏⵏ ⵙ ⵜⵙⵎⵓⵏⴰⵢ ⵜⵉⴳⴷⵓⴷⴰⵏⵉⵏ ⴷ 
ⵜⵙⴽⴰⵏⵉⵏ ⴷ ⵓⴳⴷⵓⴷ ⴷⴳ ⵉⴱⵔⵉⴷⵏ ⵉⴳⴷⵓⴷⴰⵏⵏ, ⵍⵓⵎⵎⵏ ⵉⵙⵡⴰⵔⵏ ⵏ: 

 ⴰⴹⴰⵀⵉⵕ ⴰⵛⴰⵔⵉⴼ ⵉ ⴷ ⵉⴼⴼⵖⵏ ⴷⵉ -	 8 ⵕⴰⴱⵉⵄ ⵡⵉⵙ ⵙⵉⵏ 1332 ⵉ ⴷ 
ⵉⵜⵜⴰⵙⵏ ⴰⴽⴷ 6 ⵎⴰⵕⵚ 1914 ⵅⴼ ⵉⴳⴷⵓⴷⵏ ;

2	 ⵉⵜⵜⵡⴰⵙⵏⵖⵍ ⵓⵎⵏⵏⵉ 24 ⵙⵏⵏⵊ ⵙ ⵓⵎⵏⵏⵉ ⵡⵉⵙ ⴽⵕⴰⴹ ⵣⴳ ⵓⵣⵔⴼ ⵓⵟⵟⵓⵏ 76.00 ⵉⵎⵍⴰⵏ. 

-	 ⴰⴹⴰⵀⵉⵕ ⴰⵛⴰⵔⵉⴼ ⵉ ⴷ ⵉⴼⴼⵖⵏ ⴷⵉ 28 ⵕⴰⴱⵉⵄ ⵡⵉⵙ ⵙⵉⵏ 1332 ⵉ ⴷ 
ⵉⵜⵜⴰⵙⵏ ⴰⴽⴷ 26 ⵎⴰⵕⵚ 1914 ⵅⴼ ⵓⵙⵏⵎⴰⵍⴰ ⵏ ⵜⵙⵎⵓⵏⴰⵢ ⵜⵉⴳⴷⵓⴷⴰⵏⵉⵏ;

-	 ⴰⴹⴰⵀⵉⵕ ⴰⵛⴰⵔⵉⴼ ⵉ ⴷ ⵉⴼⴼⵖⵏ ⴷⵉ 30 ⵕⴰⴱⵉⵄ ⵡⵉⵙ ⵙⵉⵏ 1355 ⵉ ⴷ 
ⵉⵜⵜⴰⵙⵏ ⴰⴽⴷ 20 ⵢⵓⵍⵢⵓⵣ 1936 ⵅⴼ ⵜⵙⴽⴰⵏⵉⵏ ⴷⴳ ⵉⴱⵔⵉⴷⵏ ⵉⴳⴷⵓⴷⴰⵏⵏ ;

-	 ⴰⵏⵎⴰⵍⴰ ⵏ ⵟⴰⵏⵊⴰ ⵉ ⴷ ⵉⴼⴼⵖⵏ ⴷⵉ 5 ⵕⴰⴱⵉⵄ ⴰⵎⵣⵡⴰⵔⵓ 1345 ⵉ ⴷ ⵉⵜⵜⴰⵙⵏ ⴰⴽⴷ 
13 ⵖⵓⵛⵜ 1926 ⵅⴼ ⵜⵙⵎⵓⵏⴰⵢ ⵜⵉⴳⴷⵓⴷⴰⵏⵉⵏ ;

-	 ⴰⵣⵔⴼ ⵏ ⵟⴰⵏⵊⴰ ⵉ ⴷ ⵉⴼⴼⵖⵏ ⴷⵉ 23 ⵕⵎⴹⴰⵏ 1354 ⵉ ⴷ ⵉⵜⵜⴰⵙⵏ ⴰⴽⴷ 19 
ⴷⵓⵊⴰⵏⴱⵉⵔ 1936 ⵅⴼ ⵓⵙⵏⵎⴰⵍⴰ ⵏ ⵜⵙⴽⴰⵏⵉⵏ ⴷⴳ ⵉⴱⵔⵉⴷⵏ ⵉⴳⴷⵓⴷⴰⵏⵏ ;

-	 ⵜⴰⵖⵜⴰⵙⵜ ⵜⴰⵎⴰⵡⵙⴰⵙⵜ ⵉ ⴷ ⵉⴼⴼⵖⵏ ⴷⵉ 6 ⵊⵓⵎⴰⴷⴰ ⴰⵎⵣⵡⴰⵔⵓ 1362 ⵉ 
ⴷ ⵉⵜⵜⴰⵙⵏ ⴰⴽⴷ 11 ⵎⴰⵢⵢⵓ 1943 ⵅⴼ ⵜⵙⵎⵓⵏⴰⵢ ⵜⵉⴳⴷⵓⴷⴰⵏⵉⵏ ⴷⵉ ⵜⵙⴳⴰ ⵏ 
ⵢⵉⵥⵥⵍⵎⴹ ⴷⴰⵜ. ⴰⵣⵓⵍ.

ⵉⵜⵜⵡⴰⵔⵉ ⴷⵉ ⵕⵕⴱⴰⵟ ⴷⵉ 3 ⵊⵓⵎⴰⴷⴰ ⴰⵎⵣⵡⴰⵔⵓ 1378 ⵉ ⴷ ⵉⵜⵜⴰⵙⵏ ⴰⴽⴷ 15 
ⵏⵓⵡⴰⵏⴱⵉⵔ 1958.

ⵉⵜⵜⵡⴰⵣⵎⵎⴻⵎ ⵙ ⵜⵏⵙⵙⵉⵅⴼⵜ ⵏ ⵜⵎⴰⵡⴰⵙⵜ ⴷⴳ ⵓⵙⴰⴽⵓⴷ ⴰ.

ⴰⵙⴳⵎⴹ : ⵃⵎⴰⴷ ⴱⴰⵍⴰⴼⵔⵉⵊ.

